
ԳԼՈՒԽ 1
ԸՆԴՀԱՆՈՒՐ ԴՐՈՒՅԹՆԵՐ

Սույն օրենքի նպատակն է հաշմանդամություն ունեցող անձանց՝ այլ անձանց հետ համահավասար հիմունքներով Հայաստանի Հանրապետության Սահմանադրությամբ երաշխավորված, ինչպես նաեւ միջազգային իրավունքի համընդհանուր ճանաչում գտած սկզբունքներին եւ նորմերին, Հայաստանի Հանրապետության վավերացրած միջազգային պայմանագրերին համապատասխան՝ քաղաքացիական, քաղաքական, տնտեսական, սոցիալական եւ մշակութային իրավունքների ու ազատությունների իրականացման համար բարենպաստ պայմանների, հասարակական կյանքում նրանց հավասար մասնակցության եւ արդյունավետ սոցիալական ներառման ապահովումը: 
Հոդված 1. Օրենքի գործողության ոլորտը և կարգավորման առարկան
1. Սույն օրենքի գործողությունը տարածվում է Հայաuտանի Հանրապետության քաղաքացիների,  օտարերկրացիների, քաղաքացիություն չունեցող անձանց, փախuտականի կարգավիճակ ունեցող անձանց վրա: Օտարերկրացիների, քաղաքացիություն չունեցող և փախuտականի կարգավիճակ ունեցող անձանց վրա սույն օրենքի գործողությունը տարածվում է Հայաստանի  Հանրապետությունում բնակվելու իրավունք ունենալու և բնակվելու ժամանակահատվածում:
2. Սույն օրենքով սահմանված՝ հաշմանդամություն ունեցող անձանց վերաբերող դրույթները, հաշմանդամություն ունեցող անձանց իրավունքները կարգավորող հարաբերությունները հավասարապես տարածվում են հաշմանդամություն ունեցող երեխաների վրա, եթե այլ բան սահմանված չէ օրենքով կամ չի բխում դրանց կարգավորման առանձնահատկություններից եւ (կամ) որքանով որ դրանք կիրառելի են հաշմանդամություն ունեցող երեխաների համար:
3. Սույն օրենքով սահմանվում է հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականության հիմնական նպատակը, կարգավորվում են հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականության սկզբունքների եւ ուղղությունների, հաշմանդամություն ունեցող անձանց իրավունքների պաշտպանության եւ սոցիալական ներառման համար անհրաժեշտ կազմակերպական եւ իրավական հիմքերի հետ կապված հարաբերությունները, ինչպես նաեւ հաշմանդամություն ունեցող անձանց իրավունքների պաշտպանության եւ սոցիալական ներառման համար մատչելի պայմանների եւ հավասար հնարավորությունների ապահովման հետ կապված այլ հարաբերություններ: 
Հոդված 2. Հաշմանդամություն ունեցող անձանց իրավունքների մասին Հայաստանի Հանրապետության օրենսդրությունը 
1. Հայաստանի Հանրապետությունում հաշմանդամություն ունեցող անձանց իրավունքների հետ կապված հարաբերությունները կարգավորվում են Հայաստանի Հանրապետության Սահմանադրությամբ, սույն օրենքով եւ այլ իրավական ակտերով, ինչպես նաեւ Հայաստանի Հանրապետության վավերացրած միջազգային պայմանագրերով: 
2. Հաշմանդամություն ունեցող անձանց կարիքների գնահատման, կենսաթոշակների եւ նպաստների նշանակման, վճարման, կասեցման, վերահաշվարկման, վճարումը դադարեցնելու եւ վերսկսելու հետ կապված հարաբերությունները կարգավորվում են Հայաստանի Հանրապետության այլ օրենքներով եւ Հայաստանի Հանրապետության վավերացրած միջազգային պայմանագրերով: 
Հոդված 3. Օրենքում օգտագործվող հիմնական հասկացությունները 
1. Սույն oրենքում oգտագործվում են հետեւյալ հիմնական հասկացությունները` 
1) հաշմանդամություն՝ առողջական խնդիրներ ունեցող անձանց եւ միջավայրային արգելքների (այդ թվում՝ վերաբերմունքի) փոխազդեցության արդյունքում առաջացող երեւույթ (իրավիճակ), որը խոչընդոտում է անձի` մյուսների հետ հավասար հիմունքներով հասարակական կյանքին լիարժեք ու արդյունավետ մասնակցությանը․
2) հաշմանդամություն ունեցող անձ` անձ, որը ֆիզիկական, հոգեկան, մտավոր եւ (կամ) զգայական տեւական խնդիրների եւ միջավայրային արգելքների փոխազդեցության արդյունքում կարող է ունենալ մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության սահմանափակում. 
3) միջավայրային գործոններ` միջավայրի ֆիզիկական եւ սոցիալական գործոններ, որոնք ազդեցություն են թողնում անձի եւ կենսագործունեության բոլոր ոլորտներում նրա մասնակցության վրա. 
ա. ֆիզիկական միջավայր՝ անձին շրջապատող նյութական աշխարհն իր բոլոր դրսեւորումներով (այդ թվում՝ ֆիզիկական, տեղեկատվական եւ հաղորդակցական), բնակության եւ գործունեության այն վայրը, որտեղ անձն ապրում է, կրթվում, աշխատում, տեղաշարժվում եւ կազմակերպում իր անձնական եւ հասարակական կյանքը. 
բ. սոցիալական միջավայր` անձին շրջապատող եւ նրա գոյության ու գործունեության հասարակական (այդ թվում՝ հասարակության կողմից դրսևորվող վերաբերմունքը), տնտեսական, սոցիալական, մշակութային, հոգեւոր պայմանների ամբողջությունը. 
4) միջավայրային արգելքներ՝ անձի միջավայրում այնպիսի խոչընդոտող գործոններ (ներառյալ՝ անմատչելի ֆիզիկական միջավայրը, տեղեկատվական եւ հաղորդակցական խոչընդոտները, համապատասխան աջակցող միջոցների բացակայությունը, հաշմանդամության նկատմամբ մարդկանց բացասական վերաբերմունքը), որոնք իրենց առկայությամբ կամ բացակայությամբ սահմանափակում են անձի ֆունկցիոնալությունը եւ խանգարում են հասարակական կյանքին անձի սոցիալական ներառմանը եւ լիարժեք ու արդյունավետ մասնակցությանը. 
5) սոցիալական ներառում` հասարակական կյանքին անհատի լիարժեք ներգրավվածությունը եւ ակտիվ մասնակցությունը. 
6) համընդհանուր դիզայն` ապրանքների, միջավայրերի, ծրագրերի ու ծառայությունների դիզայն, որն առանց շտկումների եւ մասնագիտացված դիզայնի անհրաժեշտության, յուրաքանչյուր անձի համար առավելագույնս մատչելի է դարձնում ապրանքների, միջավայրերի, ծրագրերի ու ծառայությունների օգտագործումը՝ անհրաժեշտության դեպքում չբացառելով հաշմանդամություն ունեցող անձանց որոշակի խմբերի համար աջակցող միջոցների առկայությունը. 
7) աջակցող միջոցներ՝ ցանկացած ապրանք, գործիք, սարք կամ տեխնոլոգիա, որը հարմարեցված կամ հատուկ կերպով նախագծված է հաշմանդամություն ունեցող անձի ֆունկցիոնալությունը բարելավելու համար: «Աջակցող միջոցներ» եզրույթը չի ներառում բժշկական սարքավորումները, որոնք վիրահատությամբ փոխպատվաստած են կամ փոխարինողն են որևէ սարքի.
8) հաշմանդամություն ունեցող անձանց սոցիալական ներառման համալիր ծրագիր (այսուհետ նաեւ՝ համալիր ծրագիր)՝ փաստաթուղթ, որին համապատասխան իրականացվում է հաշմանդամություն ունեցող անձանց իրավունքների ոլորտում պետական քաղաքականությունը. 
9)  հաշմանդամություն ունեցող անձանց սոցիալական ներառման տարեկան ծրագիր (այսուհետ նաեւ՝ տարեկան ծրագիր)՝ համալիր ծրագրի շրջանակներում, հաշմանդամություն ունեցող անձանց իրավունքների խթանման եւ պաշտպանության ոլորտում իրականացվող ամենամյա միջոցառումների, ծրագրերի, գործողությունների ամբողջությունը ներառող փաստաթուղթ. 
10) մատչելիություն՝ հաշմանդամություն ունեցող անձանց համար ֆիզիկական միջավայրի, տրանսպորտի, տեղեկատվության եւ հաղորդակցությունների, տեղեկատվական եւ հաղորդակցական տեխնոլոգիաների եւ համակարգերի, ինչպես նաեւ հանրության համար բաց հաստատությունների եւ հանրությանը մատուցվող ծառայությունների՝ մյուսների հետ հավասար հիմունքներով հասանելիությունը քաղաքային եւ գյուղական համայնքներում, որի նպատակը հաշմանդամություն ունեցող անձանց անկախությունը եւ կենսագործունեության բոլոր ոլորտներում լիարժեք մասնակցությունն ապահովելն է.
11) խելամիտ հարմարեցում՝ անհրաժեշտ եւ համապատասխան փոփոխությունների եւ հարմարեցումների (շտկումների) կատարում, որոնք չեն առաջացնում անհամաչափ կամ անհարկի բեռ եւ ուղղված են հաշմանդամություն ունեցող անձի մարդու իրավունքներից եւ հիմնական ազատություններից մյուսների հետ հավասար հիմունքներով օգտվելուն․
12) անկախ կյանք՝ միջավայրային եւ անհատական գործոնների, ծառայությունների ամբողջություն, որը հաշմանդամություն ունեցող անձին ընձեռում է իր առօրյա կյանքին վերաբերող որոշումները կայացնելու, բնակության վայրը ընտրելու, համայնքում ապրելու, բնակչության համար նախատեսված համայնքային ծառայություններից օգտվելու հնարավորություն հաշմանդամություն չունեցող անձանց հետ հավասար հիմունքներով․
13) անձնական օգնական՝ ֆիզիկական անձ, որը տվյալ պահին գտնվում է հաշմանդամություն ունեցող անձի հետ եւ իրականացնում է հաշմանդամություն ունեցող անձի խնամքը կամ աջակցում (օգնում է) հաշմանդամություն ունեցող անձին՝ հաղթահարելու միջավայրային արգելքները (այդ թվում՝ տեղաշարժվելու և հաղորդակցվելու).
14) հաշմանդամության հիմքով խտրականություն՝ իրական կամ ենթադրյալ հաշմանդամության պատճառով ցանկացած տարբերակում, բացառում, սահմանափակում կամ նախապատվություն, որի նպատակը կամ արդյունքը հանդիսանում է քաղաքական, տնտեսական, սոցիալական, մշակութային և/կամ ցանկացած այլ ոլորտում նվազ բարենպաստ վերաբերմունքի դրսևորումը և/կամ մյուսների հետ հավասար հիմունքներով օրենքով սահմանված ցանկացած իրավունքի ճանաչման և (կամ) իրականացման արգելքը կամ ժխտումը։ Հաշմանդամության հիմքով խտրականությունը ներառում է նաև խելամիտ հարմարեցումների ապահովման մերժումը.
15) ծառայությունների անհատական ծրագիր՝ ըստ ըստ «Անձի ֆունկցիոնալության գնահատման մասին» օրենքի։

ԳԼՈՒԽ 2
ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԻՐԱՎՈՒՆՔՆԵՐԻ ԱՊԱՀՈՎՄԱՆ, ԽԹԱՆՄԱՆ ԵՎ ՊԱՇՏՊԱՆՈՒԹՅԱՆ ՀԱՄԱԿԱՐԳԸ, ԴՐԱ ՖԻՆԱՆՍԱՎՈՐՄԱՆ ԱՂԲՅՈՒՐՆԵՐԸ
Հոդված 4. Հաշմանդամություն ունեցող անձանց իրավունքների ապահովման, խթանման և պաշտպանության համակարգը 
1. Հաշմանդամություն ունեցող անձանց իրավունքների ապահովման, խթանման եւ պաշտպանության համակարգը պետական կառավարման եւ տեղական ինքնակառավարման մարմինների, կազմակերպությունների, ֆիզիկական անձանց եւ նրանց կողմից հաշմանդամություն ունեցող անձանց իրավունքների ապահովման շրջանակներում տնտեսական, սոցիալական, առողջապահական, իրավական, կրթական, մշակութային, մարզական եւ Հայաստանի Հանրապետության օրենսդրությամբ չարգելված այլ բնույթի միջոցառումների ամբողջություն է: 
2. Հաշմանդամություն ունեցող անձանց իրավունքների ապահովման, խթանման եւ պաշտպանության համակարգն ուղղված է վարչական, կազմակերպչական, մարդկային, նյութական, տեղեկատվական եւ այլ ռեսուրսների լիարժեք, արդյունավետ, նպատակային օգտագործման եւ համագործակցության միջոցով ապահովելու հաշմանդամություն ունեցող անձանց իրավունքների եւ օրինական շահերի պաշտպանությունը, մյուսների հետ հավասար հիմունքներով հասարակական կյանքին լիարժեք ու արդյունավետ մասնակցությունը: 
3. Հաշմանդամություն ունեցող անձանց իրավունքների ապահովման, խթանման եւ պաշտպանության համակարգի հիմնական բաղադրիչներն են՝ 
1) hաշմանդամություն ունեցող անձանց իրավունքների ապահովման, խթանման եւ պաշտպանության եւ նրանց սոցիալական ներառման բնագավառում Հայաստանի Հանրապետության կառավարության լիազորած պետական կառավարման մարմինը (այսուհետ նաեւ՝ լիազորած մարմին), 
2) պետական կառավարման համակարգի այլ մարմինները եւ տեղական ինքնակառավարման մարմինները, 
3) «Սոցիալական աջակցության մասին» Հայաստանի Հանրապետության օրենքով սահմանված՝ 
ա. համալիր սոցիալական ծառայությունների տարածքային կենտրոնը, 
բ. սոցիալական համագործակցության համաձայնագրի կողմերը (աջակցող ցանցը), 
գ. միջգերատեսչական սոցիալական համագործակցության կողմերը, 
4) Մարդու իրավունքների պաշտպանը, 
5) հաշմանդամություն ունեցող անձանց ուղղված՝ սոցիալ-բժշկական, սոցիալ-աշխատանքային (մասնագիտական), սոցիալ-վերականգնողական եւ սոցիալ-կրթական միջոցառումներ իրականացնող սուբյեկտները, 
6) սույն մասի 4-րդ կետի «բ» ենթակետում նշված աջակցող ցանցում չընդգրկված, ինչպես նաեւ սույն մասի 6-րդ կետում չնշված այլ կազմակերպություններ եւ ֆիզիկական անձինք, որոնք մասնակցում են սույն հոդվածի 3-րդ մասում նշված նպատակների իրականացմանը: 
Հոդված 5. Հաշմանդամություն ունեցող անձանց իրավունքների ապահովման, խթանման և պաշտպանության համակարգի ֆինանսավորման աղբյուրները 
1. Հաշմանդամություն ունեցող անձանց իրավունքների ապահովման, խթանման եւ պաշտպանության եւ նրանց սոցիալական ներառման համակարգի ֆինանսավորումն իրականացվում է՝ 
1) պետական բյուջեի միջոցներից. 
2) համայնքի բյուջեի միջոցներից. 
3) իրավաբանական եւ ֆիզիկական անձանց հատկացրած միջոցներից. 
4) Հայաստանի Հանրապետության օրենսդրությամբ չարգելված այլ միջոցների հաշվին: 

ԳԼՈՒԽ 3
ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԻՐԱՎՈՒՆՔՆԵՐԻ ԱՊԱՀՈՎՄԱՆ, ԽԹԱՆՄԱՆ ԵՎ ՊԱՇՏՊԱՆՈՒԹՅԱՆ ՊԵՏԱԿԱՆ ԿԱՐԳԱՎՈՐՈՒՄԸ

Հոդված 6. Հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականությունը 
1. Հաշմանդամություն ունեցող անձանց իրավունքների ապահովման, խթանման եւ պաշտպանության միասնական պետական քաղաքականության իրականացումն ապահովում է Հայաստանի Հանրապետության կառավարությունը: 
2. Հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականությունն իրականացվում է համալիր եւ տարեկան ծրագրերին համապատասխան: 
3. Հայաստանի Հանրապետության պետական կառավարման համակարգի մարմիններն իրենց ոլորտների զարգացման ծրագրերում հաշվի են առնում հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականության հիմնական սկզբունքները եւ ուղղությունները` այդ ծրագրերում ներառելով համապատասխան միջոցառումներ: 
4. Հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականության հիմնական նպատակն է՝ 
1) հաշմանդամություն ունեցող անձանց՝ մյուսների հետ հավասար հիմունքներով իրենց իրավունքները եւ ազատություններն իրականացնելու, օրինական շահերը պաշտպանելու, ինչպես նաև անկախ կյանքի և համայնքում ներառվելու իրավունքի համար անհրաժեշտ պայմանների ապահովումը, 
2) հաշմանդամություն ունեցող անձանց` մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության նպատակով մատչելի պայմանների եւ հնարավորությունների ապահովումը: 
Հոդված 7. Հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական սկզբունքները 
1. Հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականության հիմնական սկզբունքներն են` 
1) խտրականության բացառումը, 
2) հաշմանդամություն ունեցող անձանց արժանապատվության, անձնական կյանքի, ինքնուրույնության, ազատ ընտրության եւ անկախության նկատմամբ հարգանքը, 
3) հաշմանդամություն ունեցող անձանց՝  հասարակական կյանքին լիարժեք և արդյունավետ մասնակցությունն ու ներգրավվածություն, 
4) հաշմանդամություն ունեցող անձանց նկատմամբ կարծրատիպերի, նախապաշարումների վերացումը, 
5) hաշմանդամություն ունեցող անձանց տարբեր լինելու նկատմամբ հարգանքը եւ նրանց` որպես մարդկային բազմազանության մաս ընդունելը,
6) hաշմանդամություն ունեցող անձանց աշխատելու և կրթություն ստանալու իրավունքի նկատմամբ հարգանքը, 
7) հնարավորությունների հավասարությունը՝ անկախ հաշմանդամությունից օրենքի առաջ բոլորի հավասարությունը, հաշմանդամություն ունեցող անձանց՝ մյուսների հետ հավասար հիմունքներով իրենց իրավունքները եւ ազատություններն իրականացնելու, օրինական շահերը պաշտպանելու հնարավորություններ ունենալը, 
8) հավասարությունը տղամարդկանց և կանանց միջև, 
9) հաշմանդամություն ունեցող անձանց սոցիալական ներառմանն ուղղված միջոցառումների հասանելիությունը եւ հասցեականությունը, 
10) մատչելիությունը,
11)  հաշմանդամություն ունեցող երեխաների զարգացող հնարավորությունների եւ իրենց ինքնությունը պահպանելու իրավունքի նկատմամբ հարգանքը եւ երեխայի լավագույն շահը, 
12) հաշմանդամություն ունեցող անձանց խոսքի ազատության նկատմամբ հարգանքը, 
13) համագործակցությունը եւ սոցիալական գործընկերության ապահովումը, այն է՝ հաշմանդամություն ունեցող անձանց կազմակերպությունների եւ աջակցող ցանցի մասնակցության ապահովումը հաշմանդամություն ունեցող անձանց կյանքին վերաբերող քաղաքականությունների եւ ծրագրերի մշակման, իրականացման, մշտադիտարկման եւ գնահատման գործընթացին՝ նրանց համար մատչելի եղանակով, 
14) պետական եւ համայնքի բյուջեի միջոցներից կատարվող ֆինանսավորման համընդհանուր ներառականությունը, այդ թվում՝ պետական կամ համայնքային բյուջեների միջոցների հաշվին ձեռք բերվող ապրանքների եւ ծառայությունների հնարավորինս համապատասխանությունը համընդհանուր դիզայնի սկզբունքներին։ 
Հոդված 8. Հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական ուղղությունները 
1. Հաշմանդամություն ունեցող անձանց իրավունքների ապահովման, խթանման եւ պաշտպանության պետական քաղաքականության հիմնական ուղղություններն են` 
1) հաշմանդամություն ունեցող անձանց իրավունքների ապահովման, խթանման եւ պաշտպանության եւ նրանց սոցիալական ներառման նպատակով մատչելի պայմանների, հավասար հնարավորությունների, կազմակերպական եւ իրավական հիմքերի ապահովումը` անկախ հաշմանդամության առաջացման պատճառից, բնույթից, անձի ֆունկցիոնալության սահմանափակման աստիճանից եւ այլ հանգամանքներից, 
2) հաշմանդամություն ունեցող անձանց սոցիալական պաշտպանության ապահովումը՝ զբաղվածությանը, կրթությանը եւ կենսագործունեության այլ ոլորտներում նրանց լիարժեք մասնակցությունն ապահովելու նպատակով, 
3) համընդհանուր դիզայնի սկզբունքների առավելագույն պահպանումը, դրանց հիման վրա ստանդարտների մշակումը և հաստատումը, հետազոտությունների իրականացումը, կրթական և իրազեկվածության բարձրացման ծրագրերի իրականացումը, 
4) հաշմանդամություն ունեցող անձանց համար աջակցող միջոցների ստեղծման և զարգացման խթանումը, աջակցող միջոցների, այդ թվում՝ ծառայությունների, ստեղծմանը եւ կիրառմանը միտված ծրագրերի (միջոցառումների) իրականացումը, 
5) հաշմանդամություն ունեցող անձանց համար աջակցող միջոցների վերաբերյալ տեղեկությունների մատչելիության եւ հասանելիության ապահովումը, 
6) հաշմանդամություն ունեցող անձանց համար ֆիզիկական միջավայրի, այդ թվում՝ շինությունների, տրանսպորտային միջոցների, սարքավորումների, համընդհանուր օգտագործման ապրանքների, ինչպես նաեւ տեղեկատվության եւ հաղորդակցության (այդ թվում՝ տեղեկատվական եւ հաղորդակցության տեխնոլոգիաների), այլ ծառայությունների հասանելիության եւ մատչելիության ապահովումը, 
7) համայնքներում մատչելի ծառայությունների ստեղծումն ու զարգացումը, հաշմանդամություն ունեցող անձանց անկախ կյանքի, համայնքում ներառվելու, ընտանեկան կամ դրան մոտ միջավայր ապահովելու համար անհրաժեշտ պայմանների ստեղծումը եւ դրանց բարելավումը, 
8) հաշմանդամություն ունեցող անձանց` բնակավայր, կրթություն, մասնագիտություն, աշխատանք, ապրելու եւ ինքնադրսեւորվելու համար անհրաժեշտ միջավայր ընտրելու, ինչպես նաեւ որակյալ բժշկական օգնություն եւ սպասարկում ստանալու իրավունքի իրականացման ապահովումը, 
9) հաշմանդամություն ունեցող անձանց համար սոցիալական ներառմանը միտված միջոցառումների, մատուցվող ծառայությունների եւ տրամադրվող աջակցող միջոցների մատչելիության, հասանելիության եւ հասցեականության ապահովումը, 
10) ծառայությունների անհատական ծրագրով նախատեսված միջոցառումների իրականացումը՝ իրականացման համար մատչելի պայմանների, անհրաժեշտ երաշխիքների, կազմակերպական եւ իրավական հիմքերի ապահովմամբ, 
11) հաշմանդամություն ունեցող անձանց հետ աշխատող համապատասխան մասնագետների ուսուցման, վերապատրաստման եւ վերաորակավորման գործընթացի ապահովումը, 
12) հաշմանդամություն ունեցող անձանց իրավունքների ապահովման, խթանման եւ պաշտպանության եւ նրանց սոցիալական ներառման բնագավառում միջազգային համագործակցության զարգացումը,
13) հաշմանդամություն ունեցող երեխաների խնամքն ընտանիքում կազմակերպելու առաջնայնությունը,   հաշմանդամություն ունեցող անձանց շուրջօրյա խնամքի հաստատությունների ապաինստիտուցիոնալացումը, խնամքի ծառայությունների փոխակերպումը համայնքահենք ծառայություններով: 
Հոդված 9. Հաշմանդամություն ունեցող անձանց իրավունքների ապահովման, խթանման և պաշտպանության ոլորտում Հայաստանի Հանրապետության կառավարության լիազորությունները 
1. Հաշմանդամություն ունեցող անձանց իրավունքների ապահովման, խթանման եւ պաշտպանության ոլորտում Հայաստանի Հանրապետության կառավարությունը` 
1) ապահովում է միասնական պետական քաղաքականության իրականացումը, 
2) հաստատում է` 
ա. համալիր ծրագիրը, 
բ. տարեկան ծրագիրը եւ այն պետական բյուջեի կազմում ներկայացնում Հայաստանի Հանրապետության Ազգային ժողով, 
գ. հաշմանդամություն ունեցող անձանց սոցիալական ծառայություններ տրամադրելու կարգերը, 
դ. հաստատում է հաշմանդամություն ունեցող անձանց աջակցող միջոցներ տրամադրելու և դրանց գնային արժեքը որոշելու կարգը,
ե. հաշմանդամություն ունեցող անձանց խնամքի ծառայությունների փոխակերպման միջոցառումների ծրագիրը,
3) իրականացնում է սույն օրենքով եւ Հայաստանի Հանրապետության օրենքներով սահմանված այլ լիազորություններ: 
              Հոդված 10. Հաշմանդամություն ունեցող անձանց իրավունքների ապահովման, խթանման և պաշտպանության ոլորտում Հայաստանի Հանրապետության կառավարության լիազորած պետական կառավարման մարմնի լիազորությունները 
1. Հաշմանդամություն ունեցող անձանց իրավունքների ապահովման, խթանման եւ պաշտպանության ոլորտում Հայաստանի Հանրապետության կառավարության լիազորած պետական կառավարման մարմինը հանդիսանում է Աշխատանքի և սոցիալական հարցերի նախարարությունը: Լիազորած մարմինը՝
1)  իր իրավասությունների շրջանակներում մշակում եւ իրականացնում է կառավարության՝ հաշմանդամություն ունեցող անձանց իրավունքների ապահովման, խթանման եւ պաշտպանության քաղաքականությունը, 
2) մշակում է համալիր եւ տարեկան ծրագրերի նախագծերը եւ դրանք սահմանված կարգով ներկայացնում Հայաստանի Հանրապետության կառավարության հաստատմանը, համագործակցում է հաշմանդամություն ունեցող անձանց ծառայություններ մատուցող, հաշմանդամություն ունեցող անձանց ներկայացնող հասարակական կազմակերպությունների, սույն օրենքի 4-րդ հոդվածի 3-րդ մասի 6-րդ կետում նշված այլ կազմակերպությունների եւ ֆիզիկական անձանց, ինչպես նաեւ աջակցող ցանցի հետ, 
3) իր իրավասությունների շրջանակներում կազմակերպում է հաշմանդամություն ունեցող անձանց հետ աշխատող համապատասխան մասնագետների ուսուցման, վերապատրաստման եւ վերաորակավորման գործընթացը, 
4) իր իրավասությունների շրջանակներում աջակցում է հաշմանդամություն ունեցող անձանց իրավունքների իրականացման հետ կապված խոչընդոտների վերացմանն ուղղված հետազոտությունների իրականացմանը, 
5) հաշմանդամություն ունեցող անձանց իրավունքների պաշտպանության եւ սոցիալական ներառման վերաբերյալ մշակում եւ հաստատում է մեթոդական ուղեցույցներ, 
6) զանգվածային լրատվության միջոցներով պարբերաբար հրապարակում է մատչելի տեղեկատվություն` հաշմանդամություն ունեցող անձանց իրավունքների իրականացման հետ կապված խոչընդոտների, դրանց կարգավորմանն ուղղված ծառայությունների եւ հաստատությունների վերաբերյալ, էլեկտրոնային պաշտոնական կայքէջում հրապարակում է հաշմանդամություն ունեցող անձանց սոցիալական ներառմանն ուղղված ծրագրերի, միջոցառումների մասին տեղեկատվություն, 
7) իրականացնում է սույն օրենքով եւ Հայաստանի Հանրապետության օրենքներով սահմանված այլ լիազորություններ: 
Հոդված 11. Հաշմանդամություն ունեցող անձանց սոցիալական ներառման համալիր ծրագիրը 
1. Համալիր ծրագիրն ապահովում է հաշմանդամություն ունեցող անձանց իրավունքների ապահովման, խթանման եւ պաշտպանության ոլորտում պետական քաղաքականության համակարգված, նպատակային, շարունակական եւ արդյունավետ իրականացումը: Համալիր ծրագիրը կազմվում է, հաշվի առնելով սույն օրենքով սահմանված՝ հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական նպատակները, սկզբունքներն ու ուղղությունները: 
2. Համալիր ծրագիրը ներառում է՝ 
1) հիմնական նպատակը, 
2) հաշմանդամություն ունեցող անձանց իրավունքների պաշտպանության եւ սոցիալական ներառման ոլորտում իրավիճակի, վիճակագրական եւ այլ տվյալների վերլուծությունը, գնահատումներն ու կանխատեսումները, 
3) իրականացվելիք աշխատանքների (միջոցառումների, ծրագրերի, գործողությունների) բնույթը, ծավալները, առաջնահերթությունները եւ ժամկետները, այդ թվում՝ 
ա. Հայաստանի Հանրապետության պետական բյուջեի միջոցների հաշվին իրականացվող՝ հաշմանդամություն ունեցող անձանց սոցիալական ներառումն ապահովող սոցիալ-բժշկական, սոցիալ-աշխատանքային (մասնագիտական), սոցիալ-կրթական, սոցիալ-վերականգնողական միջոցառումները, օրենքով եւ այլ իրավական ակտերով սահմանված այլ միջոցառումները (այդ թվում՝ Հայաստանի Հանրապետության օրենսդրությամբ սահմանված ծառայությունները), 
բ. հաշմանդամություն ունեցող անձանց համար բարենպաստ միջավայրային գործոնների ապահովման համար իրականացվելիք աշխատանքները, այդ թվում՝ նրանց համար ֆիզիկական միջավայրի, ինչպես նաեւ տեղեկատվության եւ հաղորդակցության, այլ ծառայությունների հասանելիության եւ մատչելիության ապահովման պայմանների ստեղծման ուղղությամբ ձեռնարկվելիք միջոցառումները, 
գ. հաշմանդամություն ունեցող անձանց սոցիալական ներառմանն ուղղված այլ պայմանների ստեղծման համար անհրաժեշտ գործողությունները, 
դ. հաշմանդամություն ունեցող անձանց, ինչպես նաեւ հաշմանդամություն ունեցող անձանց հիմնահարցերով զբաղվող կազմակերպություններին տրամադրվող պետական աջակցության եղանակները, 
4) սույն մասի 3-րդ կետում նշված աշխատանքների ֆինանսավորման աղբյուրները, 
5) ակնկալվող արդյունքները՝ ընթացիկ եւ վերջնական թիրախային ցուցանիշները, 
6) սույն մասի 3-րդ կետում նշված աշխատանքների նկատմամբ մշտադիտարկման իրականացման ընթացակարգերը, 
7) այլ պայմաններ, որոնք անհրաժեշտ են համալիր ծրագրի համակողմանի ներկայացման համար: 
3. Համալիր ծրագրի նախագիծը մշակում է լիազորած մարմինը: 
4. Համալիր ծրագիրը հաստատում է Հայաստանի Հանրապետության կառավարությունը: 
5. Համալիր ծրագիրը մշակվում է առնվազն հինգ տարվա ժամանակահատվածի համար, իսկ աշխատանքների տարեկան համամասնություններն արտացոլվում են տարեկան ծրագրում: 
Հոդված 12. Հաշմանդամություն ունեցող անձանց սոցիալական ներառման տարեկան ծրագիրը 
1. Տարեկան ծրագիրը ներառում է բյուջետային տարում իրականացման ենթակա միջոցառումների, ծրագրերի, գործողությունների ամբողջությունը՝ համալիր ծրագրի շրջանակներում: Տարեկան ծրագիրը, ի թիվս սույն օրենքի 11-րդ հոդվածի 2-րդ մասի 1-4-րդ կետերով սահմանված՝ տվյալ տարվա ընթացքում իրականացվելիք միջոցառումների վերաբերյալ տեղեկությունների, պետք է ներառի նաեւ՝ 
1) տարեկան ծրագրի հիմնական խնդիրները, 
2) պետական բյուջեի շրջանակներում տրամադրվող (տրամադրվելիք) ծառայությունների, ձեռնարկվող (նախատեսվող) միջոցառումների ծավալները, ձեւերը, 
3) այլ պայմաններ, որոնք անհրաժեշտ են տարեկան ծրագրի համակողմանի ներկայացման համար։ 
2. Լիազորած մարմինը, յուրաքանչյուր տարվա բյուջետային գործընթացն սկսելու մասին ՀՀ վարչապետի որոշմամբ սահմանված ժամկետներում Հայաստանի Հանրապետության կառավարություն է ներկայացնում հաջորդ բյուջետային տարվա տարեկան ծրագրի նախագիծը: 
3. Տարեկան ծրագրի կատարման մասին հաշվետվությունը հերթական տարվա պետական բյուջեի կատարման մասին տարեկան հաշվետվության բաղկացուցիչ մասն է: 

Հոդված 13. Հաշմանդամության հիմքով խտրականության արգելքը
1. Հայաստանի Հանրապետությունում հաշմանդամության հիմքով խտրականությունն արգելվում է։ 
2. Հայաստանի Հանրապետության պետական եւ տեղական ինքնակառավարման մարմինները իրենց վերապահված լիազորությունների շրջանակներում ձեռնարկում են համապատասախան միջոցներ՝ ուղղված՝
1) հաշմանդամություն ունեցող անձանց իրավունքների վերաբերյալ իրազեկվածության բարձրացմանը եւ հաշմանդամության հիմքով խտրականության կանխարգելմանը․
2) հաշմանդամության հիմքով խտրականության ենթարկված անձանց իրավունքների եւ օրինական շահերի արդյունավետ պաշտպանությանը․
3) հատուկ ժամանակավոր միջոցների կիրառմանը՝ հաշմանդամություն ունեցող անձանց նկատմամբ փաստացի հավասարությանը հասնելու եւ նրանց հիմնարար ազատություններն ու իրավունքներն ապահովելու նպատակով: 
Հոդված 14. Հաշմանդամություն ունեցող անձի սոցիալական ներառումը 
1. Հաշմանդամություն ունեցող անձի սոցիալական ներառման նպատակով իրականացվող միջոցառումները միտված են բարենպաստ միջավայրային գործոնների ստեղծմանը, միջավայրային արգելքների հաղթահարմանը: 
2. Հաշմանդամություն ունեցող անձի սոցիալական ներառումն իրականացվում է ծառայությունների անհատական ծրագրի համաձայն՝ առողջապահության, կրթության եւ զբաղվածության մատչելիությունը խթանող, վերականգնողական եւ օրենքով եւ այլ իրավական ակտերով սահմանված այլ միջոցառումների իրականացման (Հայաստանի Հանրապետության օրենսդրությամբ սահմանված ծառայությունների տրամադրման) միջոցով: 
3. Առողջապահության մատչելիությունը խթանող միջոցառումները միտված են ապահովելու բժշկական օգնության և սպասարկման ծառայությունների ներառականությունը եւ արդյունավետությունը: 
4. Հաշմանդամություն ունեցող անձանց զբաղվածությանն ուղղված միջոցառումները միտված են հաշմանդամություն ունեցող անձի զբաղվածությունը խթանելուն և ապահովելուն, այդ թվում՝ զբաղվածության ծրագրերի հասանելիությունն ու մատչելիությունն ապահովելու, անձի մասնագիտական ունակությունները, հմտությունները, կարողությունները պահպանելու եւ զարգացնելու, աշխատատեղը մատչելի դարձնելու (աշխատավայրում խելամիտ հարմարեցումներ տրամադրելու) եւ այլ միջոցներով։
5. Վերականգնողական միջոցառումները միտված են անձի համար սոցիալական, այդ թվում՝ անկախ կյանքի հմտությունների պահպանմանն ու զարգացմանը: Վերականգնողական գործընթացի ավարտից հետո հաշմանդամություն ունեցող անձի համար ապահովվում է արժանապատիվ կենսագործունեության համար անհրաժեշտ աջակցություն:
6. Կրթության մատչելիությունը խթանող միջոցառումները միտված են անձի մտավոր կարողությունները, անհատականությունը, տաղանդը եւ ստեղծագործական միտքը զարգացնելուն, այդ թվում՝ բոլոր ուսումնական և կրթական հաստատություններում ներառական կրթական ծրագրերի ու անհրաժեշտ տեղեկատվության հասանելիությունն ու մատչելիությունը ապահովելու միջոցով: 
7. Առողջապահության, կրթության եւ զբաղվածության մատչելիությունը խթանող եւ վերականգնողական միջոցառումներն իրականացնող մարմինները, կազմակերպությունները եւ հիմնարկները սահմանվում են Հայաստանի Հանրապետության օրենքներով եւ այլ նորմատիվ իրավական ակտերով:
8. Հաշմանդամություն ունեցող անձանց իրավունքների պաշտպանության եւ սոցիալական ներառման ոլորտում Հայաստանի Հանրապետության օրենսդրությամբ սահմանված պահանջների կատարման նկատմամբ վերահսկողությունն  իրականացնում են համապատասխան բնագավառի տեսչական մարմինները:  

Հոդված 15. Հաշմանդամություն ունեցող անձանց հիմնական իրավունքների իրականացումը, ապահովումը, խթանումը և ազատությունների պաշտպանությունը
1. Հաշմանդամություն ունեցող անձանց, ինչպես նաեւ հաշմանդամություն ունեցող անձանց որոշակի խմբերին, Հայաստանի Հանրապետության օրենսդրությամբ սահմանված դեպքերում եւ կարգով, նրանց իրավունքների իրականացման ու պարտականությունների կատարման համար, կարող են սահմանվել առավել բարենպաստ պայմաններ ստեղծող հատուկ միջոցներ, այդ թվում՝ մյուսների հետ համահավասար հնարավորություններ ապահովելու նպատակով: Հատուկ միջոցները, որոնք ուղղված են հաշմանդամություն ունեցող անձանց համար մյուսների հետ համահավասար հնարավորություններ ապահովելուն, չեն կարող դիտարկվել որպես խտրականություն, եթե դրանք համաչափ են, նպատակահարմար ու անհրաժեշտ՝ հետապնդվող իրավաչափ նպատակին հասնելու համար: 
2. Պետությունն ապահովում է հաշմանդամություն ունեցող անձանց հիմնական իրավունքների եւ ազատությունների պաշտպանությունը եւ աջակցում է դրանց լիակատար իրականացմանը` առանց հաշմանդամության հիմքով որեւէ խտրականության, միջազգային իրավունքի սկզբունքներին ու նորմերին համապատասխան: Հայաստանի Հանրապետության օրենսդրությամբ սահմանված կարգով ապահովվում է հաշմանդամություն ունեցող անձանց` մյուսների հետ հավասար հիմունքներով, ուղղակիորեն կամ ազատ կերպով ընտրված ներկայացուցիչների միջոցով արդյունավետ ու լիարժեք մասնակցությունը քաղաքական ու հասարակական կյանքին, ներառյալ քվեարկելու եւ ընտրվելու նրանց իրավունքը եւ հնարավորությունը։ 
3. Հաշմանդամություն ունեցող երեխաներին վերաբերող բոլոր ոլորտների քաղաքականություններում եւ ծրագրերում, գործողություններում եւ այլ միջոցառումներում պետությունը կարեւորում է հաշմանդամություն ունեցող երեխայի լավագույն շահերի առաջնահերթությունը եւ առաջնորդվում է դրանց առավելագույն պաշտպանության անհրաժեշտությամբ: Երեխայի կարծիքը ենթակա է նրա տարիքին եւ հասունությանը համապատասխան պատշաճ ուշադրության՝ հաշվի առնելով երեխաների զարգացող կարողությունները: Պետությունը երաշխավորում է հաշմանդամություն ունեցող երեխաներին իրենց առողջական վիճակին եւ տարիքին համապատասխան աջակցության տրամադրումը՝ իրենց իրավունքներն իրականացնելու համար: 
4. Ֆունկցիոնալության միջին, ծանր և խորը աստիճանի սահմանափակում ունեցող անձինք (երեխաները), վճարովի համակարգի համար առնվազն անցումային միավորներ հավաքելու դեպքում, այլ հավասար պայմանների դեպքում, oգտվում են պետական և հավատարմագրված ոչ պետական նախնական մասնագիտական (արհեստագործական), միջին մասնագիտական և բարձրագույն մասնագիտական ուսումնական հաստատություններ ընդունվելու նախապատվության (առաջնահերթության) իրավունքից:
5. Պետական նախնական մասնագիտական (արհեստագործական), պետական միջին մասնագիտական, պետական և հավատարմագրված ոչ պետական բարձրագույն մասնագիտական ուսումնական հաստատությունների վճարովի համակարգերի համար առնվազն անցումային միավորներ հավաքած՝ ֆունկցիոնալության ծանր և խորը, իսկ երեխաների դեպքում՝ նաև միջին աստիճանի սահմանափակում ունեցող անձինք ընդունվում են համապատասխան ուսումնական հաստատություններ՝ պետական բյուջեից ուսման վարձի լրիվ փոխհատուցմամբ (այսուհետ՝ ուսման վարձի փոխհատուցում): 
6. Սույն հոդվածի 5-րդ մասով սահմանված հիմքով պետական նախնական մասնագիտական (արհեստագործական), պետական միջին մասնագիտական, պետական և հավատարմագրված ոչ պետական բարձրագույն մասնագիտական ուսումնական հաստատություններում սովորողների ուսման վարձի փոխհատուցում չի կատարվում, եթե ուսումնառության ընթացքում ֆունկցիոնալության գնահատման արդյունքում նրանց ֆունկցիոնալության ծանր կամ խորը, իսկ երեխաների դեպքում՝ նաև միջին աստիճանի սահմանափակում չի սահմանվել: 
7. Սույն հոդվածի 5-րդ մասով սահմանված հիմքով պետական նախնական մասնագիտական (արհեստագործական), պետական միջին մասնագիտական, պետական և հավատարմագրված ոչ պետական բարձրագույն մասնագիտական ուսումնական հաստատություններում  ուսման վարձի  փոխհատուցմամբ առկա (ստացիոնար) ձևով ուսուցանող՝ ֆունկցիոնալության ծանր կամ խորը աստիճանի սահմանափակում ունեցող անձինք շարունակում են ստանալ փոխհատուցում պետական բյուջեի միջոցներից, եթե ուսումնառության ընթացքում ֆունկցիոնալության գնահատման արդյունքում նրանց սահմանվել է առնվազն միջին աստիճանի սահմանափակում։ 
8. Պետական նախնական մասնագիտական (արհեստագործական), պետական միջին մասնագիտական, պետական և հավատարմագրված ոչ պետական բարձրագույն մասնագիտական ուսումնական հաստատությունների վճարովի համակարգում սովորողները ստանում են ուսման վարձի  փոխհատուցում Հայաստանի Հանրապետության պետական բյուջեի միջոցներից, եթե ուսումնառության ընթացքում ֆունկցիոնալության գնահատման արդյունքում նրանց սահմանվել է ֆունկցիոնալության ծանր կամ խորը աստիճանի, իսկ երեխաների դեպքում՝ նաև միջին աստիճանի սահմանափակում: 
9. Սույն հոդվածի 5-րդ և 7-րդ մասերով սահմանված հիմքերով պետական նախնական մասնագիտական (արհեստագործական), պետական միջին մասնագիտական, պետական և հավատարմագրված ոչ պետական բարձրագույն մասնագիտական ուսումնական հաստատություններում ուսման վարձի փոխհատուցմամբ առկա (ստացիոնար) ձևով ուսուցանող՝ ֆունկցիոնալության ծանր և խորը աստիճանի սահմանափակում ունեցող անձինք, հերթական քննությունները և ստուգարքները դրական գնահատականներով հանձնելու դեպքում, ստանում են կրթաթոշակ՝ ֆունկցիոնալության ծանր և խորը աստիճանի սահմանափակում ունենալու ամբողջ ժամանակահատվածում, անկախ ստացվող այլ նպաստներից, թոշակներից կամ այլ դրամական վճարումներից: 
10. Հաշմանդամություն ունեցող անձինք ունեն այլ անձանց տրամադրվող բժշկական օգնության և սպասարկման որակին և չափանիշներին համապատասխանող բժշկական օգնություն և սպասարկում ստանալու իրավունք՝ անվճար կամ արտոնյալ պայմաններով:
11. Ֆունկցիոնալության միջին, ծանր և խորը աստիճանի սահմանափակում ունեցող անձինք ունեն անվճար դեղեր ստանալու իրավունք: Անվճար բժշկական օգնություն և սպասարկում, այդ թվում՝ դեղեր տրամադրելու կարգը սահմանում է Հայաստանի Հանրապետության կառավարությունը:
12. Պետությունը հաշմանդամություն ունեցող անձանց` մյուսների հետ հավասար հիմունքներով ապահովվում է արդարադատության մատչելիության իրավունքի իրականացումը` դատական գործընթացներին նրանց մասնակցությունը ապահովելու համար ստեղծելով մատչելի պայմաններ և տրամադրելով անհրաժեշտ հարմարեցումներ: 
13. Պետությունը ձեռնարկում է օրենսդրական, վարչական, դատական կամ այլ միջոցներ` կանխելու հաշմանդամություն ունեցող անձանց նկատմամբ խոշտանգումների կամ անմարդկային կամ նվաստացնող վերաբերմունքի կամ պատժի ենթարկելը: 
14. Պետությունը ձեռնարկում է անհրաժեշտ միջոցառումներ՝ ապահովելու հաշմանդամություն ունեցող անձանց պաշտպանությունը եւ ապահովությունը արտակարգ իրավիճակներում: Հատուկ միջոցները և դրանց իրականացման պայմանները սահմանվում են արտակարգ իրավիճակների բնագավառում պետական կառավարման լիազորված մարմնի կողմից: 
15. Պետությունը երաշխավորում է հաշմանդամություն ունեցող անձանց՝ իրենց համայնքում ապրելու, հանրությանը հասանելի ծառայություններից օգտվելու իրավունքը, այդ թվում՝ մյուսների հետ համահավասար հիմունքներով ընտրություն կատարելու հնարավորությամբ, ինչպես նաեւ համայնքից չմեկուսացվելու իրավունքը` համապատասխան ծառայություններ մատուցելու միջոցով (այդ թվում` անհատական աջակցություն, տնային սպասարկում եւ այլն): 
16. Հաշմանդամություն ունեցող կանանց եւ աղջիկների շահերն ու իրավունքները համակարգված ձեւով պետք է ընդգրկվեն կանանց, մանկության եւ հաշմանդամության վերաբերյալ ազգային ռազմավարություններից բխող, ինչպես նաեւ ոլորտային բարեփոխումներին միտված գործողությունների ծրագրերում: 
17. Հաշմանդամություն ունեցող անձինք ձերբակալված, կալանավորված եւ ազատազրկման դատապարտված անձանց պահելու համար նախատեսված վայրերում, ապահովվում են համապատասխան պայմաններով՝ Հայաստանի Հանրապետության օրենսդրությամբ սահմանված կարգով, համալիր եւ տարեկան ծրագրերի համաձայն: Ազատազրկման վայրում եւ նախնական կալանքի տակ գտնվող հաշմանդամություն ունեցող անձանց տրամադրվում է անհրաժեշտ իրավաբանական, բժշկական, սոցիալ-հոգեբանական օգնություն եւ տեղեկություններ` իրենց համար մատչելի եղանակով, ինչպես նաեւ իրականացվում են այդ անձանց սոցիալական ներառմանն ուղղված համապատասխան միջոցառումներ` Հայաստանի Հանրապետության օրենսդրությամբ սահմանված կարգով: 
18. Հաշմանդամություն ունեցող անձինք ամուսնության և ընտանեկան հարաբերությունները լիարժեքորեն իրականացնելու նպատակով իրավունք ունեն՝
1) ազատ և լիակատար համաձայնության հիման վրա ամուսնանալ և ընտանիք կազմել,
2) ազատ և պատասխանատու որոշումներ կայացնել երեխաների թվի և նրանց ծնվելու ժամկետների մասին, ստանալ մատչելի տեղեկություններ վերարտադրողական առողջության և ընտանիքի պլանավորման վերաբերյալ, 
3) խնամակալության, հոգաբարձության, խնամատարության ու երեխաների որդեգրման, ստանալ աջակցություն ծնողական պարտականությունները կատարելու ընթացքում: 
19. Պետությունը ձեռնարկում է միջոցներ, որպեսզի երեխան չբաժանվի (չառանձնացվի) հաշմանդամություն ունեցող ծնողից (ծնողներից) նրանց հաշմանդամության պատճառով, ծնողի (ծնողների) կամքին հակառակ, բացառությամբ օրենքով սահմանված դեպքերի: 
20. Պետական կառավարման եւ տեղական ինքնակառավարման մարմինները, կազմակերպությունները (անկախ կազմակերպաիրավական ձևից), յուրաքանչյուրն իր մասով, ապահովում են աշխատողների վերապատրաստումը և (կամ) ուսուցումը և (կամ) վերաորակավորումը, տեսական և գործնական գիտելիքների տրամադրումը հաշմանդամություն ունեցող անձանց հիմնախնդիրների, դրանց վերաբերյալ ժամանակակից մոտեցումների ու սկզբունքների, մատուցվող ծառայությունների, էթիկայի կանոնների, հավասար հնարավորությունների և մատչելի պայմանների ապահովման և այլ գործընթացների վերաբերյալ:
Հոդված 16. Մատչելիությունը 
1. Մատչելիությունը, որպես հաշմանդամություն ունեցող անձանց իրավունքների ապահովման, խթանման եւ պաշտպանության եւ նրանց սոցիալական ներառման նախապայման և հավասար հնարավորությունների ապահովման թիրախային ուղղություն, ներառում է՝ 
1) ֆիզիկական միջավայրի մատչելիությունը, 
2) տեղեկատվության եւ հաղորդակցության, ներառյալ` տեղեկատվական ու հաղորդակցության տեխնոլոգիաների եւ համակարգերի մատչելիությունը: 
2. Պետական եւ տեղական ինքնակառավարման մարմինները, կազմակերպությունները` անկախ կազմակերպական-իրավական ձեւից, Հայաստանի Հանրապետության օրենսդրությամբ սահմանված կարգով եւ պայմաններին համապատասխան, իրենց իրավասությունների շրջանակներում, հաշմանդամություն ունեցող անձանց համար ապահովում են ֆիզիկական միջավայրի, տեղեկատվության եւ հաղորդակցության մատչելիությունը, այդ թվում՝ բնակելի, հասարակական, արտադրական եւ այլ գործառնական նշանակություն ունեցող շենքերի եւ շինությունների մատչելիության, տրանսպորտային համակարգից, տեղեկատվության եւ հաղորդակցության միջոցներից, հանգստի եւ ժամանցի վայրերից անարգել կերպով օգտվելու պայմանների ստեղծումը: 
3. Հաշմանդամություն ունեցող անձանց սոցիալական ներառմանը նպաստող ֆիզիկական միջավայրի մատչելիությունն ապահովող ընդհանուր պահանջները, ստանդարտները եւ կանոնները մշակում եւ հաստատում է քաղաքաշինության ոլորտում Հայաստանի Հանրապետության կառավարության լիազորած պետական կառավարման մարմինը:
4. Հաշմանդամություն ունեցող անձանց սոցիալական ներառմանը նպաստող տեղեկատվության եւ հաղորդակցության, այդ թվում՝ վեբ բովանդակության մատչելիությունն ապահովող ընդհանուր պահանջները, ստանդարտները եւ կանոնները մշակում եւ հաստատում է կապի եւ տեղեկատվական տեխնոլոգիաների ոլորտում Հայաստանի Հանրապետության կառավարության լիազորած պետական կառավարման մարմինը: 
Հոդված 17. Ֆիզիկական միջավայրի մատչելիությունը 
1. Հաշմանդամություն ունեցող անձանց համար ֆիզիկական միջավայրի մատչելիությունը ապահովվում է հետեւյալ հիմնական գործընթացների միջոցով. 
1) հաշմանդամություն ունեցող անձանց հիմնահարցերով զբաղվող կազմակերպությունների մասնակցությամբ համընդհանուր դիզայնի սկզբունքների հիման վրա՝  սույն օրենքի 16-րդ հոդվածի 3-րդ մասով սահմանված ֆիզիկական միջավայրի մատչելիությունն ապահովող պահանջների հաստատումը, 
2) ֆիզիկական միջավայրային արգելքների վերացումը, 
3) տարածքային պլանավորման, շենքերի եւ շինությունների, տրանսպորտային համակարգի, ընդհանուր օգտագործման տրանսպորտային միջոցների նախագծման, մշակման, արտադրության եւ շահագործման ընթացքում համընդհանուր դիզայնի սկզբունքները հաշվի առնելը, 
5) հաշմանդամություն ունեցող անձանց համար տրանսպորտային համակարգի եւ ընդհանուր օգտագործման տրանսպորտային միջոցների հարմարեցման ծրագրի մշակումն ու իրականացումը, ընդ որում, ծրագրում առնվազն պետք է նախատեսվեն՝ 
ա. համընդհանուր դիզայնի սկզբունքներին համապատասխան, իսկ դրա լրիվ կամ մասնակի ապահովման անհնարինության դեպքում՝ օժանդակ հարմարանքներով եւ աջակցող միջոցներով օդանավակայանների, ճոպանուղիների, երկաթուղու եւ մետրոպոլիտենի կայարանների, ավտոկայարանների, ավտոկայանների, կանգառների, ստորգետնյա եւ վերգետնյա անցումների վերասարքավորման համար անհրաժեշտ միջոցառումները եւ դրանց իրականացման ժամկետները, 
բ. Հայաստանի Հանրապետության օրենսդրությամբ սահմանված կարգով, ավտոբուսային կանոնավոր փոխադրումներ իրականացնող կազմակերպությունների եւ անհատ ձեռնարկատերերի ընտրության մրցույթի անցկացման կարգում, որպես մրցութային պայման, հաշմանդամություն ունեցող անձանց համար մատչելի ավտոբուսների պարտադիր պայմանի ամրագրումը, 
գ. հաշմանդամություն ունեցող անձանց համար տրոլեյբուսների մատչելիության պայմանի ամրագրումը, 
դ. հաշմանդամություն ունեցող անձանց համար երթեւեկության սահմանված գրաֆիկներով հատուկ երթուղիների կազմման համար իրականացվող միջոցառումները, 
ե. հաշմանդամություն ունեցող անձանց համար նախընտրելի եւ անհրաժեշտ վայրերում տրանսպորտային միջոցների կանգառների սահմանումը, 
6) ծառայությունների անհատական ծրագրերին համապատասխան, հաշմանդամություն ունեցող անձանց սեփականության կամ օգտագործման իրավունքով պատկանող բնակելի տարածքների (շինությունների) սարքավորումը օժանդակ հարմարանքներով` բնակելի ֆոնդի ընթացիկ եւ կապիտալ վերանորոգման համար հատկացվող կամ օրենսդրությամբ չարգելված այլ միջոցների հաշվին, 
7) իրենց մասնագիտության եւ աշխատանքի բնույթով պայմանավորված՝ տարածքային պլանավորման, շենքերի եւ շինությունների, տրանսպորտային համակարգի, ընդհանուր օգտագործման տրանսպորտային միջոցների նախագծմամբ, մշակմամբ, ստեղծմամբ զբաղվող, ինչպես նաեւ փորձարարական-կոնստրուկտորական աշխատանքներ կատարող անձանց (մասնագետներին, այդ թվում՝ ճարտարապետներին, ինժեներ-շինարարներին) եւ կազմակերպություններին՝ միջավայրային արգելքների, դրանց վերացման, համընդհանուր դիզայնի եւ հաշմանդամություն ունեցող անձանց համար ֆիզիկական միջավայրի մատչելիությունը ապահովելու վերաբերյալ պետության կողմից որդեգրած քաղաքականությունն առավելագույնս հասանելի դարձնելը, 
8) շարժունակության եւ կողմնորոշման հմտությունների վերաբերյալ ուսուցումների կազմակերպումը՝ այդպիսի կարիք ունեցող հաշմանդամություն ունեցող անձանց եւ նրանց հետ աշխատող անձնակազմի համար: 
2. Համալիր եւ տարեկան ծրագրերով կարող է նախատեսվել նաեւ հաշմանդամություն ունեցող անձանց համար ֆիզիկական միջավայրի մատչելիությունն ապահովող այլ գործընթացների իրականացում: 
3. Չի թույլատրվում 	բնակավայրերի նախագծումն ու կառուցապատումը, բնակելի, հասարարակական արտադրական նշանակության շենքերի և շինությունների, տրանսպորտային համակարգերի նախագծումը, շինարարությունը և վերակառուցումը (հանրային նշանակության շենքերի եւ շինությունների դեպքում նաև հիմնանորոգումը), եթե իրականացման արդյունքները չեն համապատասխանելու համընդհանուր դիզայնի սկզբունքներին կամ այլ կերպ մատչելի չեն հաշմանդամություն ունեցող անձանց օգտագործման համար: 
4. Հաշմանդամություն ունեցող անձանց համար տրանսպորտային համակարգի եւ ընդհանուր օգտագործման տրանսպորտային միջոցների հարմարեցման ծրագրի հիմնական սկզբունքներն ու լրացուցիչ պահանջները հաստատվում են տրանսպորտի ոլորտում Հայաստանի Հանրապետության կառավարության լիազորած պետական կառավարման մարմնի կողմից: 

Հոդված 18. Տեղեկատվության և հաղորդակցության մատչելիությունը 
1. Պետությունը երաշխավորում է հաշմանդամություն ունեցող անձանց՝ իրենց համար մատչելի եւ նախընտրելի ձեւաչափերով տեղեկություններ եւ գաղափարներ փնտրելու, ստանալու, տարածելու ազատությունը: 
2. Պետության կողմից հայերեն ժեստերի լեզուն ընդունվում է որպես հաղորդակցման, ուսուցման եւ թարգմանչական ծառայությունների տրամադրման միջոց: Տեսալսողական մեդիածառայություն մատուցողները պարտավոր են իրենց ծրագրերում ապահովել լսողության խնդիրներ ունեցող անձանց համար հնարավոր տեղեկությունների ստացման մատչելիությունը։ Լսողության խնդիրներով հաշմանդամություն ունեցող անձանց տեղեկություն ստանալու մատչելիությունն ապահովելու համար «Տեսալսողական մեդիայի մասին» Հայաստանի Հանրապետության օրենքով սահմանված կարգով սահմանվում են օրվա ընթացքում հայերեն ժեստերի լեզվով թարգմանությամբ և (կամ) հայերեն բաց կամ փակ ենթագրերով (համաժամանակյա գրավոր նկարագրությամբ) տեսալսողական հաղորդումների նվազագույն քանակները և պահանջները: 
3. Տեսողության խնդիրներով հաշմանդամություն ունեցող (ներառյալ ուշ տարիքում տեսողությունը կորցրած) անձանց համար պետությունը երաշխավորում է բրայլյան համակարգի ուսուցման եւ բրայլյան համակարգով կատարվող ուսուցումը (անհրաժեշտության դեպքում՝ լրացուցիչ ուսուցումը), խոշոր տառատեսակների, անձի համար նախընտրելի եւ մատչելի ձեւաչափերի կիրառումը, ինչպես նաեւ էկրանից ընթերցելու ուսուցումը եւ դրանց օգտագործման համար ապարատային եւ ծրագրային ապահովումը: 
4. Մտավոր խնդիրներով հաշմանդամություն ունեցող անձանց համար պետությունը երաշխավորում է մատչելի ուսումնական նյութերի եւ ուսումնական ծրագրերի կազմակերպումը: Պետական կառավարման և տեղական ինքնակառավարման մաիմինները ապահովում են մտավոր խնդիրներով հաշմանդամություն ունեցող անձանց պարզ և մատչելի ձևով հաղորդակցվելու իրավունքը:
5. Խոսքի եւ հաղորդակցման խնդիրներով հաշմանդամություն ունեցող անձանց հաղորդակցումն ապահովելու համար, խթանվում է հաղորդակցության ուժեղացման եւ այլընտրանքային միջոցների, ռեժիմների եւ ձեւաչափերի ներդնումը՝ ներառյալ ուսուցման եւ աջակցող միջոցներով ապահովումը: 
6. Սույն հոդվածի 1-5-րդ մասերով սահմանված երաշխիքներից եւ միջոցառումներից բացի, հաշմանդամություն ունեցող անձանց համար տեղեկատվության եւ հաղորդակցության, ներառյալ` տեղեկատվական ու հաղորդակցության տեխնոլոգիաների եւ համակարգերի մատչելիությունն ապահովվում է նաեւ հետեւյալ գործընթացների միջոցով. 
1) սույն օրենքի 16-րդ հոդվածի 4-րդ մասով սահմանված՝ տեղեկատվության եւ հաղորդակցության մատչելիությունն ապահովող պահանջների մշակելը՝ հաշմանդամություն ունեցող անձանց հիմնահարցերով զբաղվող կազմակերպությունների ներգրավմամբ, 
2) կապի, փոստի, համացանցի (ինտերնետի), տեղեկատվայնացման, հաղորդակցության ոլորտներում իրավական ակտերի, այդ թվում՝ դրանցով հաստատվող առանձին բաղկացուցիչ մասերի (կարգերի, հրահանգների, տեխնիկական ակտերի, կանոնների, կանոնակարգերի, ստանդարտների եւ այլն) նախագծման ընթացքում համընդհանուր դիզայնի սկզբունքները հաշվի առնելը, 
3) տեղեկատվական ու հաղորդակցության տեխնոլոգիաների եւ համակարգերի նախագծման, մշակման, արտադրության եւ շահագործման ընթացքում համընդհանուր դիզայնի սկզբունքները հաշվի առնելը, իսկ համընդհանուր դիզայնի սկզբունքների լրիվ կամ մասնակի ապահովման անհնարինության դեպքում՝ հաշմանդամություն ունեցող անձանց համար դրանք առավելագույնս օգտագործելի դարձնելը, 
4) սույն հոդվածի 2-րդ մասում նշված տեսալսողական մեդիածառայություն մատուցողների կողմից հայերեն ժեստերի լեզվով համաժամանակյա թարգմանությամբ և (կամ) հայերեն բաց եւ փակ ենթագրերով (համաժամանակյա գրավոր նկարագրությամբ) հեռարձակվող տեսալսողական հաղորդումների եթերաժամերի քանակի աստիճանական եւ շարունակական ավելացման նպատակով, համապատասխան օրենսդրական բարեփոխումների մշակելը եւ իրականացնելը՝ համալիր եւ տարեկան ծրագրերով սահմանված ժամանակացույցի համաձայն, 
5) զանգվածային լրատվության միջոցներով տեղեկատվության եւ հաղորդակցության մատչելիությանը միտված աշխատանքների, միջոցառումների, ծրագրերի պարբերաբար լուսաբանումն ապահովելը, ընդ որում սույն կետով նախատեսված տեղեկությունները պետք է հրապարակվեն նաեւ հաշմանդամություն ունեցող անձանց համար մատչելի եղանակով, 
6) հաշմանդամություն ունեցող անձանց համար համացանցից (ինտերնետից) օգտվելու մատչելիությունն ապահովելու նպատակով համապատասխան միջոցառումներ իրականացնելը համալիր եւ տարեկան ծրագրերով սահմանված ժամանակացույցի համաձայն, 
7) համաժողովների, կլոր սեղանների, քննարկումների, սեմինարների ժամանակ հաշմանդամություն ունեցող անձանց կարիքներին համարժեք` մատչելի ձեւաչափով տեղեկատվության ապահովելը (բրայլյան համակարգով նյութեր, հայերեն ժեստերի լեզվով թարգմանություն եւ այլն): 
7. Համալիր եւ տարեկան ծրագրերով կարող է նախատեսվել նաեւ հաշմանդամություն ունեցող անձանց համար տեղեկատվության եւ հաղորդակցության մատչելիությունն ապահովող այլ գործընթացների իրականացում: 
8. Պետական և տեղական ինքնակառավարման մարմինների կայքերը պետք է համապատասխանեն պաշտոնական կայքերին ներկայացվող մատչելիության պահանջներին, որոնք հաստատում է կառավարությունը։ 
Հոդված 19. Համընդհանուր դիզայնի սկզբունքները
1. Համընդհանուր դիզայնի հիմնական սկզբունքներն են՝
1) հավասար կիրառելիությունը տարբեր կարողություններ ունեցող անձանց կողմից,
2) կիրառման ճկունությունը, 
3) պարզությունը և ինտուիտիվ լինելը՝ անկախ օգտագործողի փորձից, գիտելիքներից, լեզվի իմացությունից կամ կենտրոնացման կարողությունից,
4) տեղեկատվության ընկալելիությունը՝ անկախ անձի լսողական և տեսողական ունակություններից,
5) սխալ կամ պատահական օգտագործման դեպքում առաջացող վտանգների կամ վնասակար հետևանքների նվազագույնի հասցնելու նպատակով սխալների նկատմամբ հանդուրժողականությունը (դիմացկունությունը),
6) նվազագույն ֆիզիկական ջանքի կիրառմամբ օգտագործումը,
7) օգտագործման համար համապատասխան չափսի և տարածության առկայությունը՝ անկախ օգտագործողի մարմնի չափսերից, կեցվածքից և շարժունակությունից։


ԳԼՈՒԽ 6
ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ՝ ԽԵԼԱՄԻՏ ՀԱՐՄԱՐԵՑՈՒՄՆԵՐԻ ԵՎ ԱՆԿԱԽ ԿՅԱՆՔԻ ԵՎ ՀԱՄԱՅՆՔՈՒՄ ԱՊՐԵԼՈՒ ԻՐԱՎՈՒՆՔՆԵՐԸ
Հոդված 20. Խելամիտ հարմարեցումների ապահովումը
1. Աշխատավայրում կամ ուսումնական հաստատությունում հաշմանդամություն ունեցող անձի կամ նրա օրինական ներկայացուցչի դիմումի հիման վրա կատարվում է խելամիտ հարմարեցում: 
2. Խելամիտ հարմարեցումներ ապահովելու կարգը սահմանում է Կառավարությունը:
Հոդված 21. Հաշմանդամություն ունեցող անձանց անկախ կյանքի և համայնքում ներառվելու իրավունքը
1. Պետությունը երաշխավորում է հաշմանդամություն ունեցող անձանց` այլ անձանց հետ համահավասար անկախ կյանքի եւ համայնքում ներառվելու համար անհրաժեշտ պայմաններ եւ հավասար հնարավորություններ ստեղծելը: Այդ թվում՝ պետությունն իրականացնում է միջոցառումներ խնամքի շուրջօրյա մեծ հաստատություններում կազմակերպվող ծառայությունները համայնքահենք ծառայություններով  փոխակերպելու ուղղությամբ:  
2. Հայաստանի Հանրապետությունում հաշմանդամություն ունեցող անձանց (երեխաների) համար խնամքի այնպիսի հաստատությունների ստեղծելը, որտեղ հաշմանդամություն ունեցող անձինք մեկուսացած են կամ զրկված են իրենց առօրյա կյանքին վերաբերող որոշումներ կայացնելու իրավունքից, արգելվում է։ 
3. Պետական կառավարման եւ տեղական ինքնակառավարման մարմինները հաշմանդամություն ունեցող անձանց անկախ կյանքի իրավունքն ապահովելու նպատակով իրականացնում են ծրագրեր և ծառայություններ՝ ուղղված 
1) հաշմանդամություն ունեցող անձի սոցիալական ներառմանը, 
2) հաշմանդամություն ունեցող անձի մուտքը բնակչության սոցիալական պաշտպանության հատուկ (մասնագիտացված) հաստատություն եւ անգործունակ ճանաչելը կանխարգելելուն, հաստատությունից համայնք վերադարձը աջակցելուն, համայնքահեն ծառայություններ մատուցելուն, 
3) հաշմանդամություն ունեցող անձի եւ համայնքի իրազեկվածությանը,
4) անձի՝ անկախ կյանքի հմտությունների զարգացմանը, 
5) հաշմանդամություն ունեցող անձին կամ անձանց խմբերին սեփական իրավունքները ջատագովելու նպատակով հզորացմանը,
6) հաշմանդամություն ունեցող անձանց խորհրդատվական խմբերի աշխատանքը համակարգելուն, 
7) անձի բնակության վայրի մատչելիության ապահովմանը, 
8) անձնական օգնականի կամ ուղեկցողների ծառայությունների համակարգմանը։ 
4. Անձնական օգնականի ծառայությունները տրամադրվում են հաշմանդամություն ունեցող անձին (երեխային) ծառայությունների անհատական ծրագրով սահմանված լինելու դեպքում: Ծառայությունը մատուցվում է անձնական օգնականի և հաշմանդամություն ունեցող անձի (նրա օրինական ներկայացուցչի) միջև կնքված պայմանագրի հիման վրա, որում ներառվում են կողմերի իրավունքներն ու պարտականությունները: Ծառայությունների մատուցման պայմանագիրը կարող է լինել եռակողմ՝ ներառելով նաև անձնական օգնականի և (կամ) դրան ուղղակիորեն առնչվող (այդ թվում՝ անձնական օգնականի ծառայության մոնիթորինգը և գնահատումը, անձնական օգնականների վերապատրաստման հարցում աջակցությունը) ծառայություններ մատուցող պետական և համայնքային ոչ առևտրային կազմակերպություններին, հասարակական կազմակերպություններին։ Անձնական օգնականի ծառայություն տրամադրելու կարգը եւ պայմանները սահմանում է Հայաստանի Հանրապետության կառավարությունը:

Հոդված 22․ Հաշմանդամություն ունեցող անձանց վերաբերյալ վիճակագրությունը
1. Հայաստանի Հանրապետությունում հաշմանդամություն ունեցող անձանց վերաբերյալ վիճակագրությունն իրականացվում է պաշտոնական վիճակագրության հետ կապված հարաբերությունները կարգավորող օրենքներին համապատասխան:
2. Հայաստանի Հանրապետության օրենսդրության համաձայն անցկացվող մարդահամարի հարցաթերթում պետք է լինեն հարցեր անձի՝ հաշմանդամության և մասնակցության սահմանափակման մասին։
 

ԳԼՈՒԽ 7
ԵԶՐԱՓԱԿԻՉ ԴՐՈՒՅԹՆԵՐ
Հոդված 23. Եզրափակիչ մաս 

1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
2. Սույն օրենքն ուժի մեջ մտնելուց հետո ուժը կորցրած ճանաչել «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության 1993 թվականի ապրիլի 14-ի ՀՕ-57-ՀՆ-0800-1 օրենքը, բացառությամբ 6-րդ, 6-րդ, 6²-րդ հոդվածների, որոնք ուժը կորցրած են ճանաչվում 2021 թվականի սեպտեմբերի 1-ից:
3. Սույն օրենքի ընդունմամբ պայմանավորված համապատասխան ենթաօրենսդրական իրավական ակտերն ընդունվում են սույն օրենքն ուժի մեջ մտնելուց հետո մեկ տարվա ընթացքում: Մինչեւ հաշմանդամություն ունեցող անձանց իրավունքների պաշտպանության եւ սոցիալական ներառման նորմեր պարունակող իրավական ակտերը uույն oրենքին համապատաuխանեցնելը` դրանք կիրառվում են այնքանով, որքանով չեն հակաuում uույն oրենքին: 
4. Սույն օրենքն ուժի մեջ մտնելուց հետո առաջին, երկրորդ և երրորդ խմբի հաշմանդամություն ունեցող անձ և հաշմանդամ երեխա ճանաչված անձանց համար սահմանված արտոնությունները պահպանվում են մինչև ֆունկցիոնալության սահմանափակման աստիճանի գնահատումը: 
5. Անժամկետ հաշմանդամություն ունեցող անձինք ունեն այլ անձանց տրամադրվող բժշկական օգնության և սպասարկման որակին և չափանիշներին համապատասխանող բժշկական օգնություն և սպասարկում ստանալու իրավունք՝ անվճար կամ արտոնյալ պայմաններով: 
6. Անժամկետ 1-ին և 2-րդ խմբի հաշմանդամություն ունեցող անձինք ունեն անվճար, իսկ 3-րդ խմբի հաշմանդամություն ունեցող անձինք՝ 50 տոկոս զեղչով դեղեր ստանալու իրավունք:
7. Անժամկետ 1-ին և 2-րդ խմբի հաշմանդամություն ունեցող անձինք, վճարովի համակարգի համար առնվազն անցումային միավորներ հավաքելու դեպքում, այլ հավասար պայմանների դեպքում, oգտվում են պետական և հավատարմագրված ոչ պետական նախնական մասնագիտական (արհեստագործական), միջին մասնագիտական և բարձրագույն մասնագիտական ուսումնական հաստատություններ ընդունվելու նախապատվության (առաջնահերթության) իրավունքից:
8. Պետական նախնական մասնագիտական (արհեստագործական), պետական միջին մասնագիտական, պետական և հավատարմագրված ոչ պետական բարձրագույն մասնագիտական ուսումնական հաստատությունների վճարովի համակարգերի համար առնվազն անցումային միավորներ հավաքած՝ անժամկետ 1-ին և 2-րդ խմբի հաշմանդամություն ունեցող անձինք ընդունվում են համապատասխան ուսումնական հաստատություններ՝ ուսման վարձի փոխհատուցմամբ: 



ՀԻՄՆԱՎՈՐՈՒՄ
«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԻՐԱՎՈՒՆՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

1. Իրավական ակտի անհրաժեշտությունը
«Հաշմանդամություն ունեցող անձանց իրավունքների մասին» Հայաստանի Հանրապետության օրենքի նախագծով (այսուհետ` օրենքի նախագիծ) հաշմանդամություն ունեցող անձանց` հասարակություն ներառելուն ուղղված քաղաքականությունը և օրենսդրությունը համապատասխանեցվում է ՄԱԿ-ի Գլխավոր Ասամբլեայի կողմից 2006թ. դեկտեմբերի 13-ին ընդունված «Հաշմանդամություն ունեցող անձանց իրավունքների մասին» կոնվենցիայի պահանջներին (այսուհետ` Կոնվենցիա), որը վավերացվել է Հայաստանի Հանրապետության ԱԺ կողմից և ուժի մեջ մտել 2010 թվականի հոկտեմբերի 22-ից:
	Նախագծի մշակման պահանջը սահմանված է ՀՀ կառավարության 2019թ. մայիսի 16-ի N 650-Լ որոշման N 1 հավելվածի 7-րդ կետով (Ազգային օրենսդրության համապատասխանեցում «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի պահանջներին):
2. Ընթացիկ իրավիճակը և խնդիրները
Հայաստանի Հանրապետությունում հաշմանդամների սոցիալական պաշտպանության հետ կապված հարցերը կարգավորվում են «Հայաստանի Հանրապետությունում հաշմանդամների սոցիալական պաշտպանության մասին» 1993 թվականին ընդունած Հայաստանի Հանրապետության օրենքով, որով հիմնականում սահմանվում են հաշմանդամություն ունեցող անձանց սոցիալական պաշտպանության սկզբունքները և մոտեցումները: Գործող օրենքում ամրագրված մոտեցումները չեն համապատասխանում հաշմանդամություն ունեցող անձանց սոցիալական ներառման միջազգայնորեն ընդունված սկզբունքներին և մոտեցումներին: 
Հայաստանի Հանապետությունում հաշմանդամություն ունեցող անձանց համար ապահովված չեն մատչելի պայմաններ, ինչը լուրջ խոչնդոտ է հանդիսանում նրանց սոցիալական ներառման համար: Հաշմանդամության հիմքով խտրականությունը ևս խոչընդոտում է սոցիալական ներառմանը:
[bookmark: _GoBack]Նախագծում սահմանվել են նաև հաշմանդամություն ունեցող անձանց կրթության, բժշկական օգնության և սպասարկման, ինչպես նաև դեղորայքը անվճար կամ արտոնյալ պայմաններով ստանալու դրույթներ, որոնք սահմանված են նաև գործող օրենքում։ 
3. Կարգավորման նպատակը և բնույթը
Օրենքի նախագծով սահմանվում են հաշմանդամություն ունեցող անձանց իրավունքների պաշտպանության հետ կապված հարաբերությունները, հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության նպատակը, պետական քաղաքականության հիմնական սկզբունքները և ուղղությունները, այս ոլորտում կառավարության և լիազորած պետական կառավարման մարմնի լիազորությունները, հաշմանդամություն ունեցող անձանց իրավունքների ապահովման, խթանման և պաշտպանության համար մատչելի պայմանների և հավասար հնարավորությունների ապահովմանն առնչվող պահանջները, դրան հասնելու թիրախային ուղղությունները։
Օրենքի նախագծում սահմանված են հաշմանդամություն ունեցող անձանց սոցիալական ներառման համալիր և տարեկան ծրագրերի վերաբերյալ դրույթներ:
Սահմանվել են դրույթներ հաշմանդամության հիմքով խտրականությունը արգելելու համար: Հաշմանդամություն ունեցող անձանց համար մատչելի և հավասար պայմաններ ապահովելու նպատակով սահմանվել են դրույթներ ֆիզիկական միջավայրի, տեղեկատվության և հաղորդակցման ապահովման վերաբերյալ: Ընդ որում, պահանջ է դրվել այդ իրավունքենրն ապահովել ունիսվեսալ դիզայնի սկզբունքների համաձայն: Նախագծում սահմանվել են նաև ունիվերսալ դիզայնի սկզբունքները: Ունիվերսալ դիզայնի սկզբունքներին համաձայն մատչելիությունն ապահովելու անհնարինության դեպքում սահմանվել են դրույթներ խելամիտ հարմարեցումների համար: Մասնավորապես, աշխատավայրում կամ ուսումնական հաստատությունում հաշմանդամություն ունեցող անձի կամ նրա օրինական ներկայացուցչի դիմումի հիման վրա կատարվում է խելամիտ հարմարեցում՝ գործատուի կամ ուսումնական հաստատության ղեկավարի հետ ինտերակտիվ երկխոսության միջոցով։ 
Նախագծով պետությունը երաշխավորություն է ստանձնում հաշմանդամություն ունեցող անձանց` այլ անձանց հետ համահավասար անկախ կյանքի եւ համայնքում ներառվելու համար անհրաժեշտ պայմաններ և հավասար հնարավորություններ ստեղծելու ուղղությամբ: 

4. Նախագծի մշակման գործընթացում ներգրավված ինստիտուտները և անձինք
Աշխատանքի և սոցիալական հարցերի նախարարություն

5. Ակնկալվող արդյունքը
Օրենքի ընդունումը անհրաժեշտ իրավական հիմքեր կստեղծի հաշմանդամություն ունեցող անձանց իրավունքների պաշտպանության, նրանց համար հավասար հնարավորությունների և մատչելի պայմանների ապահովման, hասարակական կյանքի բոլոր ոլորտներում նրանց իրավունքների իրացումն ապահովելու համար` բացառելով հաշմանդամության հիմքով խտրականությունը:


ՏԵՂԵԿԱՆՔ
«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԻՐԱՎՈՒՆՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունման դեպքում անհրաժեշտ կլինի մշակել հետևյալ իրավական ակտերը՝
1.  «Անձնական օգնականի ծառայություն տրամադրելու կարգը և պայմանները հաստատելու մասին» Հայաստանի Հանրապետության կառավարության որոշում,
2. «Խելամիտ հարմարեցումներ ապահովելու կարգը հաստատելու մասին» Հայաստանի Հանրապետության կառավարության որոշում:



ՏԵՂԵԿԱՆՔ
«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԿԱՐԻՔՆԵՐԻ ԳՆԱՀԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Անհրաժեշտ փոփոխությունները յուրաքանչյուր տարի կնախատեսվեն պետական բյուջեի հայտերում և կիրականացվեն պետական բյուջեի կամ օրենքով չարգելված այլ ֆինանսական միջոցների հաշվին: 


37


ՏԵՂԵԿԱՆՔ-ԱՄՓՈՓԱԹԵՐԹ
«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԻՐԱՎՈՒՆՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

	Առաջարկության,
առարկության հեղինակը,
ամսաթիվը
	Առարկության, առաջարկության բովանդակությունը
	Եզրակացություն

	Բարձր տեխնոլոգիական արդյունաբերության նախարարություն
03.03.2020 
N 01/11.1/1290-2020
	Դիտողություններ և առաջարկություներ չկան:
	Ընդունվել է ի գիտություն։

	Կրթության, գիտության, մշակույթի և սպորտի նախարարություն
02.03.2020 
N 01/10.2/5035-20
	Օրենքի նախագծի 7-րդ հոդվածի 6-րդ մասում «աշխատելու» բառը փոխարինել «կրթության և աշխատանքի» բառերով: 
	Ընդունվել է մասնակի: Նախագծի 7-րդ հոդվածի 6-րդ մասում «աշխատելու» բառից հետո լրացվել են «կրթություն ստանալու» բառերը:

	Կրթության, գիտության, մշակույթի և սպորտի նախարարություն
17.09.2020 
N 01/18.2/25127-2020
	Նախագծի 16-րդ հոդվածում հստակեցնել «պետական բյուջեից ուսման վարձի լրիվ փոխհատուց» հասկացությունը, քանի որ 5-9-րդ մասերում կիրառվում են տարբեր ձևակերպումներով:

	Չի ընդունվել: 16-րդ հոդվածի 5-րդ մասում ձևակերպումը հստակեցված է:

	
	Նախագծի 16-րդ հոդվածի 4-րդ և 5-րդ մասերում, ինչպես նաև 39-րդ հոդվածի 7-8-րդ մասերում «Ընդունելության քննությունները դրական գնահատականներով հանձնած՝» բառերը հանել, 
	Ընդունվել է:

	
	Նախագծի 16-րդ հոդվածի 8-րդ մասում «եթե» բառից առաջ լրացնել «Հայաստանի Հանրապետության պետական բյուջեի միջոցներից» բառերը,
	Ընդունվել է:

	
	Նախագծի 16-րդ հոդվածի 9-րդ մասից հանել «Այդ անձանց կրթությունը և ուսուցումն իրականացվում է Հայաստանի Հանրապետության պետական բյուջեի միջոցներից ուսանողական նպաստների ձևով ուսման վարձի լրիվ փոխհատուցմամբ:» նախադասությունը՝ կրկնությունից խուսափելու համար, հաշվի առնելով , որ 5-րդ, 6-րդ, 7-րդ, 8-րդ մասերում նախատեսված է Հայաստանի Հանրապետության պետական բյուջեի միջոցների հաշվին փոխհատուցում:
	Ընդունվել է:

	
	Նախագծի 39-րդ՝ «Եզրափակիչ մաս» հոդվածի  7-8-րդ մասերում կամ անհրաժեշտ է սահմանել ժամկետներ կամ նախատեսել, որ «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության 1993 թվականի ապրիլի 14-ի ՀՕ-57-ՀՆ-0800-1 օրենքի  14-րդ  հոդվածը կիրառվում է մինչև ֆունկցիոնալության սահմանափակման աստիճանի գնահատումը կամ քննարկել նախագծի 39-րդ հոդվածում դրանց  սահմանման նպատակահարմարությունը՝ հաշվի առնելով նույն հոդվածի 4-րդ մասը: 
	Չի ընդունվել: 39-րդ հոդվածի 4-րդ մասում հարցը հստակեցված է:

	
	Նախագծի 26-րդ հոդվածը լրացնել հետևյալ կարգավորմամբ՝
«Հայերենին տիրապետելու հանգամանքը հավաստվում է ուսումնական հաստատություններում հայերենով կրթություն ստացած կամ կրթական ծրագրերով նախատեսված՝ հայոց լեզու առարկայի ուսումնառությունն ավարտած և ամփոփիչ ատեստավորում անցած լինելու վերաբերյալ ուսումնական հաստատությունների տված ավարտական փաստաթղթով (վկայական, ատեստատ, դիպլոմ): Հայերենին տիրապետելու հանգամանքը հավաստող ավարտական փաստաթղթի բացակայության դեպքում հայերենին տիրապետելու հանգամանքն ստուգվում է կրթության և գիտության ոլորտում Կառավարության քաղաքականությունը մշակող և իրականացնող նախարարի սահմանած կարգով, որը պետք է նախատեսի հայերենին տիրապետելու հանգամանքի ստուգման ողջամիտ, օբյեկտիվ չափորոշիչներ, ինչպես նաև գործընթացի վերահսկողության ընթացակարգեր:»
	Նախագծի 26-րդ հոդվածը հանվել է:

	
	Միաժամանակ, հստակեցնելու կարիք ունի հետևյալ հարցը. արդյոք նախատեսվում է պետական միջոցների հաշվին կրթություն ստանալու հնարավորություն ընձեռել նաև մագիստրոսի կրթական աստիճանում կամ ասպիրանտուրայում՝ նկատի ունենալով, նաև, որ «Բարձրագույն կրթության և գիտության մասին» նոր օրենքով  նախատեսվում է եռաստիճան բարձրագույն կրթություն /բակալավրի, մագիստրոսի կամ դոկտորի որակավորումներ շնորհող մակարդակներ/:
Նախագծի վերոնշյալ կարգավորումները, կիրառվող հասկացությունները հիմնականում համապատասխանում են «Բարձրագույն և հետբուհական մասնագիտական կրթության մասին» գործող օրենքին:
Հարկ եմ համարում նշել նաև, որ «Բարձրագույն կրթության և գիտության մասին» նոր օրենքի  նախագծով այլ են կարգավորումները, մասնավորապես ուսուցման առկա, հեռակա ձևերի փոխարեն նախատեսվում է կրթական ծրագրերի՝ ըստ բարձրագույն կրթության մակարդակների, լրիվ կամ մասնակի բեռնվածությամբ իրականացում, տարանջատված են «հանրային» և «մասնավոր», ինչպես նաև Հայաստանի Հանրապետության և օտարերկրյա պետությունների, բուհերի կամ կազմակերպությունների մասնակցությամբ և միջպետական համաձայնագրերով ստեղծված բուհերի տեսակներ, փոփոխվել են նաև ընդունելության սկզբունքները, բուհերի ֆինանսավորման ուղղությունները, սահմանվել են «ուսանողական կրթաթոշակ՝ ուսանողի ուսման վարձի լրիվ կամ մասնակի փոխհատուցում» և «ուսանողական նպաստ՝ ուսանողի ուսման վարձի, ուսուցման հետ կապված այլ ծախսերի փոխհատուցման համար ֆինանսական աջակցություն» հասկացություններ:
Ելնելով վերոգրյալից՝ «Բարձրագույն կրթության և գիտության մասին» նոր օրենքի ընդունումից հետո անհրաժեշտություն կառաջանա համապատասխանեցնել կարգավորումները:
	Հարցին կանդրադառնանք «Բարձրագույն կրթության և գիտության մասին» նոր օրենքի ընդունումից հետո:

	Քաղաքաշինության կոմիտեի 
06.03.2020 
N 01/18/1523-2020 
	Դիտողություններ և առաջարկություներ չկան:
	Ընդունվել է ի գիտություն։

	ՀՀ վիճակագրական կոմիտեի 03.03.2020
N Ե/374-20
	«Հաշմանդամություն ունեցող անձանց իրավունքների մասին» օրենքի նախագծի վերաբերյալ՝
Մարդահամարների անցկացման համար ՄԱԿ-ի կողմից հայտարարված 2020 ռաունդին ընդառաջ, Հայաստանում հերթական մարդահամարն անցկացվելու է 2020թ. հոկտեմբերի 18-27-ը (ՀՀ կառավարության 2018թ. հոկտեմբերի 10-ի №1115-Ն որոշման համաձայն), համակցված եղանակով՝ բնակչության պետական ռեգիստրի վարչական տվյալների հիման վրա և 25 տոկոս ընտրանքային հարցմամբ, ինչը հավանության է արժանացել ՀՀ 2020թ. մարդահամարի նախապատրաստման և անցկացման համապետական հանձնաժողովի որոշմամբ (տես՝ նիստի N 1 արձանագրությունը, https://www.armstat.am/file/doc/99511723.pdf): Այսինքն, մարդահամարի ծրագրով բնակչության պետական ռեգիստրից ստացվող տվյալներից զատ, մյուս բնութագրիչները, այդ թվում՝ անձի հաշմանդամության և ֆունկցիոնալ գործունեության վերաբերյալ հարցերը (ըստ Վաշինգտոն խմբի /WG/ կրճատ փաթեթի) պետք է հավաքվեն 25 տոկոս ընտրանքով ձևավորված համակցությունից: Ընդ որում, «Պաշտոնական վիճակագրության մասին» ՀՀ օրենքի 15-րդ մասի համաձայն, հաշմանդամության և ֆունկցիոնալ գործունեության վերաբերյալ հարցերի պատասխանից հրաժարվելու դրույթ նախատեսված չէ և մարդահամարի ընթացքում նմանօրինակ դեպքերն անձի համար կառաջացնեն վարչական պատասխանատվություն, ի հակադրություն «Հաշմանդամություն ունեցող անձանց իրավունքների մասին» ՀՀ օրենքի նախագծի 38 (23-րդ) հոդվածի 2-րդ մասի, ինչի մասին Վիճակագրական կոմիտեի 06.08.2019թ. Ե/1424-19 գրությամբ Ձեզ տեղեկացվել էր և համապատասխան հիմնավորմամբ առաջարկվել էր հանել այն նախագծից: Հարկ է հաշվի առնել նաև այն հանգամանքը, որ 2020թ. մարդահամարի անցկացման աշխատանքներն ընթացքի մեջ են և օրենսդրական փոփոխությունների իրականացման հնարավորությունները, այդ թվում՝ նաև ժամկետի առումով, շատ սահմանափակ են:
	Ընդունվել է: Նախագծի 23-րդհոդվածի 2-րդ մասը խմբագրվել է:

	Առողջապահության նախարարի 
03.03.2020 
N ԱԹ/02.2/4160-2020
	1) Նախագծի նպատակը սահմանող դրույթն առաջարկվում է սահմանել առանձին` «Ընդհանուր դրույթներ» վերտառությամբ գլխից հանելով.
	Չի ընդունվել: Նախագծով սահմանված կարգավորումը չի հակասում իրավական տեխնիկային։

	
	2) առաջարկվում է 1-ին հոդվածի 1-ին մասից «դեպքերում» բառը հանել, քանի որ 1-ին հոդվածի բովանդակությունից հետևում է, որ միայն Հայաստանի Հանրապետության վավերացրած միջազգային պայմանագրերով, Հայաuտանի Հանրապետության օրենքով և այլ իրավական ակտերով նախատեսված դեպքերում կարող է օրենքի գործողությունը տարածվել հոդվածում նշված անձանց վրա, ինչը ենթադրում է սույն օրենքի գործողության համար այլ իրավական ակտերի գոյություն՝ իմաստազրկելով հոդվածի նշանակությունը.
	Չի ընդունվել: «դեպքերում» բառը հանելու պարագայում նախադասությունը կորցնում է իր տրամաբանական իմաստը, հոդվածը դառնում է անհասկանալի: 

	
	3) 1-ին հոդվածի 2-րդ մասով սահմանված «հաշմանդամություն ունեցող անձ» և «հաշմանդամություն ունեցող երեխա» հասկացությունների տարբերակման անհրաժեշտությունն անհասկանալի է.
	Չի ընդունվել: Նախագծի ոչ բոլոր դրույթներն են վերաբերում հաշմանդամություն ունեցող երեխաներին: 

	
	4) առաջարկվում է 1-ին հոդվածի 3-րդ մասից հանել «պետական քաղաքականության հիմնական նպատակի,» բառերը.
	Ընդունվել է մասնակի: 1-ին հոդվածի 3-րդ մասը խմբագրվել է:

	
	5) 2-րդ հոդվածի 1-ին մասից առաջարկվում է հանել «Հայաստանի Հանրապետության Սահմանադրությամբ,» բառերը, քանի որ Սահմանադրությունը հարաբերություններ չի կարգավորում և 2-րդ մասն ամբողջությամբ, քանի որ այդ հարաբերություններն առանձին օրենքներով կարգավորված են, և սույն նախագծում դրանց հղում տրված չէ. 
	Չի ընդունվել։ Սահմանադրությունը կոչված է կարգավորելու մարդու և հասարակության, մարդու և պետության միջև հարաբերությունները, ինչպես նաև պետության կազմակերպման հիմունքները։ Ուստի՝ Սահմանադրություն կարգավորում է այդ հարաբարերությունները, որոնք առնչվում են նաև հաշմանդամություն ունեցող անձանց։ 

	
	6) 3-րդ հոդվածի 1-ին մասի 1-ին կետում օգտագործվող «առողջական խնդիրներ» ձևակերպումը հստակեցման կարիք ունի.
	Չի ընդունվել: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	7) 3-րդ հոդվածի 1-ին մասի 2-րդ կետում «հոգեկան» բառից հետո անհրաժեշտ է լրացնել «առողջության բառը».
	Չի ընդունվել: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	8) 3-րդ հոդվածի 1-ին մասի 3-րդ կետն անհրաժեշտ է խմբագրել, քանի որ միջավայրային գործոնը միջավայր չէ. վերջինիս համար որոշակի ազդակներ պետք է լինեն.
	Ընդունվել է:

	
	9) 3-րդ հոդվածի 1-ին մասի 3-րդ կետի ա. ենթակետում օգտագործվող «հանրային կյանք» եզրույթն առաջարկվում է վերանայել.
	Ընդունվել է: 

	
	10) 3-րդ հոդվածի 1-ին մասի 7-րդ կետում թվարկված «աջակցող միջոցներ» հասկացությունն արդյո՞ք իր մեջ ներառում է նաև տրանսպորտային միջոցները: Բացի այդ, տեխնոլոգիան իրերի պատրաստման և գործածման գիտությունն ու արվեստն է, հետևաբար հասկացությունը անհրաժեշտ է վերանայել.
	Չի ընդունվել: Առաջարկությունը հստակեցման կարիք ունի։ Հասկացությունն իր մեջ ներառում է տրանսպորտային միջոցները այնքան, որքանով չի հակասում տվյալ սահմանմանը։ Այսինքն՝ եթե դրանք հարմարեցված կամ հատուկ կերպով նախագծված են հաշմանդամություն ունեցող անձի ֆունկցիոնալությունը բարելավելու համար։ Օրինակ՝ ցածր արագությամբ մեքենաները (Low-speed cars) և հատուկ մոփեդները։ 

	
	11) 3-րդ հոդվածի 1-ին մասի 8-րդ կետով նախատեսված «համալիր ծրագրի» հասկացությունն առաջարկվում է խմբագրել, քանի որ վերջինս փաստաթուղթ չի հանդիսանում: 3-րդ հոդվածի 1-ին մասի 9-րդ կետով ծրագիրը բնութագրվում է որպես ծրագրերի ամբողջությունը բնութագրող փաստաթուղթ, ինչը նույնպես իմաստազրկում է հասկացության մեկնությունը: Սույն առաջարկը վերաբերելի է նաև 3-րդ հոդվածի 1-ին մասի 9-րդ կետին:
	Չի ընդունվել: Համալիր և տարեկան ծրագրերն իրենցից ներկայացնում են համապատասխան իրավական փաստաթուղթ, որտեղ ներառված են հաշմանդամություն ունեցող անձանց սոցիալական ներառմանն ուղղված գործողությունները, դրանց իրականացման պատասխանատուներն ու կատարման ժամանակացույցը:

	
	12) 3-րդ հոդվածի 1-ին մասի 10-րդ կետում նշված «մյուսների հետ» ձևակերպումն անհրաժեշտ է հստակեցնել, սահմանելով, թե ում է նկատի առնվում «մյուսներ» ասելով: Սույն նկատառումը կիրառելի է նախագծի ողջ տեքստում օգտագործվող «մյուսներ» ձևակերպման նկատմամբ.
	Չի ընդունվել: «Մյուսների հետ» արտահայտությունը ներառում է այն անձանց, որոնք սույն օրենքի իմաստով չեն համարվում հաշմանդամություն ունեցող անձ։ Ձևակերպումը հստակ է և օգտագործվում է մի շարք իրավական փաստաթղթերում, այդ թվում՝ «Հաշմանդամություն ունեցող անձանց իրավունքների մասին» ՄԱԿ-ի կոնվենցիայում:

	
	13) 3-րդ հոդվածի 1-ին մասի 11-րդ կետն անհրաժեշտ է խմբագրել, քանի որ «խելամիտ հարմարեցում» հասկացության բացատրությունը չի բացահայտում վերջինիս էությունը` հարմարեցումը դիտարկելով որպես հարմարեցումների կատարում.
	Չի ընդունվել: «Խելամիտ հարմարեցում» հասկացության սահմանումը հնարավորինս հստակ է, ընդգրկուն։ 

	
	14) 3-րդ հոդվածի 1-ին մասի 13-րդ կետն առաջարկվում է խմբագրել` նախադասությունը տրամաբանական ավարտին հասցնելով.
	Ընդունվել է:

	
	15) 3-րդ հոդվածի 1-ին մասի 14-րդ կետի վերջին նախադասությունն անհրաժեշտ է խմբագրել` հստակեցնելով, թե այդ դրույթն ում է վերաբերելի.
	Չի ընդունվել: Առաջարկն անհասկանալի է։ 

	
	16) 5-րդ հոդվածի 1-ին մասում նշված է «սոցիալական ներառման համակարգի» մասին, մինչդեռ նախագծում օգտագործվում է «սոցիալական ներառման ծրագիր» տերմինը: Բացի այդ, հոդվածի վերնագրում այն նշված չէ: Նախագծի 6-րդ հոդվածին համապատասխան անհրաժեշտ է փոփոխություն կատարել նաև «Կառավարության կառուցվածքի և գործունեության մասին» օրենքում՝ նախատեսելով լիազոր մարմնի գործառույթները համապատասխան բնագավառում:
	Չի ընդունվել: Նշված հասկացությունները օգտագործվում են տարբեր ենթատեքստերում: «Կառավարության կառուցվածքի և գործունեության մասին» օրենքում փոփոխություններ կատարելու անհրաժեշտությունը բացակայում է, քանի որ վերջինիս մեջ նախարարությանը վերապահված գործունեության հիմնական ոլորտներում հաշմանդամություն ունեցող անձանց սոցիալական պաշտպանության ոլորտը ներառված է: 

	
	17) 7-րդ հոդվածի 1-ին մասի 2-րդ կետում օգտագործվող «ինքնուրույնության նկատմամբ հարգանք» ձևակերպումը հստակեցման կարիք ունի. 
	Չի ընդունվել: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	18) 7-րդ հոդվածի 1-ին մասի 5-րդ կետում նշված «մարդկային բազմազանություն» ձևակերպումն անհասկանալի է.
	Չի ընդունվել: Մարդկային բազմազանությունը մարդկային հասարակությունների և մշակույթների բազմազանությունն է և անդրադառնում է մարդկության ընդհանրություններին և տարբերություններին: Բառացիորեն, մարդկային բազմազանություն նշանակում է մարդկանց բնորոշ տարբերություններ: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	19) 7-րդ հոդվածի 1-ին մասի 8-րդ կետը դուրս է նախագծի կարգավորման շրջանակից.
	Չի ընդունվել: Սկզբունքը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի 6-րդ հոդվածից: Կանանց և տղամարդկանց հավասարությունը հավասարապես անդրադառնում է նաև հաշմադնամություն ունեցող կանանց և տղամարդկանց, ուստի հաշմանդամության հարցերը կարգավորող դաշտը ևս պետք է լինի գենդերային զգայուն։ 

	
	20) 7-րդ հոդվածի 1-ին մասի 10-րդ կետում անհրաժեշտ է հստակեցնել, թե մատչելիությունը ինչին է վերաբերում.
	Չի ընդունվել: Սկզբունքը վերաբերում է քաղաքականությանը։ Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	21) 7-րդ հոդվածի 1-ին մասի 11-րդ կետն առաջարկվում է խմբագրել, մասնավորապես` արդյո՞ք երեխայի լավագույն շահը համապատասխան կոնվենցիայի իմաստով է օգտագործվում.
	Չի ընդունվել: Երեխայի լավագույն շահ հասկացությունը հանրահռչակ հասկացություն է, բխում է «Երեխայի իրավունքների մասին» և «Հաշմանդամություն ունեցող անձանց իրավունքների մասին» ՄԱԿ-ի կոնվենցիաներից, ՀՀ օրենսդրությունից:

	
	22) 7-րդ հոդվածի 1-ին մասի 12-րդ կետից առաջարկվում է հանել «բոլոր» բառը.
	Ընդունվել է:

	
	23) 7-րդ հոդվածի 1-ին մասի 14-րդ կետում օգտագործվող «հնարավորինս համապատասխանություն» ձևակերպումը կամայական է: Ուստի առաջարկվում է նշյալ կետը խմբագրել` հաշվի առնելով, որ «անհատականությունը պահպանելու իրավունք», «խոսքի ազատության իրավունքի նկատմամբ հարգանքի իրավունք» որպես այդպիսին չկան:
	Չի ընդունվել: Առաջարկությունն անհասկանալի է: «Հնարավորինս համապատասխանություն» եզրույթը կիրառվում է միջազգային փաստաթղթերում: Հաշվի առնելով համընդհանուր դիզայնի սկզբունքների լայն շրջանակը, ինչպես նաև փաստը, որ այն զարգացող երևույթ է, հստակ պահանջ սահմանել համապատասխանության վերաբերյալ հնարավոր չէ: Հստակությունն ամրագրված է «մատչելիություն» եզրի դեպքում։ 

	
	24) 8-րդ հոդվածի 1-ին մասի 1-ին կետն առաջարկվում է խմբագրել, հաշվի առնելով այն հանգամանքը, որ եթե անձն ունի հաշմանդամություն, ապա ինչ կարիք կա տարբերակում մտցնելու` թվարկելով այնպիսի հանգամանքներ, ինչպիսիք են` հաշմանդամության առաջացման պատճառը, բնույթը, ծանրության աստիճանը և այլն.
	Չի ընդունվել: Նշված հանգամանքները պահանջում են հատուկ մոտեցում, քանի որ կախված հաշմանդամության առաջացման պատճառից, բնույթից, ֆունկցիոնալության աստիճանից կարող է մարդկանց նկատմամբ ցուցաբերվել անհավասար վերաբերմունք, ինչը պետք է հաշվի առնել իրավական ակտերը մշակելիս: 

	
	25) 8-րդ հոդվածի 1-ին մասի 8-րդ կետն առաջարկվում է խմբագրել, քանի որ սույն կետում նշված առանձին հասկացություններ անհասկանալի են (մատչելի ծառայություն, անկախ կյանք, դրան մոտ միջավայր).

	Չի ընդունվել: «Անկախ կյանք» հասկացությունը նախագծում սահմանված է, մատչելիության վերաբերյալ պահանջները սահմանված են: 

	
	26) «Բնակչության բժշկական օգնության և սպասարկման մասին» օրենքով հաշմանդամություն ունեցող անձանց մատուցվող ծառայությունների որակի վերաբերյալ առանձին դրույթ նախատեսված չէ, հետևաբար 8-րդ հոդվածի 1-ին մասի 9-րդ կետով նախատեսված տարբերակումն առաջարկվում է վերանայել.
	Չի ընդունվել: Դրույթը չի հակասում «Բնակչության բժշկական օգնության և սպասարկման մասին» օրենքին:

	
	27) 8-րդ հոդվածի 1-ին մասի 14-րդ կետն անհրաժեշտ է խմբագրել, քանի որ նշված կետով նախատեսված դրույթը նույնական չէ նույն կետում փակագծերի մեջ նշված բացատրության հետ.
	Չի ընդունվել: Ներկայիս որդեգրած քաղաքականության համատեքստում, ապաինստիտուցիոնալացման գործընթացի արդյունքում երեխաների խնամքը իրականացվում է ընտանիքում:

	
	28) 10-րդ հոդվածի 1-ին մասի ձևակերպումն անհրաժեշտ է համապատասխանեցնել «Կառավարության կառուցվածքի և գործունեության մասին» օրենքի դրույթներին կամ նշված օրենքում համապատասխան լրացում կատարել.
	«Կառավարության կառուցվածքի և գործունեության մասին» օրենքում փոփոխություններ կատարելու անհրաժեշտությունը բացակայում է, քանի որ վերջինիս մեջ նախարարությանը վերապահված գործունեության հիմնական ոլորտներում հաշմանդամություն ունեցող անձանց սոցիալական պաշտպանության ոլորտը ներառված է: 

	
	29) 11-րդ հոդվածի 1-ին մասում նշված հաշմանդամություն ունեցող անձանց իրավունքների պաշտպանության պետական քաղաքականության հիմնական նպատակները նախագծով սահմանված չեն.
	Ընդունվել է: 11-րդ հոդվածի 1-ին մասը խմբագրվել է:

	
	30) 12-րդ հոդվածի 1-ին մասն անհրաժեշտ է խմբագրել` տարեկան ծրագրի անվանումն ամբողջական գրելով և այնուհետև հղում տալով կրճատ տարբերակին.
	Չի ընդունվել: Նախագծի 3-րդ հոդվածի 1-ին մասի 9-րդ կետով սահմանումն ամբողջական գրված է, այնուհետև հղում է արվել կրճատ տարբերակին: 

	
	31) 13-րդ հոդվածում անհրաժեշտ է նախատեսել դրույթ առ այն, թե ում կողմից է հաստատվում Ազգային հանձնաժողովի աշխատակարգը, իսկ 2-րդ մասով նախատեսված ընտրությունը պետք է կատարվի Վարչապետի կողմից ներկայացված թեկնածուներից, որովհետև նա է հաստատում անհատական կազմը.
	Չի ընդունվել: 13-րդ հոդվածի 2-րդ մասի համաձայն՝ Ազգային հանձնաժողովի անհատական կազմը եւ աշխատակարգը հաստատում է վարչապետը՝ լիազորած մարմնի ներկայացմամբ:

	
	32) 14-րդ հոդվածում նշված է, որ Հայաստանի Հանրապետությունում հաշմանդամության հիմքով խտրականությունն արգելվում է: Սակայն, հաշվի առնելով այն հանգամանքը, որ օրենսդրորեն խտրականության հասկացությունը դեռևս սահմանված չէ, ուստի առաջարկվում է վերանայել վերջինիս համար վարչական պատասխանատվություն սահմանելու հանգամանքը:
	Չի ընդունվել: Սույն նախագծի 3-րդ հոդվածի 1-ին մասի 14-րդ կետով տրված է «հաշմանդամության հիմքով խտրականություն» հասկացությունը: Դրույթը սահմանված է սույն օրենքի նախագծի իմաստով: 

	
	33) 15-րդ հոդվածի 3-րդ մասում օգտագործվող «բժշկական ծառայության» հասկացությունն առաջարկվում է վերանայել` համապատասխանեցնելով «Բնակչության բժշկական օգնության մասին» օրենքի 1-ին ընթերցում անցած նախագծին և օգտագործել «բժշկական օգնության և սպասարկման ծառայություն» ձևակերպումը. 
	Ընդունվել է:

	
	34) 15-րդ հոդվածի 7-րդ մասը ենթակա է վերանայման, քանի որ հաշմանդամություն ունեցող անձանց համար առողջապահության ոլորտի կազմակերպություններն առանձնացված չեն.
	Չի ընդունվել: Ցանկացած կազմակերպություն, անկախ կազմակերպաիրավական ձևից, ստեղծվում է օրենքնով կամ այլ նորմատիվ իրավական ակտերով: Խոսքը չի վերաբերում առանձին մարմիններին: 

	
	35) 16-րդ հոդվածի վերնագիրն առաջարկվում է խմբագրել` «իրականացումը, ապահովումը» բառերը փոխարինելով «իրացման ապահովումը» բառերով: Հաշմանդամություն ունեցող անձանց համար «հիմնական իրավունքներ» առանձնացված չեն Սահմանադրությամբ, և նման տարբերակման անհրաժեշտությունը հիմնավորված չէ:
	Չի ընդունվել: Ձևակերպումը բխում է սույն օրենքի նպատակներից և ուղղություններից, ինչպես նաև միջազգային իրավունքից: 

	
	36) 16-րդ հոդվածի 4-րդ մասն անհրաժեշտ է խմբագրել, քանի որ նման ձևակերպմամբ սույն դրույթը կարող է սահմանափակել այլ անձանց իրավունքները.
	Չի ընդունվել: Դրույթը սահմանվել է՝ հաշվի առնելով հաշմանդամություն ունեցող անձանց համար ոչ մատչելի պայմանները կրթության իրավունքն ապահովելու համար: Դրույթը համահունչ է նախագծի 16-րդ հոդվածի 1-ին մասի պահանջներին:

	
	37) 16-րդ հոդվածի 9-րդ մասով սահմանվում է, որ հաշմանդամություն ունեցող անձինք ունեն այլ անձանց տրամադրվող բժշկական օգնության և սպասարկման որակին և չափանիշներին համապատասխանող բժշկական օգնություն և սպասարկում ստանալու իրավունք՝ անվճար կամ արտոնյալ պայմաններով: Առաջարկվում է նշված դրույթը խմբագրել, մասնավորապես ամրագրելով, որ նշված անձինք իրավունք ունեն բժշկական օգնություն և սպասարկում ստանալ` պետության կողմից երաշխավորված անվճար և արտոնյալ պայմաններով: Նույն առաջարկը վերաբերելի է նաև նախագծի 39-րդ (24-րդ) հոդվածի 5-րդ մասով նախատեսված դրույթին: Միաժամանակ, հաշմանդամության գնահատման նոր համակարգի ներդրման արդյունքում կանխատեսվում է հաշմանդամություն ունեցող անձանց թվաքանակի փոփոխություն, որը կպահանջի լրացուցիչ ֆինանսական միջոցների հատկացում: Այս պարագայում, առողջապահական բաղադրիչի ապահովման նպատակով անհրաժեշտություն է առաջանալու պահանջվող ֆինանսական միջոցները նախատեսել Աշխատանքի և սոցիալական հարցերի նախարարությանը տրված բյուջետային հատկացումների շրջանակում, քանի որ Առողջապահության նախարարությունը համապատասխան ֆինանսական միջոցներ չունի:
	Չի ընդունվել: Առաջարկված ձևակերպումը հստակ չէ: Ինչ վերաբերում է ծառայությունները որևէ գերատեսչության կողմից մատուցելուն, ապա բարեփոխումների շրջանակում կհստակեցվեն պատասխանատուները, իրավասությունների շրջանակները և այլ մեխանիզմներ: 

	
	38) 16-րդ հոդվածի 10-րդ մասի համաձայն` ֆունկցիոնալության միջին, ծանր և խորը աստիճանի սահմանափակում ունեցող անձինք ունեն անվճար դեղեր ստանալու իրավունք: Անվճար բժշկական օգնություն և սպասարկում, այդ թվում՝ դեղեր տրամադրելու կարգը սահմանում է Հայաստանի Հանրապետության կառավարությունը: Սույն հանգամանքը հաշվի առնելով` առաջարկվում է նախագծի 39-րդ (24-րդ) հոդվածի 6-րդ մասը հանել, նշված մասով նախատեսված դրույթը Կառավարության որոշմամբ սահմանելու հիմնավորմամբ: Միաժամանակ անհրաժեշտ կլինի 16-րդ հոդվածի 10-րդ մասը խմբագրել` համապատասխանեցնելով Կառավարության 2019 թվականի մայիսի 30-ի թիվ 642-Ն որոշմամբ սահմանված ձևակերպումներին: Նաև, եթե նախագծով նախատեսվում է շահառուների թվի ավելացում, անվճար դեղերի ապահովման հարցով անհրաժեշտ է լրացուցիչ քննարկում, քանի որ կպահանջվի հավելյալ ֆինանսավորում: 
	Չի ընդունվել: Նախագծով սահմանել է անվճար կամ զեղչով դեղեր ստանալու իրավունքը, իսկ կառավարության որոշմամբ նախատեսվում է սահմանել դրանք տրամադրելու կարգը:

	
	39) առաջարկվում է քննարկել 16-րդ հոդվածի 13-րդ մասը նախագծում պահպանելու նպատակահարմարության հարցը, քանի որ այն հստակ չի բացահայտում կարգավորման նպատակը։
	Չի ընդունվել: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	40) 16-րդ հոդվածի 14-րդ մասում անհրաժեշտ է հստակեցնել, թե ինչ հատուկ միջոցների մասին է խոսքը.
	Ընդունվել է: 16-րդ հոդվածի 14-րդ մասը խմբագրվել է: 

	
	41) 16-րդ հոդվածի 17-րդ մասի 2-րդ պարբերությունն անհրաժեշտ է համարակալել և հստակեցնել ֆինանսավորման դեպքերը.
	Ընդունվել է մասնակի: Համակարալումը շտկվել է: Ֆինանսավորւմը կիրականացվի համալիր և տարեկան ծրագրերի համաձայն:

	
	42) 16-րդ հոդվածի 18-րդ մասի 1-ին կետը սահմանում է ազատ և լիակատար համաձայնության հիման վրա ամուսնանալու և ընտանիք կազմելու իրավունքը: Սակայն, հարկ է նշել, որ ընտանեկան օրենսդրությունը որևէ սահմանափակում կամ բացառություն այս առումով չի սահմանում, հետևաբար, առաջարկվում է քննարկել սույն դրույթի պահպանման նպատակահարմարությունը: Բացի այդ, հատուկ ուշադրության է արժանի երեխայի թվի որոշման իրավունքի հարցը, քանի որ այն կարող է հակասություն առաջացնել հղիության արհեստական ընդհատում կատարելու արգելքի դեպքերի հետ, ինչպես նաև ծնվելու ժամկետի հետ կապված կարգավորումը, քանի որ ծնողը չի կարող կամայական որոշում կայացնել երեխայի ծնվելու ժամկետի վերաբերյալ:
	Չի ընդունվել: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	43) 16-րդ հոդվածի 19-րդ մասն առաջարկվում է վերանայել, քանի որ երեխային ծնողի կամքին հակառակ բաժանելու հիմքեր սահմանված չեն, առավել ևս եթե հոդվածը բացառություն է նախատեսում.
	Չի ընդունվել: Սահմանումը բխում է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայից:

	
	44) 17-րդ հոդվածի վերնագիրն առաջարկվում է խմբագրել` հստակեցնելով, թե մատչելիությունն ինչին է վերաբերում: Նույնը վերաբերում է նաև նախագծի 6-րդ գլխով նախատեսված մատչելիությանը.
	Չի ընդունվել: Մատչելիությանն առնչվող դրույթները (սահմանումը, ուղղությունները և այլն) հստակ սահմանված են նախագծում:

	
	45) 17-րդ հոդվածի 4-րդ մասում անհասկանալի է «վեբ բովանդակություն» ձևակերպումը.
	Չի ընդունվել։ «Վեբ բովանդակություն» եզրը հանրահռչակ տերմին է, չի կարող առաջացնել տարընթերցումներ, ուստի անհրաժեշտություն չկա այն սահմանել այս նախագծում։ 

	
	46) 21-րդ հոդվածի 3-րդ մասով նախատեսված դրույթն անհրաժեշտ է վերանայել` ելնելով Սահմանադրության համատեքստից, քանի որ այն վերջինիս հակասում է.
	Մատչելիության հանձնաժողովին վերաբերող դրույթները նախագծից հանվել են: 


	
	47) 24-րդ հոդվածն առաջարկվում է ամբողջությամբ վերանայել` քննարկելով սույն հոդվածով սահմանված դրույթների նպատակահարմարությունը, իշխանությունների տարանջատման սկզբունքին վերջինիս համապատասխանությունը.
	Մատչելիության հանձնաժողովին վերաբերող դրույթները սույն նախագծից հանվել են: 

	
	48) 25-րդ հոդվածն առաջարկվում է խմբագրել` համապատասխանեցնելով Սահմանադրության պահանջներին: Բացի այդ, նույն հոդվածի 5-րդ մասով սահմանվում է, որ հանձնաժողովի կազմում թեկնածուներ նշանակելիս նախապատվությունը տրվում է հաշմանդամություն ունեցող անձին, ինչը սակայն խնդրահարույց է, հաշմանդամությունից ելնելով` մտավոր կարողությունների ապահովման տեսանկյունից.
	Մատչելիության հանձնաժողովին վերաբերող դրույթները սույն նախագծից հանվել են

	
	49) 26-րդ հոդվածի 1-ին մասով սահմանված է, որ հանձնաժողովի անդամ կարող է նշանակվել յուրաքանչյուր ոք, ով ունի առնվազն հինգ տարվա աշխատանքային ստաժ և ճանաչում: Առաջարկվում է հստակեցնել «ճանաչում» եզրույթը.
	Մատչելիության հանձնաժողովին վերաբերող դրույթները սույն նախագծից հանվել են:

	
	50) 33-րդ հոդվածի 1-ին մասի համաձայն` Հանձնաժողովն իր աշխատանքներն իրականացնում է նիստերի միջոցով: Մինչդեռ, եթե վերջինս ինքնավար մարմին է, ապա պետք է գործի մշտական հիմունքներով.
	Մատչելիության հանձնաժողովին վերաբերող դրույթները սույն նախագծից հանվել են:

	
	51) 33-րդ հոդվածի 7-րդ մասի 1-ին նախադասությունն անհասկանալի է, առաջարկվում է այն վերանայել.
	Մատչելիության հանձնաժողովին վերաբերող դրույթները սույն նախագծից հանվել են:

	
	52) 33-րդ հոդվածի 9-րդ մասում նշված «առարկել նախատեսվող պատասխանատվության միջոցների կիրառման դեմ» ձևակերպումը հստակեցման կարիք ունի. պատասխանատվության ո՞ր միջոցների մասին է խոսքը և արդյո՞ք չի հակասում Սահմանադրության 6-րդ հոդվածի պահանջին.
	Մատչելիության հանձնաժողովին վերաբերող դրույթները սույն նախագծից հանվել են

	
	53) 34-րդ հոդվածը խնդրահարույց է: Առաջարկվում է այն վերանայել Հանձնաժողովի ինքնավար մարմին չհանդիսանալու հիմքով: Նույնը վերաբերում է նաև 35-րդ հոդվածին:

	Մատչելիության հանձնաժողովին վերաբերող դրույթները սույն նախագծից հանվել են:

	
	54) 36-րդ (21-րդ) հոդվածի 1-ին մասն անհրաժեշտ է խմբագրել, քանի որ երկխոսության վերաբերյալ ձևակերպումն օրենսդրական կարգավորման սահմանված ձև չի հանդիսանում.

	Չի ընդունվել։ Հարաբերությունները կարող են կարգավորվել նաև գործատու-աշխատող երկխոսության միջոցով։ 

	
	55) 39-րդ (24-րդ)  հոդվածի 2-րդ մասն անհրաժեշտ է խմբագրել` նախադասության սկզբում լրացնելով «Սույն օրենքն ուժի մեջ մտնելուց հետո» բառերը.
	Ընդունվել է:

	
	56) 39-րդ (24-րդ) հոդվածի 4-րդ մասում օգտագործվում է «հաշմանդամ երեխա ճանաչված» ձևակերպումը, որը նախագծի տեքստից չի բխում: Ուստի, անհրաժեշտ է այն խմբագրել: Բացի այդ, սույն դրույթից առաջարկվում է հանել «առաջին, երկրորդ, երրորդ» բառերը, քանի որ հաշմանդամության այլ խմբեր օրենքով սահմանված չեն:
	Չի ընդունվել: Որպես անցումային դրույթ, այն կարգավորում է գործող օրենսդրությամբ արդեն իսկ կարգավիճակ ստացած անձանց վերաբերող իրավահարաբերությունները, հետևաբար ձևակերպումները իրավաչափ են:

	
	57) 39-րդ (24-րդ) հոդվածի 5-րդ և 6-րդ մասերն առաջարկվում է հանել, իսկ 7-րդ և 8-րդ մասերը նախագծով արդեն իսկ սահմանված են:
	Չի ընդունվել: Նշված հոդվածներով կարգավորվում են գործող օրենսդրությամբ արդեն իսկ կարգավիճակ ստացած անձանց վերաբերող իրավահարաբերությունները, դրանք հանելու դեպքում օրենսդրության կարգավորումները բաց կմնան:

	Պաշտպանության նախարարության
10.03.2020
N ՊՆ/510/752-2020
	Դիտողություններ և առաջարկություներ չկան:
	Ընդունվել է ի գիտություն։ 

	ՀՀ Քննչական կոմիտեի
04.03.20
01/22/6332-20
	Դիտողություններ և առաջարկություներ չկան:
	Ընդունվել է ի գիտություն։ 

	Երևանի քաղաքպետարանի 
04.03.2020
N 01/07-20931Հ
	Դիտողություններ և առաջարկություներ չկան:
	Ընդունվել է ի գիտություն։ 

	Էկոնոմիկայի նախարարության 03.03.2020
N 01/2485-2020
	Դիտողություններ և առաջարկություներ չկան:
	Ընդունվել է ի գիտություն։ 

	Կրթության տեսչական մարմնի ղեկավարի
27.02.2020
N 01/01-1/163-2020
	Դիտողություններ և առաջարկություներ չկան:
	Ընդունվել է ի գիտություն։ 

	Պետական եկամուտների կոմիտեի 
03.03.2020
N 01/3-4/11611-2020
	Դիտողություններ և առաջարկություներ չկան:
	Ընդունվել է ի գիտություն։ 

	Գլխավոր դատախազի 
04.03.2020
N 04/20/2931-20
	Դիտողություններ և առաջարկություներ չկան:
	Ընդունվել է ի գիտություն։ 

	Ոստիկանության
03.03.2020
N 01/21/7765-20
	Դիտողություններ և առաջարկություներ չկան:
	Ընդունվել է ի գիտություն։ 

	
Առողջապահության և աշխատանքի տեսչական մարմնի
03.03.2020
N 01/2448-20





	1․ «Հաշմանդամություն ունեցող անձանց իրավունքների մասին» ՀՀ օրենքի նախագծի 39–րդ -(24-րդ)  հոդվածի 2-րդ մասի համաձայն՝ ուժը կորցրած է ճանաչվելու «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության 1993 թվականի ապրիլի 14-ի ՀՕ-57-ՀՆ-0800-1 օրենքը, որի 19-րդ հոդվածով սահմանված է, որ «Հաշմանդամի ներգրավումն արտաժամյա, ոչ աշխատանքային օրերի կամ գիշերային աշխատանքներում թույլատրվում է միայն նրանց համաձայնությամբ և պայմանով, եթե նման աշխատանքները բժշկական եզրակացությամբ նրանց արգելված չեն:
1-ին և 2-րդ խմբի հաշմանդամների համար սահմանվում է աշխատաժամերի կրճատված տևողություն` շաբաթական 36 ժամից ոչ ավելի»։ 
«Հաշմանդամություն ունեցող անձանց իրավունքների մասին» ՀՀ օրենքի նախագիծը «Հայաստանի Հանրապետությունում հաշմանդամների սոցիալական պաշտպանության մասին» ՀՀ օրենքի 19-րդ հոդվածով սահմանված երաշխիքների վերաբերյալ դրույթներ չի ներառում։
Հաշվի առնելով վերոգրյալը՝ առաջարկվում է քննարկել «Հաշմանդամություն ունեցող անձանց իրավունքների մասին» ՀՀ օրենքի նախագծում հաշմանդամներին միայն նրանց համաձայնությամբ արտաժամյա, ոչ աշխատանքային օրերի կամ գիշերային աշխատանքներում ներգրավելու (եթե նման աշխատանքները բժշկական եզրակացությամբ նրանց արգելված չեն) և 1-ին և 2-րդ խմբի հաշմանդամների համար աշխատաժամանակի կրճատ տևողություն սահմանելու դրույթներ ներառելու նպատակահարմարության հարցը։ 

	Ընդունվել է ի գիտություն։ Հաշմանդամություն ունեցող անձանց աշխատանքային երաշխիքները սահմանված են Աշխատանքային օրենսգրքում, որում փոփոխություններ և լրացումներ կատարվելը կիրականացվի օրենքի ընդունումից հետո: 

	Կենտրոնական բանկի
05.03.2020
N 15․1-07/000132-20
	Դիտողություններ և առաջարկություներ չկան:
	Ընդունվել է ի գիտություն։ 

	Շրջակա միջավայրի նախարարության
04.03.2020
N 1/04.3/1912-2020
	Դիտողություններ և առաջարկություներ չկան:
	

	Պետական գույքի կառավարման կոմիտեի նախագահի
04.03.2020
N 1/04.3/1912-2020
 

	 «Հաշմանդամություն ունեցող անձանց իրավունքների մասին» ՀՀ օրենքի նախագծի (այսուհետ՝ նախագիծ) վերաբերյալ Պետական գույքի կառավարման կոմիտեն, իր իրավասությունների շրջանակներում, սկզբունքային դիտողություններ չունի, սակայն հարկ եմ համարում նշել, որ նախագծի հիմնավորման մեջ տրված չէ նախագծով նախատեսված պետության կողմից հաշմանդամություն ունեցող անձանց խնդիրների լուծմանն ուղղված ֆինանսական գնահատականը։ 
	Ընդունվել է ի գիտություն։ Ֆինանսական գնահատականը կտրվի օրենքի ընդունումից հետո՝ անհրաժեշտ մյուս իրավական ակտերի մշակման ընթացքում։ 

	Քաղաքաշինության, տեխնիկական և 
հրդեհային անվտանգության տեսչական մարմին
02.03.2020
NՔՏՄ/06/3459-20
	Դիտողություններ և առաջարկություներ չկան:
	Ընդունվել է ի գիտություն։

	Կենտրոնական ընտրական հանձնաժողով 
02.03.20 N 01-137



	Դիտողություններ և առաջարկություներ չկան:
	Ընդունվել է ի գիտություն։

	Հեռուստատեսության և ռադիոյի հանձնաժողովի
03.03.2020
N 01-169

	«Հաշմանդամություն ունեցող անձանց իրավունքների մասին» ՀՀ օրենքի նախագծի 19-րդ հոդվածի 2-րդ մասում նշված է՝ լսողության խնդիրներով հաշմանդամություն ունեցող անձանց տեղեկություն ստանալու մատչելիությունն ապահովելու համար «Հեռուստատեսության և ռադիոյի մասին» ՀՀ օրենքով սահմանված կարգով սահմանվում են օրվա հեռուստաեթերաժամում հայերեն ժեստերի լեզվով թարգմանությամբ, հայերեն լուսագրով և ենթագրերով (համաժամանակյա գրավոր խոսքով) հեռարձակվող հեռուստահաղորդումների նվազագույն քանակները։
 Նույն հոդվածի 6-րդ մասի 4-րդ կետը սահմանում է՝սույն հոդվածի 2-րդ մասում նշված հեռուստաընկերությունների կողմից հայերեն ժեստերի լեզվով համաժամանակյա թարգմանությամբ,հայերեն լուսագրով և ենթագրերով (համաժամանակյա գրավոր խոսքով) հեռարձակվող հեռուստատեսային հաղորդումների եթերաժամերի քանակի աստիճանական և շարունակական ավելացման նպատակով, համապատասխան օրենսդրական բարեփոխումների մշակելը և իրականացնելը՝ համալիր և տարեկան ծրագրերով սահմանված ժամանակացույցի համաձայն։
Այսպիսով, սույն դրույթի ուսումնասիրությունը թույլ է տալսի փաստել, որ նախագծով ընդլայնվում են հեռուստահաղորդումների հեռարձակման մատչելիության եղանակները։ Այս առաջարկվող կարգավորումները հարկավոր է դիտարկել «Հեռուստատեսության և ռադիոյի մասին» ՀՀ օրենքի 5.1.-րդ հոդվածի կարգավորումների լույսի ներքո, ընդ որում այդ հոդվածը սահմանում է՝
 «Հանրային հեռուստաընկերությունը և Հայաստանի Հանրապետությունում գործող այն մասնավոր հեռուստաընկերությունները, որոնք հեռարձակում են նաև մանկական և (կամ) լրատվական հեռուստահաղորդումներ, պարտավոր են իրենց ծրագրերում ապահովել խուլ հանրության համար հնարավոր տեղեկատվության ստացման մատչելիությունը, օրվա եթերաժամում առնվազն մեկական մանկական և լրատվական հեռուստահաղորդում հեռարձակել ժեստերի լեզվով թարգմանությամբ կամ հայերեն լուսագրերով»։
Ելնելով նշվածից առաջարկում եմ համապատասխանեցնել նախագծի «Հեռուստատեսության և ռադիոյի մասին» ՀՀ օրենքի վերը նշված կարգավորումները։
	Ընդունվել է մասամբ։ «Հաշմանդամություն ունեցող անձանց իրավունքների մասին» օրենքի ընդունումից հետո, փոփոխություններ և լրացումներ կկատարվեն նաև այլ իրավական ակտերում, այդ թվում՝ «Տեսալսողական մեդիայի մասին» ՀՀ օրենքում։
Նախագծում եզրերը համապատասխանեցվել են գործող օրենքին։ 


	Տարածքային կառավարման և ենթակառուցվածքների նախարարության

	Դիտողություններ և առաջարկություներ չկան:
	Ընդունվել է ի գիտություն։ 

	«Փրկություն» ՀԿ
	«Հաշմանդամություն ունեցողանձանց իրավունքների մասին» Հայաստանի Հանրապետության օրենքի  նախագծի
Հոդված 7-ի 6-րդ կետում նշված է . Հաշմանդամություն ունեցող անձանց աշխատելու իրավունքի նկատմամբ հարգանքը: Առաջարկում ենք նշելբոլոր տեսակի հաշմանդամություն ունեցող անձանց աշխատելու իրավունքի նկատմամբ հարգանքը, քանի մտավոր խնդիրներ ունեցող անձանց պարագայում զբաղվածության հարցը մնում է բաց և շատ գործատուներ խտրական վերաբերմունք են ցուցաբերում մտավոր խնդիրներով անձանց աշխատանքային հնարավորությունների և կարողությունների նկատմամբ: 
	Չի ընդունվել, քանի որ «հաշմանդամություն ունեցող անձ» եզրույթը վերաբերում է բոլոր անձանց՝ անկախ նրանց առողջական խնդրի բնույթից։ Բացի այդ, նախագծով ամրագրած է հաշմանդամություն ունեցող անձանց աշխատանքային իրավունքների երաշխիքներ, որոնք տարածվում են նաև մտավոր խնդիրներ ունեցող անձանց աշխատանքային իրավահարաբերությունների վրա։  

	
	Հոդված 8-ի 14-րդ կետում առաջարկում ենք գրել հաշմանդամություն ունեցող անձանց, այդ թվում՝ երեխաների խնամքն ընտանիքում և ցերեկային խնամքի կենտրոններում կազմակերպելու առաջնայնությունը (հաշմանդամություն ունեցող անձանց շուրջօրյա խնամքի հաստատությունների ապաինստիտուցիոնալացումը):
իսկականը
հաշմանդամություն ունեցող անձանց, այդ թվում՝ երեխաների խնամքն ընտանիքում կազմակերպելու առաջնայնությունը (հաշմանդամություն ունեցող անձանց շուրջօրյա խնամքի հաստատությունների ապաինստիտուցիոնալացումը):
	Չի ընդունվել։ Առաջարկն անհասկանալի է։ 

	
	Հոդված 13-ում նշված Հաշմանդամություն ունեցող անձանց հարցերով զբաղվող ազգային հանձնաժողովում անպայման ընդգրկվեն ոլորտի մասնագետներ: 
	Հոդված 13-ի 2-րդ կետում առաջարկը արդեն իսկ ներառված է՝ Ազգային հանձնաժողովի անհատական կազմը եւ աշխատակարգը հաստատում է վարչապետը՝ լիազորած մարմնի ներկայացմամբ: Ազգային հանձնաժողովի կազմում ընդգրկվում են շահագրգիռ պետական մարմինների (ենթակա պետական մարմինների) եւ հաշմանդամություն ունեցող անձանց ներկայացնող կազմակերպությունների ներկայացուցիչները (համաձայնությամբ)՝ հավասար քանակով ներկայացուցչության սկզբունքով: Հաշմանդամություն ունեցող անձանց ներկայացնող կազմակերպությունների ներկայացուցիչների ընտրությունը կատարվում է այդ կազմակերպությունների կողմից:

	
	4.Հոդված 18-ում Ֆիզիկական միջավայրի մատչելիություն բաժնում բացակայում է ուղենիշային պաստառների առկայությունը
	Չի ընդունվել։ Նախագիծը մատչելիության հարցերին անդրադառանում է համապարփակ կերպով՝ չտալով մատչելիության բաղադրիչների սպառիչ ցանկ։ 

	Հայաստանի Ամերիկյան Համալսարնի

	Հաշմանդամություն ունեցող անձանց վերաբերյալ օրենքի նոր նախագիծը ներառում է սահմանումների բավականին ամփոփ բաժին։ Դիտարկումներից մեկը կլիներ կետ ավելացնել օժանդակ կենդանիների մասին,որը աշխարհում լայն կիրառում ունեցող կոնցեպտ է։
	Ընդունվել է։ Նախագծի հոդված 3-ը և 37-ը (22-ը) լրացվել են համապատասխան դրույթներով։ 

	
	Գլուխ 2, հոդված 4, կետ 2. պետք է նշվի հանգստի կազմակերպման մասին։
	Չի ընդունվել։ Առաջարկը հստակ չէ։ 

	
	Հոդված 7, կետ 8. Հստակ չէ,թե ինչում է խոսվում գենդերային հավասարությունների մասին,այլապես պետք է հստակեցնել, գենդերային հավասարությունը որ կոնտեքստում՝ հաշվի առնելով օրենքի սպեցիֆիկան։ Մինչ հոդված 7-ում խոսում է հաշմանդամություն ունեցող անձանց հանդեպ հարգալից վերաբերմունքի մասին, հարկավոր է մասնավոր կերպով խոսել հանրությանը հաշմանդամություն ունեցող անձանց վերաբերյալ կրթելու անհրաժեշտության մասին, ի դեմս համապատասխան գիտելիք փոխանցելու․
Վերաբերմունքի փոփոխությունը ստացված գիտելիքի արդյունք է։ Անհրաժեշտ է ունենալ առանձին բաժին հանրության տեղեկատվության վերաբերյալ՝ տեղեկատվության հիմնական ռազմավարությունը քննարկելու և յուրովի պարտադիր դարձնելու համար։ 
	Չի ընդունվել։ Օրենքը հավասարապես տարածվում է հաշմանդամություն ունեցող կանանց և տղամարդկանց վրա և գենդերային հավասարությունն ամրագրված է որպես հաշմանդամություն ունեցող անձանց իրավունքներին ուղղված քաղաքականության սկզբունք։ Ձևակերպումները բխում են նաև «Կանանց և տղամարդկանց հավասար իրավունքների և հավասար հնարավորությունների ապահովման մասին» ՀՀ օրենքից։ 

	
	Հոդված 8, կետ12.պետք է ներկայացվի համապատասխան մասնագետների լիցենզավորման և վերալիցենզավորման անհրաժեշտությունը, այլապես միայն համապատասխան կրթությունը հաստատող դիպլոմը չի կարող ծառայել մասնագետների որակավորման և առավել ևս նեղ մասնագիտության մասին։Տվյալ պրակտիկան անհրաժեշտաբար կիրառվում է առավել զարգացած երկրներում և կարգավորվում է օրենքով։ Նման պրակտիկայի ներմուծումըանհրաժեշտ մասնագիտական վնասի հավանականության վերահսկման և մինիմալիզացնելու համար։
	Ընդունվել է ի գիտություն։ Առաջարկությունը կդիտարկվի օրենքի ընդունումից հետո մյուս իրավական ակտերը մշակելիս։ 

	
	Գլուխ 4, հոդված 14, կետ 1. պետք է առնվազն գծագրի,թե ինչպես է նշմարվում խտրականության կանխարգելումը, ինչպես նաև հաջորդող հատվածը պետք է որոշակի չափողականություն ունենա, քանի որ տվյալտեսքով այն շատ անորոշ է։
	Ընդունվել է ի գիտություն։ Խտրականության կանխարգելում հասկացությունը ենթադրում է բազմաթիվ և բազմազան գործողությունների ամբողջություն, որը հնարավոր չէ սահմանել։ Հարցը կարող է կարգավորվել խտրականությանն առնչվող հարցերը կարագավորող հիմնական օրենքում։ 

	
	Հոդված 15. Պետք է նաև նշվի, թե ինչ պետք է արվի հաշմանդամություն ունեցող անձի համար, որպեսզի նա կարողանա լավագույնս օգտվել ստեղծված սոցիալական միջավայրից, օրինակ՝ անվճար հոգեբանական ծառայություններն ապահովված պետության հովանավորմամբ։ Կետ 2-ը նույնպես պետք է անդրադարձ անի հանգստին։
Կետ 5-ում խոսվում է վերականգնողական ծառայությունների մասին, սակայն ցանկալի է անդրադառնալ ծառայությունների հասանելիությանը ըստ ֆունկցիոնալության աստիճանի։
	Ընդունվել է ի գիտություն։ Ծառայությունների հասանելիությունը, այդ թվում՝ հանգստի հետ կապված, երաշխավորված է հոդված 17-ով, քանի որ մատչելիությունը ենթադրում է նաև հասանելիություն։ 

	
	Հոդված 16-ում խոսում է երեխայի լավագույն շահի մասին, սակայն ցանկալի է կամ ներկայացնել սահմանումը, կամ հղում անել առկա որևէ փաստաթղթի, այլապես նրա մեկնաբանությունը սուբյեկտիվ ձևով կապակցված է լինելու մեկնաբանողի դիրքորոշումներից և գիտելիքներից։ Օրենքում խոսվում է անվճար ուսուցման մասին ըստ ֆունկցիոնալության աստիճանի, օրինակ՝ ծանրի դեպքում։ Սակայն իրականության մեջ թույլ կամ միջին աստիճան ունեցող մարդիկ կարող են օգտվել, օրինակ, բարձրագույն կրթական համակարգից, ինչի պարագայում ստեղծվում է անհամաչափություն կրթության հասանելիության մեջ, եթե քննարկվում է ֆինանսական կողմը։
Երբ խոսվում է օժանդակ սարքավորումների մասին, պետք է անդրադառնանք, որ օժանդակ սարքավորումների անբաժան մասն են կազմում հատուկ կրթական ծրագրերը (software), որոնք հույժ կարևոր են կրթական հաստատությունների խելամիտ հարմարությունների ապահովման գործընթացում։ Քանի որ արդեն առկա են բազում նմանատիպ ծրագրեր, և անհրաժեշտություն չկա ստեղծելու նորը, պետական ֆինանսավորման միջոցով կարելի կլինի համագործակցության արդյունքում ստանալ առկա ծրագրերի հայաֆիկացումը։ Իբրև նոր նախագիծ, հարկավոր է ներառել անհրաժեշտությունը յուրաքանչյուր բարձրագույն կրթական հաստատությունում հիմնադրել հաշմանդամություն ունեցող ուսանողների աջակցության կենտրոն և հոգեբանական աջակցության կենտրոն։ Տվյալ նախաձեռնումները հնարավորություն կտան կրթություն ստանալու գործընթացում թեթևացնել ընտանիքի ծանրաբեռնվածությունը և ուսանողին տալ ուսուցումը ինքնուրույն կազմակերպելու մեծ հնարավորություն։ Հայաստանի ամերիկյան համալսարանն ունի 5 տարվա նմանփորձառություն և ուրախ կլինի կիսելու առկա պրակտիկան այլ հաստատությունների հետ՝ նպաստելու նմանատիպ ծառայությունների հաստատմանը Հայաստանի այլ ԲՈՒՀ-երում։ Վերջինս ուղղակիորեն կապված է գլուխ 6, հոդված 36 (21-րդ), կետ 5-ի հետ։ Ցանկալի է նաև օրենքում ունենալ խելամիտ հարմարությունների սահմանուները՝ լավագույնս ծառայելու հաշմանդամություն ունեցող ուսանողների կրթական շահին։
	Ընդունվել է ի գիտություն։ Երեխայի լավագույն շահը հանրահռչակ եզր է, որը կիրառվում է ՀՀ օրենսդրությամբ և միջազգային պայմանագրերով։
Կրթության հասանելիությունը երաշխավորվում է անկախ անձի՝ ֆունկցիոնալության գնահատման արդյունքներից, հաշմանդամություն ունեցող անձի հաշմանդամության փաստագրված կամ չփաստագրված լինելու հանգամանքից։  
Խելամիտ հարմարեցումների տրամադրման գործընթացը կարող է կազմակերպվել տարբեր կերպ՝ կառույցում հատուկ մարմնի առկայությամբ կամ առանց դրա, ծառայությունների գնման միջոցով կամ առանց դրա՝ հաշվի առնելով ծավալները։ 

	
	Հոդված 16, կետ 14․ պետք է ունենա մարդու արժանապատվություն հասկացության սահմանումը։ Այլ և այլ հասկացությունների թերի սահմանումները կամ առհասարակ սահմանումների բացակայությունները ստեղծում է օրենքի չարաշահման համար հնարավորություններ։
	Ձևակերպումը բխում է ՀՀ Սահմանադրության 3-րդ հոդվածից, համաձայն որի՝ «Մարդը, նրա արժանապատվությունը, հիմնական իրավունքները և ազատությունները բարձրագույն արժեքներ են»։ Բացի այդ, հասկացությունը հանրահռչակ է, մեկնաբանված՝ ՀՀ դատական իշխանության կողմից։ 

	ՀՀ Պետական կառավարման ակադեմիա
11.03.2020
N01/128
	«Հաշմանդամություն ունեցող անձանց իրավունքների մասին» Հայաստանի Հանրապետության օրենքի  նախագծի
Նախագծի 3-րդ հոդվածի 1-ին մասի 11-րդ կետում և 36-րդ (21-րդ)հոդվածի 3-րդ  (4-րդ) մասում անհասկանալի է «անհարկի բեռ» հասկացությունը. ինչպե՞ս է որոշվելու դրա «անհարկի» լինելը: Նկատի ունենալով, որ Նախագծի 36-րդ (21-րդ) հոդվածում աշխատավայրի կամ ուսումնական հաստատության համար որոշակի պարտականություններ են նախատեսված, որոնց չափելիության սահմանը «անհարկի բեռով» է որոշվելու, ուստի անհրաժեշտ է օրենքի նախագծում սահմանել «անհարկի բեռի» հստակ չափանիշները. սա չափելիության տեսանկյունից կարևոր է:
	Չի ընդունվել։
«Անհարկի բեռ» եզրույթը հնարավոր չէ հանել, քանի որ, օր.՝ եթե աշխատողը պահանջի այնպիսի հարմարեցում, որը կգերազանցի գործատուի շահույթը, գործատուն կարող է մերժել՝ չառաջացնելով խտրականություն, ապացուցելով, որ այն առաջացնում է անհարկի բեռ։

	
	Նախագծի 4-րդ հոդվածի 4-րդ մասի 6-րդ կետում որպես հաշմանդամություն ունեցող անձանց իրավունքների ապահովման, խթանման և պաշտպանության համակարգի հիմնական բաղադրիչ է նշված Մարդու իրավունքների պաշտպանը, այնուհետև Նախագծի 7-րդ հոդվածի 13-րդ մասում (համագործակցությունը և սոցիալական գործընկերության ապահովումը, այն է՝ հաշմանդամություն ունեցող անձանց կազմակերպությունների, ինչպես նաև սույն օրենքի 4-րդ հոդվածի 4-րդ մասի 6-րդ կետում նշված այլ սուբյեկտների և աջակցող ցանցի մասնակցության ապահովումը), 13-րդ հոդվածի 7-րդ մասում (աջակցում է պետական կառավարման ու տեղական ինքնակառավարման մարմինների և սույն օրենքի 4-րդ հոդվածի 4-րդ մասի 6-րդ կետում նշված սուբյեկտների) հղում է տրված Նախագծի 4-րդ հոդվածի 4-րդ մասի 6-րդ կետին, որի ձևակերպումն անհասկանալի է դառնում. այսինքն՝ Նախագծի 4-րդ հոդվածի 4-րդ մասի 6-րդ կետում  նշված այլ սուբյեկտներ գոյություն չունեն:
Նույնը կրկնվում է նաև Նախագծի 10-րդ հոդվածի 5-րդ մասում:
	Ընդունվել է։ Նախագծում կատարվել են  համապատասխան փոփոխություններ։

	
	3) Նախագծի 7-րդ հոդվածի 1-ին մասում՝ «Հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական սկզբունքները», մանրամասնորեն թվարկված են հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական սկզբունքները, մինչդեռ դրանց թվում նշված չէ հաշմանդամություն ունեցող անձանց կրթության և առողջ ապրելու իրավունքի երաշխավորումը։ Այս պարագայում հարկ է նշել, որ, վավերացնելով «Հաշմանդամություն ունեցող անձանց իրավունքների մասին» կոնվենցիան, Հայաստանի Հանրապետությունը պարտավորվել է ապահովել և պաշտպանել հաշմանդամություն ունեցող անձանց իրավունքները տնտեսական, սոցիալական, քաղաքական, իրավական և մշակութային կյանքում։ 
Հետևաբար առաջարկում ենք Նախագծի 7-րդ հոդվածի 1-ին մասը լրացնել նոր կետերով` հետևյալ բովանդակությամբ․ 
«...հաշմանդամություն ունեցող անձանց` մյուսների հետ հավասար հիմունքներով առողջ ապրելու պայմանների և հնարավորությունների ապահովումը,
....հաշմանդամություն ունեցող անձանց համար կրթության բոլոր մակարդակներում հնարավորության, ինչպես նաև կրթությունը ողջ կյանքի ընթացքում ապահովելը»:

	Չի ընդունվել։ Նախագծի 7-րդ հոդվածի 1-ին մասում սահմանված են պետական քաղաքականության հիմնական սկզբունքները։ 

	
	Նախագծի 16-րդ հոդվածի 11-րդ մասում (Պետությունը երաշխավորում է հաշմանդամություն ունեցող անձանց սոցիալական աջակցությունը դրամական վճարումների (նպաստների, միանվագ վճարումների և այլն) ձևով՝ Հայաստանի Հանրապետության օրենսդրությամբ սահմանված դեպքերում և կարգով:) և նույն հոդվածի 17-րդ մասի 2-րդ պարբերությունում (Պետությունը երաշխավորում է նաև հաշմանդամություն ունեցող անձանց սոցիալական աջակցությունը դրամական վճարումների (նպաստների, միանվագ վճարումների և այլն) ձևով՝ Հայաստանի Հանրապետության օրենսդրությամբ սահմանված կարգով:) առկա է կրկնություն։
	Ընդունվել է։ 

	
	5)Նախագծի 36-րդ (21-րդ) հոդվածում անորոշ  և  հարաբերական է «խելամիտ հարմարեցումներ» հասկացությունը: Այս առումով հարկ է նկատի ունենալ, որ Նախագծի 36-րդ (21-րդ) հոդվածի 5-րդ մասի համաձայն՝ խելամիտ հարմարեցումներ ապահովելու կարգը և պայմանները սահմանում է Կառավարությունը: Ուստի առաջարկում ենք հանել «խելամիտ» բառը: 

	Չի ընդունվել։ Եզրը բխում է Հաշմանդամություն ունեցող անձանց իրավունքների մասին ՄԱԿ-ի կոնվենցիայից։ 

	
	6)Առաջարկում ենք Նախագծում ամրագրել «Հայաստանի Հանրապետությունում հաշմանդամների սոցիալական պաշտպանության մասին» ՀՀ օրենքի 19-րդ հոդվածի դրույթները, համաձայն որի աշխատողների թվի կամ հաստիքների կրճատման ժամանակ աշխատանքի հավասար արտադրողականության և նույն որակավորման դեպքում հաշմանդամներն օգտվում են աշխատանքում մնալու առավելությունից:
	Ընդունվել է ի գիտություն։ Հարցը դիտարկվում է «ՀՀ աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի շրջանակներում։ 

	Շիրակի Մ.Նալբանդյանի անվան պետական Համալսարանի
10.03.2020
N 01-24 101

	Օրենքի նախագծի 3-րդ հոդվածի 2-րդ կետում հաշմանդամություն ունեցող անձի սահմանման մեջ ընդգծել հաշմանդամության սոցիալական կարգավիճակ ունեցողի դերը, քանի որ  նշված ձևակերպումը ավելի շատ բնութագրում է սահմանափակ կարողություններ ունեցող անձին, որը կարող է նաև չունենալ հաշմանդամության կարգավիճակ։
Նույն հոդվածի 11-րդ կետի խելամիտ հարմարեցումըներկայացնել, որպես անհրաժեշտ փոփոխությունների և շտկումների կատարում։ 
	Նախագծում սահմանված իրավունքները համընդհանուր են, այդ թվում՝ հաշմանդամության հիմքով խտրականությունից պաշտպանության իրավունքը, և անդրադառնում են հաշմանդամություն ունեցող բոլոր անձանց, այդ թվում՝ սոցիալական կարգավիճակ չունեցող անձանց վրա։ Իսկ արտոնությունները (հավելյալ երաշխիքները) սահմանված են ըստ սոցիալական կարգավիճակի։ 


	
	2)Գլուխ 3-ի հոդված 7-ի 5-րդ կետը վերաշարադրել այսպես՝ հաշմանդամություն ունեցող անձանց տարբեր և բազմազան  լինելու նկատմաբ հարգանք։
Նույն հոդվածի 11-րդ կետում երեխաների բառը կարդալ անձանց,իսկ երեխայի լավագույն շահը՝ անհատի լավագույն շահ 
	Չի ընդունվել։ Ներկայացված ձևակերպումը համահունչ է Հաշմանդամություն ունեցող անձանց իրավունքների մասին կոնվենցիային։ 
Նույն հոդվածի 11-րդ կետով սահմանված սկզբունքը վերաբերում է բացառապես երեխաների  զարգացող հնարավորություններին (evolving capacities) և լավագույն շահին, որոնք ամրագրված են նաև Երեխայի իրավունքների մասին կոնվենցիայով։ 

	
	3)Գլուխ 3-Ի հոդված 8-ի 3-րդ կետում համընդհանուր սկզբմունքների առավելագույն պահպանումը փոխարինել համընդհանուր մոտեցման սկզբունքների կամ համընդհանուր սկզբունքների առավելագույն պահպանումը ձևակերպումով։
	Չի ընդունվել։ Ձևակերպումները բխում են նախագծի 20-րդ հոդվածից։

	ՀՀ ԿԳՆ Ճարտարապետության և շինարարության Հայաստանի ազգային համալսարան
11.03.2020
N 01-20-01/11-05
	Նախագծի 3-րդ հոդվածի 1-ին կետում «երևույթ» բառը փոխարինել «գործոն» բառով։
	Չի ընդունվել, քանի որ հաշմանդամությունը գործոն չի կարող համարվել, այլ սոցիալական երևույթ է, որն առաջանում է սահմանմամբ նշված պարագաներում։ 

	
	1. Խնդրահարույց է 3-րդ հոդվածի 6-րդ կետում «համընդհանուր դիզայն» հասկացության սահմանումը (որը տեղ է գտել նաև նախագծի 7,8,18,20,22 և այլ հոդվածներում), քանի որ ի տարբերություն անգլերենի, որտեղ «դիզայն» եզրույթը բազմաբնույթ իմաստներ և մեկնաբանություններ ունի, հայերենում այն ընկալվում է որպես որոշակի մասնագիտական գործունեության տեսակ։
Կարծում ենք, որ բովանդակային առումով խնդրո առարկա սահմանումը որոշակիորեն մերձենում է «մատչելիություն» եզրույթի հետ, ուստի նախագծի տրբեր հոդվածներում տեղ գտած ձևակերպումը պետք է խմբագրել՝ հիմքում ունենալով այդ եզրույթը։
	Չի ընդունվել։ «Համընդհանուր դիզայն»-ը հավասարապես ոչ միայն վերաբերվում է, օրինակ, քաղաքաշինական միջավայրին, այլ նաև քաղաքականությանը, մշակվող իրավական ակտերին, գործընթացներին և այլն։ «Մատչելիություն» եզրը համարժեք չէ «Համընդհանուր դիզայն» եզրին, քանի որ համընդհանուր դիզայնն ավելի ընդգրկում է, անընդհատ զարգացող բնույթ ունի, իսկ մատչելիությունը՝ ավելի նորմավորված։ 

	
	2.  Խնդրահարույց են նաև 4-րդ հոդվածի4-րդ մասի 3-րդ կետով սահմանված՝ «հաշմանդամություն ունեցող անձանց հարցերով զբաղվող ազգային հանձնաժողովի» և հատկապես 4-րդ կետով սահմանված՝ « մատչելիության հանձնաժողովի» կազմավորման և դրա իրավասությունների վերաբերյալ դրույթները, քանի որ բնագավառի լիազոր մարմնի (հոդված 10) առկայության պարագայում երկրորդ լիազոր մարմնի կազմավորումը, ավելին, այդ մարմնին այնպիսի լիազորություններով օժտելը, որոնք բնորոշ են ոչ միայն լիազոր մարմնին, այլև դատարաններին (հոդված 24), պատշաճ հիմնավորում չի կարող ունենալ։
Օրենքի ընդունման հիմնավորման մեջ հանձնաժողովի ստեղծումը պայմանավորվել է վերահսկման մեխանիզմին հատկացվող միջոցների պակասով և վերահսկամն գործընթացին հաշմանդամությունունեցող անձանց կազմակերպությունների ոչ բավարար մասնակցությամբ,մինչդեռ առաջարկվող մոդելով այդ խնդիրը չի լուծվում, ավելին, ենթադրվում է պետական բյուջեի լրացուցիչ ծախսեր։
Հետևաբար, առաջարկում ենք քննարկման առարկա դարձնել այդ հանձնաժողովի կազմավորման վերաբերյալ նորմերը նախագծից հանելու հարցը։
	
Մատչելիության հանձնաժողովին վերաբերող դրույթները նախագծից հանվել են:

	
	3. Անհրաժեշտ է նկատի ունենալ, որ 15-րդ հոդվածի 6-րդ մասով, 17-րդ և 18-րդ հոդվածներով սահմանված՝ ֆիզիկական միջավայրի մատչելիության ապահովման վերաբերյալ պահանջները գոյություն ունեցող շենքերի պարագայում շոշափելի ներդրումներ են ենթադրում, հատկապես երբ խոսքը ուսումնական հաստատությունների մասին է։
Միաժամանկ,36-րդ (21-րդ) հոդվածի 4-րդ մասում խելամիտ հարմարեցումներն իրագործելի չլինելու հիմքերից անհրաժեշտ է հանել «անհրաժեշտ կամ նպատակահարմար չէ» բառերը, քանի որ դրանք կարող են տարրաբնույթ մեկնաբանություններ ունենալ։
	Չի ընդունվել։ Մատչելիության ապահովումը, ի տարբերություն խելամիտ հարմարեցումների,  ենթադրում է աստիճանական իրականացման պարտավորություն։ 

	1. Օրենքի նախագծի 3-րդ հոդվածի 11-րդ կետում և այնուհետև տեքստում անհասկանալի է «անհարկի բեռ» հասկացությունը և ինչպես է որոշվելու դրա ՙանհարկի՚ լինելը, նկատի ունենալով, որ նախագծի 36-րդ (21-րդ) հոդվածում աշխատավայրի կամ ուսումնական հաստատության համար որոշակի պարտավորություններ են նախատեսված, որոնց չափելիության սահմանը «անհարկի բեռով» է որոշվելու, ուստի անհրաժեշտ է օրենքի նախագծում սահմանել «անհարկի բեռի» հստակ չափանիշները. սա չափելիության տեսանկյունից կարևոր է:
	Չի ընդունվել։ «Անհարկի բեռ» եզրույթը հնարավոր չէ հանել, քանի որ, օր.՝ եթե աշխատողը պահանջի այնպիսի հարմարեցում, որը կգերազանցի գործատուի շահույթը, գործատուն կարող է մերժել՝ չառաջացնելով խտրականություն, ապացուցելով, որ այն   առաջացնում է անհամաչափ կամ անհարկի բեռ։

	
	Օրենքի նախագծի 3-րդ հոդվածի 14-րդ կետում առաջարկում ենք ՙմերժումը՚ բառից հետո լրացնել ՙ, բացառությամբ սույն օրենքի 36-րդ (21-րդ) հոդվածի 3-րդ մասով սահմանված դեպքերում և կարգով խելամիտ հարմարեցումների մերժման՚ բառերով:Հարկ է նշել, որ նախագծով առաջարկվող կարգավորումը կարող է լուրջ խնդիրների հանգեցնել:Օրինակ, կարող է օբյեկտիվորեն անձը չկարողանալ ապահովել հաշմանդամություն ունեցող անձի համար խելամիտ հարմարեցում, իսկ արդյունքում կստացվի, որ նա հաշմանդամություն ունեցող անձի նկատմամբ խտրական վերաբերմունք է ցուցաբերել: Առաջարկվում է նաև որոշակի ընդհանուր բացառություններ սահմանել այս կարգավորման կիրառման համար: 
	Ընդունվել է մասնակի։ Հոդված 36-ում (21-ում) կատարվել են հստակեցումներ։ 

	
	Օրենքի նախագծի 11-րդ հոդվածի 4-րդ կետում առկա ՙՀամալիր ծրագիրը հաստատում է Հայաստանի Հանրապետության կառավարությունը՚ կարգավորումը առաջարկվում է հոդվածում ներկայացնել առանձին կետով:
	Չի ընդունվել, քանի որ նշված նախադասությունը համարվում է նախորդ նախադասության տրամաբանական շարունակությունը, ուստի փոփոխություն կատարելու անհրաժեշտությունը բացակայում է:

	
	4.Օրենքի նախագծի 11-րդ հոդվածի 5-րդ կետը  առաջարկում ենք վերաշարադրել հետևյալ խմբագրությամբ ՙ Համալիր ծրագիրը մշակվում է առնվազն հինգ տարվա ժամանակահատվածի համար, իսկ աշխատանքների տարեկան համամասնություններն սահմանվում են հաշմանդամություն ունեցող անձանց ներառման տարեկան ծրագրով՚:


	Չի ընդունվել, քանի որ սույն նախագծի 3-րդ հոդվածի 1-ին կետի 9-րդ ենթակետով արդեն իսկ սահմանված է հաշմանդամություն ունեցող անձանց սոցիալական ներառման տարեկան ծրագիր (այսուհետ նաեւ՝ տարեկան ծրագիր) հասկացությունը, որը համալիր ծրագրի շրջանակներում, հաշմանդամություն ունեցող անձանց իրավունքների խթանման եւ պաշտպանության ոլորտում իրականացվող ամենամյա միջոցառումների, ծրագրերն է:

	
	5.Օրենքի նախագծի 14-րդ հոդվածի 2-րդ կետում առաջարկում ենք ՙպետական՚ բառը փոխարինել ՙհանրային իշխանության և տարածքային կառավարման մարմինները՚ բառերով, քանի որ ներկայիս օրենսդրությամբ հստակ սահմանված չէ, թե որոնք են պետական մարմինները: Մյուս կողմից միայն պետական մարմիններ նշելով ՝ չեն նախատեսում ամբողջ պետական համակարգի՝ հանրային և տարածքային կառավարման բոլոր մարմինների լիազորությունների շրջանակը: Նույնը վերաբերում է նաև հոդված 24-ին:
	Չի ընդունվել, քանի որ  «Պետական կառավարման համակարգի մարմինների մասին» ՀՀ օրենքի 2-րդ հոդվածի համաձայն՝ «  Սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները»։ 

	
	6.16֊րդ հոդվածի 4–8֊րդ մասերում պետք է հստակ նշվի, որ ֆունկցիոնալության միջին, ծանր և խորը աստիճանի սւսհմանափակում ունեցող անձինք (երեխաները) անվճար համակարգում սովորում են բացառապես պետության կողմից տրամադրված միջոցների հաշվին։
	Չի ընդունվել, քանի որ սույն նախագծի 11-րդ հոդվածի 1-ին  կետով արդեն իսկ սահմանված է, որ Հաշմանդամություն ունեցող անձանց սոցիալական ներառման համալիր ծրագիրը ապահովում է հաշմանդամություն ունեցող անձանց իրավունքների ապահովման, խթանման եւ պաշտպանության ոլորտում պետական քաղաքականության համակարգված, նպատակային, շարունակական եւ արդյունավետ իրականացումը և իր մեջ 
 ներառում է Հայաստանի Հանրապետության պետական բյուջեի միջոցների հաշվին իրականացվող՝ հաշմանդամություն ունեցող անձանց սոցիալական ներառումն ապահովող սոցիալ-բժշկական, սոցիալ-աշխատանքային (մասնագիտական), սոցիալ-կրթական, սոցիալ-վերականգնողական միջոցառումները, օրենքով եւ այլ իրավական ակտերով սահմանված այլ միջոցառումները (այդ թվում՝ Հայաստանի Հանրապետության օրենսդրությամբ սահմանված ծառայությունները): 

	
	7. Օրենքի նախագծի 28-րդ հոդվածը սահմանում է «Հանձնաժողովի անդամի անհամատեղելիությունը և նրա նկատմամբ կիրառվող այլ սահմանափակումները»։ Հարկ է նկատի ունենալ, որ հանձնաժողովի անդամի համար՝ որպես ինքնավար մարմնի անդամ արդեն իսկ «Հանրային ծառայությունների մասին» օրենքի 31–32֊րդ հոդվածներով սահմանված են հստակ անհամատեղելիության պահանջներ և այլ սահմանափակումներ։ Հետևաբար առաջարկում ենք սույն հոդվածով, ինչպես նաև օրենքի մյուս հոդվածներով հանձնաժողովի անդամի վերաբերյալ կարգավորումները համապատասխանեցնելնշված օրենքովինքնավար մարմնի համար սահմանված կարգավորումներին
	Ընդունվել է։ Կատարվել են համապատասխան փոփոխություններ։ 

	
	8.Օրենքի նախագծի 36-րդ (21-րդ) հոդվածով սահմանված են կարգավորումներ, որոնք վերաբերում են աշխատավայրում կամ ուսումնական հաստատությունում հաշմանդամություն ունեցող անձի համար խելամիտ հարմարեցման ապահովմանը:
Մասնավորապես նախատեսված է, որ խելամիտ հարմարեցումը պետք է կատարվի հաշմանդամություն ունեցող անձի կամ նրա օրինական ներկայացուցի դիմումի հիման վրա՝ ուսումնական հաստատության ղեկավարի հետ երկխոսության միջոցով։ Իսկ անհամաձայնության դեպքում խելամիտ հարմարեցումների համար պատասխանատու ուսումնական հաստատությունը պետք է ներկայացնի օբյեկտիվ հիմնավորում (գրավոր)։
Առաջարկվող կարգավորումների վերաբերյալ հայտնում ենք հետևյալ նկատառումները:
1) Գործնակւսնում հարմարեցման գործընթացը լիարժեք ապահովելու և իրավակիրառական պրակտիկայում վեճերից հնարավորինս խուսափելու տեսանկյունից անհրաժեշտ է նախագծի 36-րդ (21-րդ) հոդվածում որոշակիացնել «խելամիտ հարմարեցում» եզրույթը և սահմանվի պատասխանատվությունը կրող ուսումնական հաստատության հիմնական իրավունքներն ու պարտականությունները։
2) Հաշմանդամություն ունեցող անձի համար ուսումնական հաստատության պայմանների հարմարեցումը օբյեկտիվորեն ենթադրում է նաև նեղ մասնագիտական և փորձագիտական աշխատանք, որի լիարժեք ներուժը չունեն ուսումնական հաստատությունները։ Այս հարաբերությունների առումով ևս անհրաժեշտ է ամբողջականացնել նախագծով առաջարկվող կարգավորումները։ Փաստորեն, ստացվում է, որ նախագծով առաջարկվող կարգավորմամբ , հնարավոր կլինեն դեպքեր, երբ հարմարեցումը կբավարարի հաշմանդամություն ունեցող անձին, սակայն առանձին կոնկրետ անձի համար չհամապատասխանի նվազագույն անհրաժեշտ նորմերին:
3) Նախագծով կարգավորված չեն այն դեպքերը , երբ հարմարեցման համար չի դիմում հաշմանդամություն ունեցող անձը և ուոմնական հաստատությունն էլ չի ապահովում խելամիտ հարմարեցում, սակայն սահմանված նորմաներով առկա է դրա անհրաժեշտությունը։
4) Խելամիտ հարմարեցման պահանջը ուսումնական հաստատության կողմից մերժելու հետ կապված հարաբերությունները ևս լրացուցիչ կարգավորման և ամբողջականացման անհրաժեշտություն ունեն։ Նախագծով առաջարկվող ընդհանրական կարգավորման դեպքում առկա են լինում օբյեկտիվ բարձր ռիսկեր, որոնք գործնականում կողմերի միջև կարող են հանգեցնել վեճերի։
5) Խելամիտ հարմարեցման ւսպահոփսմը ենթադրում է լրացուցիչ պարտականություն և դրա կատարումից բխող՝ լրացուցիչ ծախսեր պետական ուսումնական հաստատությունների համար։ Այս ծախսերի պլանավորման և կայուն ֆինանսավորումն ապահովելու տեսանկյունից անհրաժեշտ է նախագծով նախատեսել համապատսախան կարգավորումներ, որոնք կվերաբերել ֆինանսավորման ադբյուրների և չափերի հստակեցմանը։
	Չի ընդունվել։ 

1) Նախագծում կարգավորումները առավելագույնս հստակ են՝ միաժամանակ ապահովում են ճկունություն, որը նպաստում է  պարտականությունը կրողի և հաշմանդամություն ունեցող անձի իրավունքների և պարտականությունների լիարժեք կատարմանը։
2) Ուսումնական հաստատություններն ազատ են իրենց պարտականություններն իրականացնել համապատասխան մասնագետների ներգրավմամբ, այդ թվում՝ աջակցության կենտրոնների ստեղծման, պատասխանատու անձի նշանակման, ծառայություններ մատուցող կազմակերպությունների ներգրավմամբ կամ առանց դրա։ 
3) Հոդվածը չի կարգավորում մատչելիության հարցերը։ Խելամիտ հարմարեցումները կիրառվում են անհատական դեպքերում, կարող են կատարվել միայն անձի պահանջով։
Մատչելիությունը ex ante պարտավորություն է, իսկ խելամիտ հարմարեցումների ապահովումը՝ ex-post (փաստացի)։ 
4) Կարգավորումները հնարավորինս խրախուսում են ինտերակտիվ երկխոսությունը, հստակեցնում օբյեկտիվ հիմնավորվածության քննության արդյունքում վերհանվող գործոնները։ Վեճերի դեպքում հարցը հնարավոր է լուծել արտադատական կամ դատական մեխանիզմներով։ 
5) Խելամիտ հարմարեցումները կարող են նաև չպահանջել ֆինանսավորում։ Մյուս դեպքերում՝ դրանք կարող են ֆինանսավորվել օրենքով չարգելված աղբյուրներից։ 


	
	9. Առաջարկում ենք ներկայացված՝ «Հաշմանդամություն ունեցող անձանց իրավունքների մասին» օրենքի և «Անձի ֆունկցիոնալության գնահատման» օրենքի նախագծերը մեկտեղել։ Մասնավորապես՝ «Անձի ֆունկցիոնալության գնահատման» օրենքի նախագծով նախատեսված ընդհանուր կարգավորումները ևս սահմանել Հաշմանդամություն ունեցող անձանց իրավունքների մասին» օրենքի նախագծով, իսկ արդեն անձի ֆունկցիոնալության գնահատման մանրամասն ընթացակարգը նախատեսել առանձին կառավարության որոշմամբէ որպես  «Անձի ֆունկցիոնալության գնահատման կարգ» սահմանող Կառավարության որոշում:
	Չի ընդունվել։ «Հաշմանդամություն ունեցող անձանց իրավունքների մասին» ՀՀ օրենքում սահմանված են իրավունքներ, որոնք պայմանավորված չեն անձի ֆունկցիոնալության գնահատման արդյունքներից, բացի այդ՝ կարգավորման նպատակները, թեև վերաբերում են հիմնականում նույն խմբերին, այլ են։ 

	Մարդու իրավունքների պաշտպանի
25.03.2020
N 01/01.3/1234-20
	1. Նախագծի 3-րդ հոդվածի 1-ին մասին 11-րդ կետով սահմանվում է «խելամիտ հարմարեցման» հասկացությունը՝ նշելով, որ խելամիտ հարմարեցումը պետք է լինի համաչափ, չառաջացնի անհարկի բեռ: Իսկ Նախագծի 36-րդ (21-րդ) հոդվածի 3-րդ մասով սահմանվում են խելամիտ հարմարեցումների տրամադրման մերժման հիմքերը՝ նշելով, որ պարտավորություն կրողը պետք է ապացուցի դրանց անհամապատասխանությունը, այն է՝ «անհրաժեշտ» կամ «նպատահարմար» լինելը, ինչպես նաև անհամաչափ լինելը կամ անհարկի բեռ առաջացնելը։ Այս առումով պետք է նշել, որ նման ձևակերպումները չեն բխում Կոնվենցայով ստանձնած պարտավորություններից: 
Ավելին, միջազգային լավագույն փորձի ուսումնասիրությունը վկայում է, որ խորհուրդ չի տրվում  օրենսդրորեն գնահատել խելամիտ հարմարեցումների անհրաժեշտությունը կամ նպատակարմարությունը, քանի որ այն կարող է հանգեցնել հաշմանդամություն ունեցող անձանց իրավունքների ոտնահարման՝ արդարացնելով ֆինանսական աղբյուրների բացակայությամբ/սղությամբ կամ «անհարկի բեռ» որակմամբ: Նման ձևակերպումները համահունչ չեն նաև Կոնվենցիայի ներքո գործող Հաշմանդամություն ունեցող անձանց իրավունքների հարցերով կոմիտե դիրքորոշումներին և առաջարկություններին:
Հաշվի առնելով վերոգրյալը՝ առաջարկում ենք վերանայել 3-րդ հոդվածի 1-ին մասին 11-րդ կետը և 36-րդ (21-րդ) հոդվածի 3-րդ մասը՝ բացառելու հաշմանդամություն ունեցող անձանց իրավունքների խախտման հնարավոր ռիսկերը: 

	Չի ընդունվել։ 
Կոնվենցիայի 2-րդ հոդվածը խելամիտ հարմարեցումները սահմանում է որպես «հարկավոր հատուկ դեպքերում անհրաժեշտ և համապատասխան փոփոխությունների և հարմարեցումների կատարում, որոնք չեն առաջացնում անհամաչափ կամ անհարկի բեռ և ուղղված են հաշմանդամություն ունեցող անձի մարդու իրավունքներից և հիմնական ազատություններից մյուսների հետ հավասար հիմունքներով օգտվելուն կամ կիրառելուն (ոչ պաշտոնական թարգմանություն անգլերենից)»։
ՄԱԿ-ի պայմանագրային մյուս մարմինները, Մարդու իրավունքների եվրոպական դատարանը (Չամն ընդդեմ Թուրքիայի), Արդարադատության եվրոպական դատարանը (Ռինգն ընդդեմ Դանիայի, C-335/11) և ազգային օրենսդիրներ (Պերու, Բելգիա, Ֆինլանդիա) հղում են անում այս սահմանմանը կամ ներառել են կոնցեպտը իրենց իրավական ակտերում։
Կամընտիր արձանագրության հոդված 5-ի համաձայն ընդունված Բիսլին ընդդեմ Ավստրալիայի հաղորդակցությամբ Հաշմանդամություն ունեցող անձանց հարցերով ՄԱԿ-ի կոմիտեն հայտնել է իր դիրքորոշումը՝ հղում անելով Կոնվենցիայի սահմանմանը, համապատասխան հոդվածներին և նշել հետևյալը. « Մասնակից պետություններն ունեն գնահատման որոշակի սահման։ Այնուամենայնիվ, մասնակից պետությունները պետք է ապահովեն, որ նման գնահատումները իրականացվեն մանրամասն և օբյեկտիվ կերպով, ընդգրկեն բոլոր համապատասխան տարրերը նախքան եզրակացության գալը, որ համապատասխան աջակցությունը և հարմարեցման միջոցները չհանդիսանան անհամաչափ կամ անհարկի բեռ հանդիսացող մասնակից պետության համար»։
«Անհամաչափ կամ անհարկի բեռ» հասկացությունը պետք է հասկանալ որպես մեկ գաղափար, որը տալիս է խելամիտ հարմարեցման ապահովման պարտավորության սահմանը։ Այն չպետք է շփոթել «հատուկ միջոցների», մատչելիության», «աջակցության» կամ «ընթացակարգային հարմարեցումների հետ» արդարադատության համատեքստում։
Հնարավոր խախտումները բացառելու և խելամտության գնահատումը հնարավորինս օբյեկտիվ դարձնելու համար սույն նախագծում սահմանված են անհրաժեշտ բոլոր գործոնները։ Ուստի, առաջարկն ընդունելի չէ, քանի որ չի բխում Կոնվենցիայի տեքստից, Կոմիտեի եզրափակիչ դիտարկումներից (օր.՝ CRPD/C/ARM/CO/1, CRPD/C/GAB/CO/1) բոլոր ընդհանուր մեկնաբանություններից  (CRPD/C/GC/1, CRPD/C/GC/2, CRPD/C/GC/3, CRPD/C/GC/4, CRPD/C/GC/5, CRPD/C/GC/6, CRPD/C/GC/7) և հատկապես հավասարության և անխտրականության մասին Կոմիտեի 2018 թվականի ընդհանուր մեկնաբանությունում շարադրված տեքստից։ 

	
	2.Նախագծի 3-րդ հոդվածի 1-ին մասի 13-րդ կետի համաձայն՝ անձնական օգնականը ֆիզիկական անձ է, որը տվյալ պահին գտնվում է հաշմանդամություն ունեցող անձի հետ և անհատույց կամ դրամական վճարումների դիմաց իրականացնում է հաշմանդամություն ունեցող անձի խնամքը կամ աջակցում (օգնում է) հաշմանդամություն ունեցող անձին՝ հաղթահարելու միջավայրային արգելքները կամ տեղաշարժվելու (այդ թվում՝ փոխադրամիջոցը վարելու միջոցով) կամ հաղորդակցվելու: 
Նախագծի նախնական տարբերակով առաջարկվել էր Նախագծով նախատեսել անձնական օգնականի ինստիտուտի առավել մանրամասն կարգավորումներ՝ որպես օգնական հանդես եկող սուբյեկտների շրջանակի, գործառույթների, ինչպես նաև սոցիալական երաշխիքների նախատեսմամբ: Նախագծին կից ներկայացված ամփոփաթերթում նշվում է, որ նշյալ առաջարկն ընդունվել է: 
Արդյունքում, Նախագծի լրամշակման արդյունքում 37-րդ (22-րդ)  հոդվածի 4-րդ մասով ամրագրվում է, որ անձնական օգնականի ծառայությունները տրամադրվում են հաշմանդամություն ունեցող անձին (երեխային) ծառայությունների անհատական ծրագրով սահմանված լինելու դեպքում: Ծառայությունը մատուցվում է անձնական օգնականի և հաշմանդամություն ունեցող անձի (նրա օրինական ներկայացուցչի) միջև կնքված պայմանագրի հիման վրա, որում ներառվում են կողմերի իրավունքներն ու պարտականությունները: 
 Մինչդեռ, Նախագծով ամրագրված անձնական օգնականի ինստիտուտին վերաբերող դրույթների ուսումնասիրությունը վկայում է, որ դեռևս առկա են սկզբունքային հարցեր, որոնք պետք է կարգավորվեն օրենքի մակարդակով:
Օրինակ, Նախագիծը որպես անձնական օգնական դիտարկում է այն անձին, ով տվյալ պահին գտնվում է հաշմանդամություն ունեցող անձի հետ: Նշվածը բավականին լայն է ձևակերպված այն պատճառաբանմամբ, որ Նախագիծը չի սահմանում այն չափանիշները, որոնց հաշվառմամբ անձը կարող է դիտվել որպես անձնական օգնական (օրինակ՝ տարիքը, անհրաժեշտ հմտությունների առկայություն և այլն) կամ այն սահմանափակումները, որոնք կհամարվեն խոչընդոտ անձնական օգնականի ծառայությունների տրամադրման համար: 
Այսպես, Ֆրանսիայի «Սոցիալական աշխատանքի և ընտանիքների մասին» օրենսգրքի Լ-113-1-3 հոդվածի համաձայն՝ տարեց մարդու անձնական օգնական է համարվում նրա ամուսինը, զուգընկերը, ում հետ կնքել է պայմանագիր կամ ում հետ փաստացի բնակվում է, նրա ծնողը կամ փոխկապակցված անձը, որոնք նշանակվել են որպես ընտանեկան խնամակալներ կամ տարեց մարդու հետ բնակվող կամ նրա հետ սերտ և կայուն կապեր ունեցող անձը, ով օգնում է կանոնավոր և հաճախակի, ոչ մասնագիտական հիմունքներով, կատարում է առօրյա կյանքի բոլոր գործողությունները կամ դրանց մի մասը[footnoteRef:1]: [1: ] 

Միևնույն ժամանակ, Նախագիծը «անձնական օգնական» հասկացությամբ նախատեսում է վերջինիս ծառայությունների տրամադրումը անհատույց կամ դրամական վճարումների դիմաց իրականացնելու հնարավորություն: Մինչդեռ, Նախագծով կարգավորված չէ այն հարցը, թե որ դեպքերում է անձնական օգնականին հատկացվելու դրամական վճարումներ և ում վրա է դրվելու այդ պարտականությունը: 
Թեև Նախագծով նշվում է, որ անձնական օգնականի ծառայություն տրամադրելու կարգը և պայմանները սահմանում է Հայաստանի Հանրապետության կառավարությունը, այնուամենայնիվ, կարծում ենք, որ անհրաժեշտ է բարձրացված հարցերի վերաբերյալ հստակ կարգավորումներ ամրագրել «Հաշմանդամություն ունեցող անձանց իրավունքների մասին» ՀՀ օրենքի նախագծով:
	Չի ընդունվել։ 
Հաշմանդամություն ունեցող անձանց իրավունքների հարցերով ՄԱԿ-ի կոմիտեն անկախ կյանքի և համայնքում ներառվելու մասին ընդհանուր մեկնաբանություն 5-ում «անձնական օգնությունը» մեկնաբանում է որպես անձի կողմից ուղղորդվող/օգտագործողի կողմից առաջնորդվող մարդկային աջակցություն՝ հասանելի հաշմանդամություն ունեցող անձի համար անկախ կյանքի նպատակով։
Կոմիտեն նշում է մի քանի բաղադրիչ, որոնց պետք է համապատատասխանեն ազգային օրենսդրությունները, որոնք ամբողջությամբ հաշվի առնվել օրենքի նախագծում (այդ թվում՝ սահմանափակումներ նախատեսող չափանիշներ ներառելիս)։ 
Միջազգային փորձը հաշվի առնելով կարող ենք առանձնացնել անձնական օգնականի ինստիտուտի չորս տեսակ։ 
1-ին տեսակը աշխատանքային անձնական օգնականի ինստիտուտն է, երբ անձնական օգնականը համարվում է մարդու համար ծառայություն մատուցող անձանցից մեկը։ Տվյալ անձնական օգնականների կյանքը խիստ տարանջատված է հաշմանդամություն ունեցող անձի կյանքից, կատարում են բացառապես անձի հանձնարարականները և հանդես չեն գալիս նախաձեռնություններով, առաջարկներով։ 
2-րդ տեսակը պրոֆեսիոնալ անձնական օգնականի ինստիտուտն է, երբ աշխատանքը պահանջում է մասնագիտացում, հստակ դերեր և պատասխանատվություններ։ Այս դեպքում հարաբերությունները խիստ պրոֆեսիոնալ են, այդ թվում՝ երբ հարցը վերաբերում է նախատեսված ժամից հետո սոցիալական գործունեությանը։ Անձնական օգնականից ակնկալվում է ֆորմալ կապ, որը չի ենթադրում անձի հետ էմոցիոնալ կապ, որը կարող է խոչընդոտել հարաբերություններին։
3-րդ տեսակը աջակցող օգնական-գործընկերն է։ Տվյալ դեպքում անձնական օգնականը կիսում է անձի աշխատանքային կյանքը, աջակցում նրա անկախությանը։ Նրանք թիմի հավասար անդամներ են, կարող են ունենալ տարբեր հմտություններ, սակայն աշխատում են նույն նպատակի համար, իսկ անձնական օգնականը աջակցում է այդ նպատակին ուղղված աշխատանքների արդյունավետ և լիարժեք կատարմանը։
4-րդ տեսակը անձնական օգնական-ընկերն է, երբ անձը վճարվում է անձական օգնականի հարաբերությունների սոցիալական և էմոցիոնալ ասպեկտները բավարարելու համար։ Այս դեպքում հաշմանդամություն ունեցող անձի հանձնարարությունները կարևոր են, սակայն գործողությունները չեն ավարտվում միայն դրանցով։ Ապահովված է լինում հանձնարարությունների կատարումը ընկերական և հանգիստ միջավայրում, կարող են կիսել անձնական կյանքի մանրամասները։
5-րդ տեսակի դեպքում անձնական օգնականը ընտանիքի անդամն է կամ նման է ընտանիքի անդամի։ Ընտանեկանին մոտ հարաբերությունները ենթադրում են երկուստեք պատասխանատվության բարձր զգացում, ընտանիքի անդամների միջև հաճախ հանդիպով վերաբերմուքնի այլ դրսևորումներ։ Այս դեպքում ռիկային է, որ որոշումների կայացում կարող է դառնալ ավանդական և չհամաձայնեցված, կամ անձանցից մեկը, հաճախ հաշմանդամություն ունեցող անձը, կորցնի իր անձնական կյանքի գաղտնիության իրավունքը, ինչը կարող է կոնֆլիկտային լինել։
Ուստի, օրենքով նախատեսված ձևակերպումները հնարավորինս լայն են, չեն սահմանափակվում սպառիչ պահանջներով, քանի որ անձնական օգնականի ծառայությունը կարող է լինել և՛ վճարվող, և՛ չվճարվող։ Կարող է տարբեր լինել ըստ ֆինանսավորման աղբյուրի, այդ  թվում՝ պետական բյուջեն, անձնական միջոցները, հասարակական կազմակերպությունների միջոցները և այլն։ 
Անձնական օգնականը կարող է լինել անձի ընկերը, գործընկերը, աշխատանքային հարաբերություններում գտնվող անձը, աշխատանքային հարաբերություններում գտնվող, բայց մասնագիտական կրթություն չունեցող  անձը և այլն։ 
Ինչպես նախատեսվել է նախագծով՝ պետական բյուջեի միջոցներով անձնական օգնականի ծառայությունները հասանելի կլինեն անձի ծառայությունների անհատական ծրագրով նախատեսված լինելու դեպքում, կառավարության սահմանված կարգով։ 
Օրենքով անձնական օգնականի մեկ տեսակի ընտրությունը կարող է խոչընդոտել համակարգի ճկուն զարգացմանը և ինքնակազմակերպմանը։

	
	3.Նախագծի 6-րդ հոդվածի 4-րդ մասով սահմանվում է հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական նպատակը: 
ՄԱԿ-ի «Հաշմանդամություն ունեցող անձանց իրավունքների պաշտպանության մասին» կոնվենցիայի վավերացմամբ Հայաստանի Հանրապետությունն ստանձնել է մի շարք պարտավորություններ՝ ապահովելու հաշմանդամություն ունեցող անձի անկախությունը և ինքնուրույնությունը խթանող միջավայր:
Կոնվենցիայի 19-րդ հոդվածը սահմանում է անձի՝ անկախ ապրելու և համայնքում ներգրավվելու իրավունքը որպես իրավունքի առանձին տեսակ, որը գործում է Կոնվենցիայի 29-րդ հոդվածից (Մասնակցությունը քաղաքական ու հասարակական կյանքում) անկախ: Այս համատեքստում ողջունելի կլինի պետական ոլորտային քաղաքականության նպատակների շարքում նշված երկու իրավունքների իրացման երաշխավորումը՝ որպես առանձին ուղղություններ:
Վերոնշյալի հաշվառմամբ՝ առաջարկում ենք Նախագծի 6-րդ հոդվածի 4-րդ մասում ավելացնել նոր կետ, որը որպես պետական քաղաքականության նպատակ կամրագրի նաև հաշմանդամություն ունեցող անձանց՝ անկախ ապրելու և համայնքում ներգրավվելու իրավունքի իրացման նպատակով պայմանների և հնարավորությունների ապահովումը: 
	Ընդունվել է։ 6-րդ հոդվածի 4-րդ մասի 2-րդ կետը լրացվել է։ 

	
	4.Նախագծի 7-րդ հոդվածը սահմանում է հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական սկզբունքները: 
Կարևորելով այս սկզբունքների դերը համակարգային բարեփոխումների իրականացման ոլորտում՝ տարընթերցումից և երկակի մեկնաբանություններից խուսափելու, դրանց իրատեսական կիրառումն ապահովելու և Կոնվենցիայով սահմանված ընդհանուր սկզբունքների իմաստային կիրառումը երաշխավորելու նպատակով անհրաժեշտ է դրանք սահմանել հնարավորինս հստակ և կոնկրետ:
Հաշվի առնելով վերոգրյալը՝ առաջարկում ենք հստակեցնել Նախագծի 7-րդ հոդվածի 1-ին մասով սահմանված սկզբունքները: Մասնավորապես,  առաջարկում ենք դիտարկել հետևյալ սկզբունքների կիրառումը. «հաշմանդամություն ունեցող անձանց նկատմամբ խտրականության դրսևորումների բացառում», «հաշմանդամություն ունեցող անձանց պատվի և արժանապատվության, անձնական կյանքի, ինքնուրույնության, ազատ ընտրության և անկախության նկատմամբ հարգանք», «ծառայությունների և հնարավորությունների մատչելիությունը հաշմանդամություն ունեցող անձանց համար», «հաշմանդամություն ունեցող երեխաների լավագույն շահը, զարգացման հնարավորությունների և իրենց ինքնությունը պահպանելու իրավունքի նկատմամբ հարգանքը»: 
	Ընդունվել է մասնակի։ Օրենքի նախագծի 7-րդ հոդվածի 1-ին մասի 2-րդ և 11-րդ կետերում կատարվել են համապատասխան փոփոխություններ և լրացումներ։ 

	
	5.Նախագծի 7-րդ հոդվածի 1-ին մասի 3-րդ կետի համաձայն` hաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական սկզբունքներից է hաշմանդամություն ունեցող անձանց ներառումը հասարակական կյանքի բոլոր ոլորտներում: 
	Այս համատեքստում պետք է նշել, որ Կոնվենցիայի վավերացմամբ մասնակից պետությունները պարտավորվում են ապահովել այնպիսի երաշխիքներ, որ հաշմանդամություն ունեցող անձի իրավունակության կիրառման մեխանիզմները լինեն արդյունավետ և ամբողջական՝ երաշխավորելով իրավունքների լիիրավ և լիակատար կերպով իրացումը: Մինչդեռ, Նախագծով նման մեխանիզմներ սահմանված չեն: Այս համատեքստում վերոգրյալ սկզբունքի կիրառումը հստակ չէ և կարող է դիտարկվել որպես պետության ստանձնած պարտավորությունների ոչ պատշաճ կատարման հիմք: 
Վերոնշյալի հաշվառմամբ՝ առաջարկում ենք վերանայել վերոգրյալ կետը և դիտարկել «հաշմանդամություն ունեցող անձանց՝  հասարակական կյանքին լիարժեք և արդյունավետ մասնակցությունն ու ներգրավվածություն» ձևակերպման կիրառումը, ինչը նաև համահունչ կլինի Նախագծի 6-րդ հոդվածով հռչակվող պետական ոլորտային քաղաքականության նպատակի հետ, այն է՝ «հաշմանդամություն ունեցող անձանց` մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության նպատակով մատչելի պայմանների և հնարավորությունների ապահովումը:»
	Ընդունվել է: 

	
	6.Նախագծի 7-րդ հոդվածի 1-ին մասի 5-րդ կետը որպես պետական քաղաքականության հիմնական սկզբունք սահմանում է հաշմանդամություն ունեցող անձանց տարբեր լինելու նկատմամբ հարգանքը և նրանց` որպես մարդկային բազմազանության և մարդկության մաս ընդունելը: Հարկ ենք համարում նշել, որ «տարբեր» բառը հիմնականում կիրառվում է ընդհանուրից առանձնացնելու նպատակով, հետևաբար, կարող է դիտարկվել որպես խտրականության դրսևորման և անձին պիտակելու հիմք: Այս նկատառումով Կոնվենցիան առաջարկում է «յուրահատուկ» տերմին կիրառումը:
Հաշվի առնելով վերոգրյալը՝ առաջարկում ենք հստակեցնել Նախագծի 7-րդ հոդվածի 1-ին մասի 4-րդ կետում խուսափել «տարբեր» եզրույթից՝ այն փոխարինելով օրինակ՝ «յուրահատուկ» եզրույթով: 

	Չի ընդունվել։ Դրույթն ամբողջությամբ բխում է Հաշմանդամություն ունեցող անձանց իրավունքների մասին կոնվենցիայից և դրա ընդհանուր մեկնաբանություններից։ Հարկ է նկատել, որ «տարբեր լինելու նկատմամբ» հարգանքը չի վերաբերում հաշմանդամություն չունեցող անձանցից տարբեր լինելուն, այլ հաշմանդամություն ունեցող անձանց հոմոգեն խումբ լինելուն, իսկ առաջարկվող «յուրահատուկ» եզրը ավելի ընդգծում է հաշմանդամություն չունեցող անձանցից տարբեր լինելը, ինչը համահունչ չէ տվյալ նախագծի տրամաբանությանը։ Իսկ Կոնվենցիայի անգլերեն տեքստում օգտագործվող «respect for difference» բառերը համարժեք են նախագծում կիրառվող տարբերակին։ 

	
	7.Նախագծի 16-րդ հոդվածի 11-րդ կետը կրկնվում է նույն հոդվածի 17-րդ կետում:
	Ընդունվել է։ Կատարվել են համապատասխան փոփոխություններ։ 

	
	8.Նախագծի 18-րդ հոդվածի 1-ին մասի համաձայն՝ հաշմանդամություն ունեցող անձանց համար ֆիզիկական միջավայրի մատչելիությունը ապահովվում է սույն դրույթով սահմանված հիմնական գործընթացների միջոցով: Մասնավորապես, նույն հոդվածի 1-ին մասի 5-րդ կետով նախատեսվում է հաշմանդամություն ունեցող անձանց համար տրանսպորտային համակարգի և ընդհանուր օգտագործման տրանսպորտային միջոցների հարմարեցման ծրագրի մշակում ու իրականացում, ընդ որում, ծրագրում առնվազն պետք է նախատեսվեն համընդհանուր դիզայնի սկզբունքներին համապատասխան, իսկ դրա լրիվ կամ մասնակի ապահովման անհնարինության դեպքում՝ օժանդակ հարմարանքներով և աջակցող միջոցներով օդանավակայանների, ճոպանուղիների, երկաթուղու և մետրոպոլիտենի կայարանների, ավտոկայարանների, ավտոկայանների, կանգառների վերասարքավորման համար անհրաժեշտ միջոցառումները և դրանց իրականացման ժամկետները:
Պետք է նշել, որ ի թիվս օդանավակայանների, ճոպանուղիների, երկաթուղու և մետրոպոլիտենի կայարանների, ավտոկայարանների, ավտոկայանների, կանգառների, մեկ այլ խնդիր է մայրաքաղաքում, ինչպես նաև մարզերում ստորգետնյա և վերգետնյա անցումների անմատչելիության խնդիրը: 
Հարկ է արձանագրել, որ չնայած տարեցտարի աճում է այդպիսի անցումների թիվը, այնուամենայնիվ, հաշմանդամություն ունեցող մարդիկ չեն կարողանում օգտվել դրանցից անհրաժեշտ վերելակների կամ հատուկ հարմարանքների բացակայության պատճառով:
Բացի այդ, Երևանի քաղաքապետարանի տրամադրած տեղեկությունների համաձայն՝ Երևան քաղաքում գտնվող ստորգետնյա և վերգետնյա անցումներում հաշմանդամություն ունեցող անձանց անվտանգ տեղաշարժն ապահովելու վերաբերյալ 2019 թվականին միջոցառումներ չեն իրականացվել: 
Վերոնշյալի հաշվառմամբ՝ առաջարկում ենք Նախագծի 18-րդ հոդվածի 1-ին մասի 5-րդ կետում ավելացնել «կանգառների» բառից հետո, ավելացնել «ստորգետնյա և վերգետնյա անցումների» բառերը: 
	Ընդունվել է։ Կատարվել են համապատասխան լրացումներ։ 

	
	9.Նախագծի 18-րդ հոդվածի 1-ին մասի 5-րդ կետի «զ» ենթակետի համաձայն՝ հաշմանդամություն ունեցող անձանց համար ֆիզիկական միջավայրի մատչելիությունը ապահովվում է հաշմանդամություն ունեցող անձանց համար նախընտրելի և անհրաժեշտ վայրերում տրանսպորտային միջոցների կանգառների սահմանման միջոցով: 
Մինչդեռ, «հաշմանդամություն ունեցող անձանց համար նախընտրելի և անհրաժեշտ վայրեր» ձևակերպումը մտահոգության տեղիք է տալիս, քանի որ պետության պարտականության շրջանակը նեղացվում է մատչելիության խնդրի ձեռնարկման ուղղությամբ՝ հիմք ընդունելով միայն նախընտրելի և անհրաժեշտ  վայրերը: Այն ինչ, պետք է ընդգծել, որ պետությունը պարտավոր է ապահովել մատչելի ֆիզիկական միջավայր  յուրաքանչյուրի համար: 
Հատկանշական է, որ «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի 9-րդ հոդվածի 1-ին մասի համաձայն՝ հաշմանդամություն ունեցող անձանց անկախ ապրելու և կյանքի բոլոր բնագավառներում լիակատար մասնակցության հնարավորություն ընձեռելու նպատակով մասնակից պետությունները ձեռնարկում են համապատասխան միջոցներ, որպեսզի նրանց համար մյուսների հետ հավասար հիմունքներով ապահովեն ֆիզիկական միջավայրի, փոխադրամիջոցների, տեղեկատվության և հաղորդակցության, ներառյալ տեղեկատվական ու հաղորդակցական տեխնոլոգիաներն ու համակարգերը, ինչպես նաև այլ հարմարությունների ու ծառայությունների մատչելիությունը, որոնք հասանելի են հասարակությանը և՛ քաղաքներում, և՛ գյուղական վայրերում:
Ուստի, առաջարկում ենք Նախագծի 18-րդ հոդվածի 1-ին մասի 5-րդ կետի «զ» ենթակետից հանել «նախընտրելի և անհրաժեշտ վայրերում» ձևակերպումը: 
	Չի ընդունվել։ Ձևակերպումը չի նախատեսում բացառություններ սահմանված նորմերի պահպանումից, այլ սահմանում է խելամտության սահմաններում հաշմանդամություն ունեցող անձանց նախընտրելի և անհրաժեշտ վայրերում կանգառներ նախատեսելու պարտավորություն (օրինակ՝ անկախ կյանքի, վերականգնողական կամ այլ կենտրոնների մոտ), եթե դրանք առկա չեն կամ գործողությունը ավելին է, քան նախատեսված է այլ իրավական ակտերով։ Բացի այդ, հարկ է նկատել, որ նույն հոդվածի 1-ին մասի 5-րդ կետը անդրադառնում է կանգառների մատչելիությանը, իսկ 3-րդ մասն արգելում է տրանսպորտային համակարգի շինարարությունն ու վերակառուցումը, եթե իրականացման արդյունքները չեն համապատասխանելու համընդհանուր դիզայնի սկզբունքներին կամ այլ կերպ մատչելի չեն հաշմանդամություն ունեցող անձանց օգտագործման համար։ 


	
	10.Նախագծի 18-րդ հոդվածի 1-ին մասի 2-րդ կետի համաձայն՝ հաշմանդամություն ունեցող անձանց համար ֆիզիկական միջավայրի մատչելիությունն ապահովվում է ֆիզիկական միջավայրային արգելքների վերացման միջոցով: 
Մինչդեռ, վերոնշյալ դրույթով սահմանված հաշմանդամություն ունեցող անձանց համար ֆիզիկական միջավայրի մատչելիության ապահովման նպատակով ներկայացված գործընթացների ուսումնասիրությունը վկայում է, որ դրանք ընդհանուր առմամբ ուղղված են ֆիզիկական միջավայրային արգելքների վերացմանը: Այն ինչ, կարծում ենք, որ հաշմանդամություն ունեցող անձանց համար ֆիզիկական միջավայրի մատչելիության ապահովմանն ուղղված գործընթացները պետք է սահմանվեն բավարար հստակ, իսկ ֆիզիկական միջավայրային արգելքների վերացման փոխարեն՝ գործուն օրենսդրական կարգավորումներ: 
Վերոնշյալի հաշվառմամբ՝ առաջարկում ենք Նախագծի 18-րդ հոդվածով  սահմանել ֆիզիկական միջավայրային արգելքների վերացմանն ուղղված գործուն կառուցակարգեր:
	Չի ընդունվել։ Նախագծի 18-րդ հոդվածի 1-ին մասի 1-ին և 2-րդ կետերը փոխլրացնող են, քանի որ հաշմանդամություն ունեցող անձանց իրավունքների ապահովման տեսանկյունից կարևոր է ոչ միայն մատչելիության ապահովումը, այլ նաև հարմարեցումը՝ ֆիզիկական արգելքների վերացման տեսանկյունից։ Միայն առկա արգելքների վերացման պահանջի սահմանումը չի ենթադրում, որ բացակայում են գործուն օրենսդրական կարգավորումները։ Բացի այդ, ձևակերպումը բխում է Հաշմանդամություն ունեցող անձանց իրավունքների մասին կոնվենցիայի 9-րդ հոդվածի 1-ին մասից, ինչպես նաև Հաշմանդամություն ունեցող անձանց իրավունքների հարցերով ՄԱԿ-ի կոմիտեի՝ մատչելիության մասին ընդհանուր մեկնաբանություն 2-ի 33-րդ պարբերությունից։

	
	11. Նախագծի 19-րդ հոդվածի 2-րդ մասի 2-րդ նախադասությամբ սահմանվում է, որ Հանրային հեռուստառադիոընկերությունը և Հայաստանի Հանրապետությունում գործող մասնավոր հեռուստաընկերությունները պարտավոր են իրենց ծրագրերում ապահովել լսողության խնդիրներ ունեցող՝ հաշմանդամություն ունեցող անձանց համար հնարավոր տեղեկությունների ստացման մատչելիությունը։ Լսողության խնդիրներով հաշմանդամություն ունեցող անձանց տեղեկություն ստանալու մատչելիությունն ապահովելու համար «Հեռուստատեսության և ռադիոյի մասին» Հայաստանի Հանրապետության օրենքով սահմանված կարգով սահմանվում են օրվա հեռուստաեթերաժամում հայերեն ժեստերի լեզվով թարգմանությամբ, հայերեն լուսագրով եւ ենթագրերով (համաժամանակյա գրավոր խոսքով) հեռարձակվող հեռուստահաղորդումների նվազագույն քանակները: 
Նախագծի նախնական տարբերակում առաջարկվել էր նախատեսել փոփոխություններ «Հեռուստատեսության և ռադիոյի մասին» ՀՀ օրենքում, որի արդյունքում կընդլայնվեն հեռուստահաղորդումների հեռարձակման մատչելիության եղանակները և կավելացվեն դրանց չափաքանակները: 
Թեև Նախագծին կից ներկայացված ամփոփաթերթով նշվում է, որ առաջարկը մասնակի ընդունվել է, և Նախագծին կից մշակվել է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը, այնուամենայնիվ, կարծում ենք, որ օրենքով սահմանված հեռարձակվող հեռուստահաղորդումների չափաքանակները, դրանք են՝ օրվա եթերաժամում առնվազն մեկական մանկական և լրատվական հեռուստահաղորդում, բավականին քիչ են հաշմանդամություն ունեցող անձանց տեղեկատվության ստանալու մատչելիության ապահովման տեսանկյունից: Բանն այն է, որ վերոնշյալ կարգավորումները խոչընդոտում են հաշմանդամություն ունեցող անձի՝ տեղեկություններ ստանալու իրավունքի լիարժեք իրականացմանը: 
Ուստի, ահրաժեշտ է «Հեռուստատեսության և ռադիոյի մասին» ՀՀ օրենքով ընդլայնել հեռուստահաղորդումների հեռարձակման մատչելիության եղանակները, ինչպես նաև ավելացնել դրանց չափաքանակները: 
	Ընդունվել է ի գիտությունը։ Հաշվի առնելով այն հանգամանքը, որ օրենքի նախագծի ընդունումից հետո անհրաժեշտություն է  առաջանալու փոփոխություններ իրականացնել տասնյակ իրավական ակտերում, այդ թվում՝ Հեռուստատեսության և ռադիոյի մասին» Հայաստանի Հանրապետության օրենքում, առաջարկը կդիտարկվի այդ փուլում։ Միաժամանակ, հարկ է նկատել, որ սույն նախագծով նախատեսված են ավելի բարենպաստ կարգավումներ (պահանջներ)։ 

	
	12. Նախագծի 37-րդ (22-րդ) հոդվածի 2-րդ մասի համաձայն՝ Հայաստանի Հանրապետությունում հաշմանդամություն ունեցող անձանց (երեխաների) համար խնամքի այնպիսի հաստատությունների ստեղծելը, որտեղ հաշմանդամություն ունեցող անձինք մեկուսացած են և զրկված են իրենց առօրյա կյանքին վերաբերող որոշումներ կայացնելու իրավունքից, արգելվում է։ Կարծում ենք վերոնշյալ ձևակերպմամբ նախատեսվող «մեկուսացած» և «իրենց առօրյա կյանքին վերաբերող որոշումներ կայացնելու իրավունքից զրկված լինելու» պայմանների թերևս մեկի առկայությունը բավարար է նման խնամքի հաստատություն ստեղծելու արգելքի սահմանման համ  ար:
Ուստի, առաջնորդվելով «Նորմատիվ իրավական ակտերի մասին» ՀՀ օրենքի 16-րդ հոդվածով ամրագրված օրենսդրական տեխնիկայի կանոններով, առաջարկում ենք Նախագծի 37-րդ (22-րդ)  հոդվածի 2-րդ մասում կիրառվող «և» շաղկապը փոխարինել «կամ» շաղկապով:
	Ընդունվել է։ Կատարվել է համապատասխան փոփոխություն։ 

	
	13.2 Նախագծով բավարար կերպով անդրադարձ չի կատարվում Մատչելիության հանձնաժողովին հասցեագրած բողոքների քննարկման կարգին: Թեև Նախագծի 33-րդ հոդվածով նախատեսվում է Հանձնաժողովի աշխատանքների կազմակերպումը, որն իրականացվելու է նիստերի միջոցով, այնուամենայնիվ, չի սահմանվում բողոքների քննարկման կամ ուսումնասիրման ընթացակարգը: 
Միևնույն ժամանակ, Նախագծի՝ «Բողոքների քննարկման կարգը» վերատառությամբ 34-րդ հոդվածի կարգավորումները սահմանափակվում են միայն նրանով, որ նախատեսում են Հանձնաժողովի իրավասությունը՝ որոշումներ ընդունելու ֆիզիկական և իրավաբանական անձանցից ստացած դիմումների, տեղեկատվության, զանգվածային լրատվության միջոցների հրապարակումների և իր տրամադրության տակ գտնվող այլ փաստաթղթերի հիման վրա, որոնք վկայում են սույն օրենքի 17-րդ, 18-րդ և 19-րդ հոդվածների խախտման մասին:
Այս կապակցությամբ, հարկ է նշել, որ «Մարդու իրավունքների պաշտպանի մասին» ՀՀ սահմանադրական օրենքը բողոքի ուսումնասիրության կամ քննարկման ընթացքում  Պաշտպանին վերապահել է որոշակի լիազորություններ: Օրինակ, սահմանադրական օրենքի 24-րդ հոդվածի 1-ին մասի համաձայն՝ բողոքի ուսումնասիրության կամ քննարկման ընթացքում իր իրավասությունների շրջանակում Պաշտպանը լիազորված է՝
1) անարգել այցելելու իրավասու պետական կամ տեղական ինքնակառավարման մարմին կամ կազմակերպություն, ներառյալ` զորամասեր, ինչպես նաև ազատությունից զրկման վայրեր.
2) իրավասու պետական կամ տեղական ինքնակառավարման մարմնից կամ դրա պաշտոնատար անձից պահանջելու և ստանալու բողոքին կամ սեփական նախաձեռնությամբ քննարկվող հարցին առնչվող՝ Պաշտպանի գնահատմամբ անհրաժեշտ նյութեր, փաստաթղթեր, տեղեկություններ կամ պարզաբանումներ, ինչպես նաև աջակցություն այդ հաստատություններ կատարվող այցերի ընթացքում.
3) իրավասու պետական կամ տեղական ինքնակառավարման մարմնից կամ դրա պաշտոնատար անձից, բացառությամբ դատարանների ու դատավորների, ստանալու քննարկման ընթացքում առաջացած հարցերի վերաբերյալ պարզաբանումներ.
4) սույն օրենքի 15-րդ հոդվածի 1-ին մասում նշված կազմակերպությունների կողմից մարդու իրավունքների և ազատությունների ենթադրյալ խախտման դեպքերում սկսված քննարկման ընթացքում անարգել այցելելու այդ կազմակերպություններ, դրանք ներկայացնող իրավասու անձանցից պահանջել և ստանալ բողոքին կամ հարցին առնչվող անհրաժեշտ տեղեկություններ, պարզաբանումներ, նյութեր կամ փաստաթղթեր.
5) դիմելու իրավասու մարմիններին կամ կազմակերպություններին բողոքի հիման վրա կամ սեփական նախաձեռնությամբ քննարկման առնչությամբ պարզաբանման ենթակա հանգամանքների վերաբերյալ փորձագիտական հետազոտություններ իրականացնելու և դրանց արդյունքում կազմված եզրակացությունները ստանալու համար:
Ավելին, Նախագծի 34-րդ հոդվածից պարզ է դառնում նաև, որ Հանձնաժողովին կարող են դիմել ֆիզիկական և իրավաբանական անձինք: Մինչդեռ, այս առումով, Մարդու իրավունքների պաշտպանին կարող են դիմել ինչպես վերոնշյալ անձինք, այնպես էլ իրենց ներկայացուցիչները: 
Այսպես, սահմանադրական օրենքի 16-րդ հոդվածի կարգավորումներով՝ այլ անձի իրավունքների և ազատությունների պաշտպանության նպատակով Պաշտպանին կարող են դիմել այդ անձի ներկայացուցիչը, նրա իրավահաջորդը, ժառանգը, խնամակալության և հոգաբարձության մարմինները՝ երեխաների, անգործունակ և սահմանափակ գործունակ անձանց, ինչպես նաև ազատությունից զրկված անձանց և զինծառայողների մերձավոր ազգականները՝ նրանց իրավունքների պաշտպանության նպատակով: Որպես ներկայացուցիչ կարող են հանդես գալ օրինական ներկայացուցիչները, օրենքով սահմանված կարգով լիազորված անձինք, այդ թվում՝ փաստաբանները: Անձի ներկայացուցիչը Պաշտպանի կամ նրա ներկայացուցչի պահանջով պարտավոր է ներկայացնել լիազորագիր, փաստաբանի արտոնագիր, իսկ իրավահաջորդը, ժառանգը պարտավոր են ներկայացնել համապատասխանաբար իրավահաջորդ կամ ժառանգ լինելը հաստատող փաստաթուղթ:
Անձի գրավոր համաձայնությամբ նրա իրավունքների պաշտպանության նպատակով Պաշտպանին կարող են դիմել նաև հասարակական կազմակերպությունները։ Այլ անձանց իրավունքների պաշտպանության նպատակով Պաշտպանին դիմելու համար լիազորագիր կամ գրավոր համաձայնություն չի պահանջվում, եթե դա կապված է այնպիսի անձանց շահերի պաշտպանության անհրաժեշտության հետ, որոնք ի վիճակի չեն ինքնուրույն օգտագործել իրենց պաշտպանության իրավական միջոցները:
13.3 Նախագծով՝ Մատչելիության հանձնաժողովին վերապահվել են այլ գործառույթներ, որոնք ևս բովանդակային կրկնության են հանգեցնում Պաշտպանի վերապահված լիազորությունների հետ: Սա ևս մեկ անգամ ցույց է տալիս, որ Հանձնաժողովի՝ իբրև ինքնուրույն և իրեն բնորոշ առանձնահատուկ գործառույթներ կրող մարմնի ստեղծումը Նախագծի լուծումներով ըստ էության չի ապահովվում: 
Մասնավորապես, Նախագծի 24-րդ հոդվածներով առաջարկվող կարգավորումների համաձայն՝ Հանձնաժողովն իրավունք ունի կարծիք ներկայացնելու մատչելիությանն առնչվող նորմատիվ իրավական ակտերի նախագծերի վերաբերյալ, ներկայացնելու իր գործունեության ընթացքում վեր հանված՝ մատչելիությանն առնչվող հարցերի և խնդիրների կարգավորմանն ուղղված առաջարկություններ, մշակելու մատչելիությանն առնչվող կրթական և հանրային իրազեկման բարձրացման ծրագրեր և իրականացնելու միջոցառումներ: 
Համեմատած նշյալ գործառույթների՝ ՀՀ մարդու իրավունքների պաշտպանը ոչ միայն հրապարակում է հաշմանդամություն ունեցող անձանց իրավունքների պաշտպանության տարբեր ոլորտներում առկա համակարգային՝ օրենսդրական և իրավակիրառման խնդիրները տարեկան հաղորդումներում ու զեկույցներում՝ դրանցում ներառելով նաև խնդիրների կարգավորմանն ուղղված առաջարկություններ, այլև նորմատիվ իրավական ակտերի կատարելագործմանը նպաստելու իր սահմանադրական գործառույթի ուժով Պաշտպանն իրավասու է մինչև մարդու իրավունքներին և ազատություններին վերաբերող նորմատիվ իրավական ակտերի նախագծերի ընդունումը դրանց վերաբերյալ իրավասու մարմին ներկայացնելու գրավոր կարծիք: Պաշտպանի աշխատակազմում մշակվում են օրենսդրական փոփոխությունների նախագծեր՝ դրանք անմիջականորեն ընդունող մարմնին ներկայացնելու նպատակով: Ընդ որում, այսպիսի արդյունավետ պրակտիկան կիրառվում է հատկապես ՀՀ Ազգային ժողովի և ՀՀ կառավարության հետ համագործակցության շրջանակներում:
Հարկ է նշել նաև, որ մարդու իրավունքներին և ազատություններին առնչվող հարցերով վերապատրաստումները, մարդու իրավունքների պաշտպանությանը վերաբերող գիտատեսական և կիրառական նյութերի, ձեռնարկների, տեղեկագրերի, մենագրությունների, ժողովածուների և այլ տեղեկատվական-վերլուծական աշխատությունների մշակման, ինչպես նաև հրատարակման աշխատանքները ևս կազմում են Պաշտպանի աշխատակազմի առօրյա աշխատանքի մի մասը:
Որպես օրինակ՝ կարելի է նշել այն, որ Պաշտպանը հրապարակում է նաև իրազեկող նյութեր և տեսանյութեր, որոնց նպատակն է բարձրաձայնել հաշմանդամություն ունեցող մարդկանց՝ առօրյա կյանքում հանդիպող խոչընդոտների մասին, ինչպես նաև իրենց իրավունքների ինքնուրույն իրացման[footnoteRef:2], հաշմանդամություն ունեցող մարդկանց հավասար հնարավորությունների ապահովման և միջավայրային խոչընդոտների վերացման անհրաժեշտության մասին[footnoteRef:3]: [2: ]  [3: ] 

Մարդու իրավունքների պաշտպանը հրապարակել է նաև հաշմանդամություն ունեցող մարդկանց իրավունքների վերաբերյալ ուղեցույց, որը ներառում է այն հարցերի պատասխանները, որոնք կօգնեն հաշմանդամություն ունեցող մարդկանց լիարժեք իրացնել իրենց իրավունքները (օրինակ՝ ի՞նչ իրավունքներ ունի հաշմանդամություն ունեցող անձը, ու՞մ կարող է դիմել իրավունքների պաշտպանության համար, ինչպե՞ս ստանալ Մարդու իրավունքների պաշտպանի աջակցությունը և այլն)[footnoteRef:4]: [4: ] 

Արդյունքում, Նախագծում հաշվի առնված չէ այն, որ հաշմանդամություն ունեցող անձանց՝ մատչելիության խնդիրը մշտապես գտնվում է Մարդու իրավունքների պաշտպանի ուշադրության ներքո: Ուստի, Սահմանադրությամբ և «Մարդու իրավունքների պաշտպանի մասին» ՀՀ սահմանադրական օրենքով նախատեսված կարգավորումների հիման վրա մատչելիության խնդրով պայմանավորված՝ հաշմանդամություն ունեցող անձանց խախտված իրավունքների և ազատությունների պաշտպանությունն այնքանով, որքանով դրանով գործադրվում է Սահմանադրությամբ երաշխավորված մանդատը, ՀՀ մարդու իրավունքների պաշտպանի իրավասությանն է վերաբերում: 
Այսպիսով, Նախագծով ներկայացված լուծումների պայմաններում առկա է Հանձնաժողովի և «Մարդու իրավունքների պաշտպան մասին» ՀՀ սահմանադրական օրենքով՝ ՀՀ Մարդու իրավունքների պաշտպանին վերապահված լիազորությունների համընկնում: 
Այս առումով հարկ է անդրադառնալ նաև միջազգային մոտեցումներին, որոնց համաձայն՝ պետությունները պետք է ընթանան առկա ազգային միասնական ինստիտուտները կայացնելու և դրանց հետագա կարողությունները զարգացնելու և անհրաժեշտ մասնագիտացում ապահովելու, քան նորերը ստեղծելու ճանապարհով: Ասյպես, օրինակ, «Մարդու իրավունքների պաշտպանի մասին» Հայաստանի Հանրապետության օրենքի նախագծի վերաբերյալ Եվրոպայի խորհրդի «Ժողովրդավարություն իրավունքի միջոցով» հանձնաժողովի (Վենետիկի հանձնաժողով) և Եվրոպայի խորհրդի մարդու իրավունքների և իրավունքի գերակայության տնօրինության 2015 թվականի հոկտեմբերի 26-ի համատեղ կարծիքում նշվել է, որ պետք է Հայաստանի Հանրապետությունը ձեռնպահ մնա օմբուդսմանի նոր հաստատություններ ավելացնելուց, եթե մարդու իրավունքների կամ հիմնարար ազատությունների պաշտպանության համար դա խիստ անհրաժեշտություն չէ: Ըստ այդ կարծիքի՝ այդ մարմինների ավելացումը կարող է անհատներին հանգեցնել շփոթության իրենց հասանելի պաշտպանության հնարավորությունների առումով: 
Ղազախստանում Օմբուդսմենի ինստիտուտի բարեփոխումների վերաբերյալ իր նախնական կարծիքում, օրինակ, Վենետիկի հանձնաժողովը, քննարկման առարկա դարձնելով երկրում Երեխաների իրավունքների պաշտպանի ինստիտուտ նախատեսելու և վերջինիս գործունեության մոդելի ընտրության հարցը, առավել նախընտրելի է համարել այդ մասնագիտացված oմբուդսմենի գործառույթների իրականացումը ազգային oմբուդսմենի միասնական ինստիտուտի շրջանակներում` վերջինիս կառուցվածքում հատուկ ստորաբաժանում ստեղծելու և/կամ ոլորտի համար պատասխանատու տեղակալ ընտրելու միջոցով` հաշվի առնելով ազգային օմբուդսմենի միասնականացման (կոնսոլիդացման) և կայացման փուլում գտնվելու հանգամանքը: Վենետիկի հանձնաժողովն այնուհետև հավելել է, որ այդպիսի հատուկ գործառույթը ենթադրաբար կշահի` պայմանավորված ազգային ինստիտուտի կարգավիճակով և լեգիտիմությամբ, և այդպիսի կապը գործնականում կարող է հանգեցնել և՛ գործառույթի, և՛ ինստիտուտի հզորացմանն ու արդյունավետության բարձրացմանը:
Ուշագրավ է նաև, որ Օմբուդսմենների ինստիտուտների վերաբերյալ Վենետիկի հանձնաժողովի կարծիքների հավաքածուի (CDL-PI(2016)001, Ստրասբուրգ, փետրվարի 5, 2016թ.) մեջ նշվում է Բոսնիա և Հերցեգովինայի Մարդու իրավունքների օմբուդսմենի մասին օրենքի նախագծի վերաբերյալ Վենետիկի հանձնաժողովի 2015 թվականի թիվ CDL-AD(2015)034 կարծիքը, համաձայն որի՝ Վենետիկի հանձնաժողովը սկզբունքային կերպով մշտապես խրախուսել է օմբուդսմենների թվի նվազեցում` որպես վերջնական նպատակ հետապնդելով մեկ օմբուդսմեն ունենալը:
Հարկ է ընդգծել նաև, որ Պաշտպանի՝ հաշմանդամություն ունեցող մարդկանց իրավունքների պաշտպանությանը վերաբերող ուղղության զարգացման նպատակով նախատեսվում է ստեղծել Պաշտպանին առընթեր հաշմանդամություն ունեցող անձանց իրավունքների պաշտպանության փորձագիտական խորհուրդ:
Խորհրդի նպատակներից են՝ հաշմանդամություն ունեցող անձանց արժանապատվության նկատմամբ հարգանքի խրախուսումը, մարդու իրավունքներից և ազատություններից լիարժեք և հավասարապես օգտվելու հնարավորությունների, անկախ ապրելու,  միջավայրային արժանապատիվ ներգրավվածության երաշխավորումը, մասնակցությունը որոշումների կայացմանը և այլն: Խորհրդի անմիջական խնդիրներից են հաշմանդամություն ունեցող անձանց իրավունքների պաշտպանության ոլորտում քաղաքացիական հասարակության ներկայացուցիչների ներգրավվածության ապահովումը, համակարգային խնդիրների վեր հանումը և դրանց լուծման առաջարկների ներկայացումը, հաշմանդամություն ունեցող անձանց իրավունքների պաշտպանության արդյունավետությանն ուղղված հետազոտությունների, վերլուծությունների իրականացումը և այլն:
Հետևաբար, վերը նշվածի հաշվառմամբ՝ կարծում ենք, որ Նախագծի լուծումները պետք է ապահովեն հստակություն և որոշակիություն՝ Հանձնաժողովի գործառույթների, դրանց իրականացման ընթացակարգերի առումով, ինչպես նաև այն կարևորագույն սկզբունքի պահպանմամբ, որ դրանք չեն կարող կրկնել Մարդու իրավունքների պաշտպանի՝ սահմանադրական օրենքի մակարդակում ամրագրված և գործադրվող լիազորությունները: 
1) Մատչելիության հանձնաժողովին և Մարդու իրավունքների պաշտպանին առընթեր Իրավահավասարության խորհրդին վերապահված լիազորությունների հարաբերակցությունը
Մատչելիության ապահովումն առաջնային է հաշմանդամություն ունեցող մարդկանց՝ իրենց իրավունքներից ինքնուրույն օգտվելու տեսանկյունից: Արդյունքում, համակարգային առումով լուծում չստացած խնդիրը հանգեցնում է հաշմանդամություն ունեցող մարդկանց կրթություն ստանալու, աշխատանքային գործունեությամբ զբաղվելու, ինչպես նաև առողջության պահպանման, մշակութային կյանքին մասնակցելու և այլ իրավունքների ինքնուրույն իրականացման սահմանափակման: Արդյունքում, վերջիններիս նկատմամբ դրսևորվում է խտրական վերաբերմունք կենսագործունեության ամենատարբեր ոլորտներում:
Հատկանշական է, որ իրավահավասարության ապահովման ոլորտը կարգավորող միասնական օրենքի ընդունմանն ուղղված փոփոխություններով, մասնավորապես, «Իրավահավասարության ապահովման մասին» օրենքի նախագծով ամրագրվում է Մարդու իրավունքների պաշտպանի ինստիտուտի հատուկ կարգավիճակը՝ որպես խտրականության ենթարկված անձանց իրավունքներն ապահովող ու խախտված իրավունքները վերականգնող  մեխանիզմ:
Մարդու իրավունքների պաշտպանին առընթեր ստեղծվող Իրավահավասարության խորհրդի խնդիրն է Հայաստանի Հանրապետությունում իրավահավասարության և խտրականության բոլոր դրսևորումներից պաշտպանության բնագավառներում Մարդու իրավունքների պաշտպանի գործունեությանն աջակցելը: 
Հարկ է նկատել նաև, որ Նախագծով որպես խտրականության տեսակ՝ սահմանվում է հաշմանդամություն ունեցող անձանց խելամիտ հարմարեցումներ չտրամադրելը:	Վերոնշյալի հաշվառմամբ՝ ստացվում է, որ նոր կարգավիճակով պայմանավորված՝ զարգանում է Մարդու իրավունքների պաշտպանի գործունեությունը հաշմանդամություն ունեցող անձանց իրավունքների պաշտպանության ուղղությամբ: Նոր կարգավիճակը թույլ կտա գործնականում իրականացնել հաշմանդամություն ունեցող անձանց իրավունքների առավել արդյունավետ պաշտպանություն՝ ապահովելով խտրականության ոլորտում նրանց իրավունքների ենթադրյալ խախտումների դեպքում Պաշտպանի աջակցությունը ստանալու հնարավորությունը:  
Հետևաբար, կարծում ենք, որ նախագծի լուծումներն այս առումով պետք է համահունչ լինեն իրավահավասարության ապահովման ոլորտում միասնական օրենսդրությամբ ներմուծվող նոր կառուցակարգերին:
1) Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի լիազորությունները քաղաքաշինական գործունեության բնագավառում
Իբրև մատչելիության վերահսկողություն իրականացնելու՝ միայն իրեն վերապահված խնդիրներ և գործառույթներ ունեցող ինքնավար մարմնի ստեղծման՝ Նախագծով առաջարկվող լուծումները մտահոգության տեղիք են տալիս ոչ միայն լուծումների, այլև դրանց ընդունման անհրաժեշտության հիմնավորումների տեսանկյունից:
Բանն այն է, որ հիմնավորումներում, իբրև նախագծի կարգավորումների անհրաժեշտության առանցքային փաստարկ, նշվում է, որ պարբերաբար խախտվում են հաշմանդամություն ունեցող անձանց համար մատչելիությունն ապահովելուն առնչվող նորմերը (քաղաքաշինության և այլ ոլորտներում): Մատչելիության վերահսկողության և խթանման նպատակով Նախագծով նախատեսվում է ստեղծել մատչելիության հանձնաժողով: Հանձնաժողովը ստեղծվում է որպես ինքնավար պետական մարմին, որի առջև դրվում են մատչելիության պաշտպանության,  մատչելիության ապահովման նկատմամբ վերահսկողության, համընդհանուր դիզայնի սկզբունքների ապահովման համար անհրաժեշտ միջավայրի ստեղծման, հանրային իրազեկվածության բարձրացման և այլ խնդիրներ: 
Բացի այդ, ըստ հիմնավորման՝ Հանձնաժողովը կնպաստի մշակված նորմերի կիրառմանը տուգանքների նշանակման, համապատասխան խորհրդատվություն տրամադրելու և մեթոդական ուղեցույցներ մշակելու և այլ գործողությունների միջոցով: 
Գործող ներպետական կարգավորումների համաձայն՝ արգելվում է բնակավայրերի նախագծումն ու կառուցապատումը, բնակելի շրջանների ձևավորումը, նախագծային լուծումների մշակումը, շենքերի, կառուցվածքների շինարարությունն ու վերակառուցումը, եթե դրանք հարմարեցված չեն հաշմանդամություն ունեցող անձանց մատչելիության և օգտագործման համար[footnoteRef:5]:  [5: ] 

«Քաղաքաշինության մասին» ՀՀ օրենքի 16-րդ հոդվածի համաձայն՝ քաղաքաշինական նորմատիվ-տեխնիկական փաստաթղթերի համակարգը քաղաքաշինական գործունեության պետական կարգավորման միջոց է, որը սահմանում է հուսալիության, շրջակա միջավայրի պահպանության, հակահրդեհային, սանիտարահիգիենիկ, հաշմանդամների տեղաշարժման մատչելիությունն ապահովող և այլ անհրաժեշտ նորմեր, կանոններ, ցուցանիշներ, ինչպես նաև նախագծման, իրականացման ու շահագործման ընթացքում որակի ապահովման պայմաններ` օբյեկտին, առանձին շենքին, շինությանը, կոնստրուկցիային կամ շինարարական նյութերին ներկայացվող պահանջներով: 
Քաղաքաշինական նորմատիվ-տեխնիկական փաստաթղթերը կազմում են քաղաքաշինական բնագավառի իրավական ակտերի համակարգի բաղկացուցիչ մասը և հիմք են ծառայում փորձաքննության, քաղաքաշինական գործունեության վերահսկողության, վիճելի հարցերի լուծման համար:
Քաղաքաշինական նորմատիվ-տեխնիկական փաստաթղթերի պահանջների կատարումը պարտադիր է քաղաքաշինական գործունեության սուբյեկտների համար: Համայնքի ղեկավարը տալիս է քաղաքաշինական գործունեություն իրականացնելու համար ճարտարապետահատակագծային առաջադրանք[footnoteRef:6], որում նշվում են նաև հաշմանդամություն ունեցող անձանց ու բնակչության սակավաշարժ խմբերի պաշտպանության և այլ նորմատիվ ակտերով սահմանված պահանջներ[footnoteRef:7]:	 [6: ]  [7: ] 

«Քաղաքաշինության մասին» ՀՀ օրենքի 26-րդ հոդվածն ամրագրում է, որ Հայաստանի Հանրապետության տարածքում քաղաքաշինական գործունեության պետական տեսչական վերահսկողությունն իրականացնում է Քաղաքաշինության կոմիտեն` քաղաքաշինական պետական տեսչության միջոցով:
Քաղաքաշինական պետական տեսչությունն իր գործունեությունը կազմակերպում է վարչատարածքային սկզբունքով` քաղաքաշինական պետական տեսուչների միջոցով:
Մասնավորապես, քաղաքաշինական պետական տեսչությունը՝ 
- վերահսկում է քաղաքաշինական գործունեության բնագավառում իրավական ակտերի, քաղաքաշինական փաստաթղթերի, նորմատիվ-տեխնիկական փաստաթղթերի պահանջների կատարումը.
- քաղաքաշինության բնագավառում հայտնաբերված խախտումների վերացման ուղղությամբ տալիս է պարտադիր կատարման հրահանգներ և ցուցումներ, հետևում է դրանց իրականացմանը.
- օրենքով սահմանված դեպքերում և կարգով նշանակում է վարչական տույժեր, ինչպես նաև իրավասու մարմիններ է ներկայացնում հաղորդումներ` քաղաքաշինության բնագավառում իրավախախտումներ թույլ տված անձանց քրեական պատասխանատվության ենթարկելու համար: Իսկ մարզի տարածքում մարզպետն է վերահսկում համայնքների ղեկավարների գործունեությունը քաղաքաշինության բնագավառում: Միևնույն ժամանակ, «Ավտոմոբիլային տրանսպորտի մասին» ՀՀ օրենքի 11-րդ հոդվածի իմաստով ավտոբուսային կանոնավոր փոխադրումներն իրականացնում են միայն մրցութային եղանակով ընտրված կազմակերպությունները կամ անհատ ձեռնարկատերերը: Ընդ որում, հարկ է նկատել, որ մրցույթին ներկայացվող տրանսպորտային միջոցներում պետք է ներառվեն հաշմանդամություն ունեցող անձանց նստեցման և իջեցման համար հարմարեցված ավտոբուսներ, որոնց նվազագույն քանակը սահմանում է Հայաստանի Հանրապետության կառավարությունը:
Այսպես, հարկ է նկատել, որ ՀՀ քաղաքաշինության, տեխնիկական և հրդեհային անվտանգության տեսչական մարմնի կանոնադրությամբ[footnoteRef:8] մանրամասն սահմանվում է տեսչական մարմնի լիազորությունները քաղաքաշինության և տրանսպորտի  բնագավառում:  [8: ] 

Մասնավորապես, տրանսպորտի բնագավառում տեսչական մարմնի լիազորություններից է տրանսպորտի ոլորտի նորմատիվ իրավական ակտերի կատարման և իր իրավասության սահմաններում ավտոմոբիլային տրանսպորտի բնագավառի իրավական ակտերի, լիցենզիաների և միջազգային թույլտվությունների պահանջների կատարման նկատմամբ վերահսկողության իրականացումը:
Միաժամանակ, քաղաքաշինության բնագավառում տեսչական մարմինը՝ 
- վերահսկողություն է իրականացնում քաղաքաշինական գործունեության բնագավառում իրավական ակտերի, քաղաքաշինական փաստաթղթերի, նորմատիվ-տեխնիկական փաստաթղթերի պահանջների կատարման նկատմամբ.
- հետևում է քաղաքաշինության բնագավառում հայտնաբերված խախտումների վերացման ուղղությամբ պարտադիր կատարման հրահանգներ և ցուցումներ տալը, դրանց իրականացմանը հետևելը.
· նշանակում է օրենքով սահմանված դեպքերում և կարգով վարչական տույժեր, ինչպես նաև իրավասու մարմիններ ներկայացնում է հաղորդումներ` քաղաքաշինության բնագավառում իրավախախտումներ թույլ տված անձանց քրեական պատասխանատվության ենթարկելու համար: 
Տեսչական մարմնի լիազորություններից է նաև Հայաստանի Հանրապետության օրենքների քաղաքաշինության, տեխնիկական և հրդեհային անվտանգության, տրանսպորտի, էներգետիկայի, պետական և տեղական նշանակության գեոդեզիական և քարտեզագրական աշխատանքների և հողօգտագործման ոլորտների հարաբերությունները կարգավորող իրավական ակտերի պահանջների խախտման համար օրենքով սահմանված պատասխանատվության միջոցների կիրառումը: 
Այս պայմաններում Նախագծի 24-րդ հոդվածի 1-ին մասի 1-ին կետի «դ» ենթակետի համաձայն՝ հանձնաժողովն իրավունք ունի ընդունել որոշում պետական և տեղական ինքնակառավարման մարմինների, պաշտոնատար անձանց սույն օրենքի խախտման համար պատասխանատվության ենթարկելու վերաբերյալ: Մինչդեռ, գործող օրենսդրությամբ այդպիսի ընթացակարգեր արդեն իսկ սահմանված են տեսչական հսկողության շրջանակներում:
Ավելին, այս տեսանկյունից Նախագծով հստակեցված չէ, թե Հանձնաժողովի ներկայացրած պահանջի և դրա չկատարման համար տուգանքներ սահմանելու հասցեատերը կազմակերպությունն է, թե պետական կամ տեղական ինքնակառավարման մարմինը (պաշտոնատար անձը): Առաջին դեպքում ըստ էության տեսչական մարմնի գործառույթների համընկնմանն խնդիրն է առաջ գալիս, իսկ երկրորդ դեպքում՝ առնվազն հստակեցման անհրաժեշտություն է առկա, թե արդյոք Նախագծով հետապնդվող նպատակն է՝ ապահովել պետական իրավասու մարմնի կամ դրա պաշտոնատար անձի պատասխանատվությունը: 
Ընդ որում, հարկ է հստակեցնել, թե Նախագծով ամրագրված տուգանելու ընթացակարգը ինչպես է ապահովվելու՝ վարչական իրավախախտման վարույթի համատեքստում: Ավելին, Նախագծին կից «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծով նոր վարչական իրավախախտում ամրագրելու լրացմամբ հետևողական մոտեցում չի ցուցաբերվել, թե որ մարմնի ենթակայությանն է վերապահվելու տվյալ հոդվածով գործերի ենթակայությունը: Այստեղ ևս պետք է վկայակոչել գործող կարգավորումների տրամաբանությունն այն առումով, որ ոլորտում այլ վարչական իրավախախտումների գործերի քննությունն  (հոդվածներ 157.1-157.14) իրականացնում է տեսչական մարմինը: 
Վերոնշյալի հաշվառմամբ՝ ստացվում է, որ Նախագծով՝ մատչելիության հանձնաժողովին վերապահված գործառույթները համընկնում են նաև ՀՀ քաղաքաշինության, տեխնիկական և հրդեհային անվտանգության տեսչական մարմնի լիազորությունների հետ: 
Պետական իրավասու մարմնի՝ օրենքով ամրագրված լիազորությունների պայմաններում նույնաբովանդակ գործառույթի վերապահումն այլ մարմնի ոչ միայն կարող է հանգեցնել իրավական անորոշության, այլև անուղղակի կասկածի տակ է դնում գործող ընթացակարգերի կիրառելիությունն ու տեսչական մարմնի գործունեության արդյունավետությունը:
Հետևաբար, վերը նշվածի հաշվառմամբ՝ հստակեցման կարիք ունեն Մատչելիության հանձնաժողովի կողմից տուգանքների նշանակման վերաբերյալ կարգավորումները՝ տեսչական մարմնին վերապահված լիազորությունների հետ համընկնման տեսանկյունից:
	Մատչելիության հանձնաժողովին վերաբերող գլուխը սույն նախագծից հանվել է:  

	Ֆինանսների նախարարության 
05.06.2020
N 01/11-4/8274-2020
	1. Առաջարկում ենք նախագծի 16-րդ հոդվածի 12-րդ մասից հանել «նպաստների, միանվագ վճարումների և այլն» բառերը, իսկ 16-րդ մասից հանել «այդ թվում՝ անհատական աջակցություն, տնային սպասարկում և այլն» բառերը:
	Չի ընդունվել: Առաջարկությունն իրավական տեսանկյունից հիմնավորված չէ: Ձևակերպումները համապատասխանում են իրավական տեխնիկայի կանոններին:

	
	2. Նախագծի 6-րդ գլխով առաջարկվում է հաշմանդամություն ունեցող անձանց կենսագործունեության բոլոր ոլորտներում լիարժեք մասնակցության ապահովման մատչելիության վերահսկողության և խթանման նպատակով ստեղծել մատչելիության հանձնաժողով (ինքնավար մարմին): Հաշվի առնելով ՀՀ կառավարության 08.02.2019 թ. «Հայաստանի Հանրապետության կառավարության ծրագրի մասին» թիվ 65-Ա որոշմամբ հանրային կառավարման ոլորտում որդեգրված քաղաքականությունը, այն է՝ պետական ռեսուրսների ճիշտ կառավարմանը նպաստելու նպատակով պետական մեքենան փոքրացնելու՝ ՀՀ կառավարության նպատակադրումը՝ առաջարկում ենք նախագծից հանել 6-րդ գլուխը:

	Ընդունվել է: Հանվել է: 

	
	3. Նախագծի առանձին հոդվածների (մասնավորապես՝ 16-րդ հոդվածի 10-րդ, 11-րդ, 21-րդ մասը, 17-րդ հոդվածի 2-րդ մասը, 18-րդ, 19-րդ, 36-րդ (21-րդ), 37-րդ (22-րդ) և 39-րդ (24-րդ) հոդվածների առանձին դրույթները, 6-րդ գլուխը և այլն) ընդունումը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն, որի վերաբերյալ ֆինանսական գնահատականը առկա չէ (Նախագծին կից վերջինիս ընդունման կապակցությամբ պետական բյուջեի ծախսերի ավելացման մասին տեղեկանքի համաձայն՝ անհրաժեշտ փոփոխությունները յուրաքանչյուր տարի կնախատեսվեն պետական բյուջեի հայտերում և կիրականացվեն պետական բյուջեի կամ օրենքով չարգելված այլ ֆինանսական միջոցների հաշվին):  
Այդ կապակցությամբ առաջարկում ենք հաշվի առնել նախարարական սոցիալական կոմիտեի 25.03.2020թ. նիստի N ԿԱ/64-2020 արձանագրության 1-ին կետով տրված հանձնարարականը՝ ժամանակավորապես ձեռնպահ մնալ ՀՀ պետական բյուջեի մասով պարտավորություններ առաջացնող նախագծերի քննարկումից և դրանց անդրադառնալ կորոնավիրուսի արդյունքում ստեղծված իրավիճակի հանգուցալուծումից հետո, ինչպես նաև Հայաստանի Հանրապետութունում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցուցանիշների և կանխատեսումների մասին 18.05.2020թ. N Վ/84-2020 արձանագրության պահանջները:
	Ընդունվել է ի գիտություն: Ֆինանսական գնահատական ներկա պահին տալ հնարավոր չէ:  Նախագծով սահմանված է, որ հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականությունն իրականացվում է համալիր և տարեկան ծրագրերին համապատասխան, որի նպատակներից է նաև չվերազանցել պետական բյուջեի հնարավորությունը և ունենալ ռիսկերի առումով կառավարելի իրավունքների պաշտպանության համակարգ։ 

	
	4. Նախագծի 18-րդ հոդվածի 1-ին մասի 5-րդ կետի «գ» ենթակետի համաձայն՝ հաշմանդամություն ունեցող անձանց համար ֆիզիկական միջավայրի մատչելիության ապահովվումը ներառում է նաև հաշմանդամություն ունեցող անձանց համար տրանսպորտային համակարգի և ընդհանուր օգտագործման տրանսպորտային միջոցների հարմարեցման ծրագրի մշակումն ու իրականացումը, որի շրջանակում առնվազն պետք է նախատեսվի նաև հաշմանդամություն ունեցող անձանց համար մատչելի մարդատար-տաքսի ավտոմոբիլներով ուղևորափոխադրումներ իրականացնող կազակերպությունների համար հարկային արտոնությունների սահմանումը։Վերոգրյալի կապակցությամբ հայտնում ենք հետևյալը.
Առաջարկության ընդունումը ոչ միայն չի բխում հարկման հավասարության ու արդարության սկզբունքներից, այլ նաև ուղղակիորեն հակադրվում է այդ սկզբունքներին։ Մասնավորապես, առաջարկության ընդունման դեպքում կստացվի այնպես, որ 
մարդատար-տաքսի ավտոմոբիլներով ուղևորափոխադրումներ իրականացնող կազակերպությունների և օրինակ, ընդհանուր օգտագործման տրանսպորտային միջոցներով հաշմանդամների ուղևորափոխադրումներ իրականացնող կազակերպությունների համար կիրառվում են հարկման տարբերակված մոտեցումներ, ինչի արդյունքում կխաթարվի բոլոր տնտեսավարող սուբյեկտների համար 
գործունեության միատեսակ հարկային միջավայր ապահովելու սկզբունքը, ինչը շուկայում առողջ ու հավասար մրցակցությունը խաթարելու և դրանով իսկ՝ ձեռնարկատիրական միջավայրը աղավաղելու իրական ռիսկեր է պարունակում։
Որևէ տնտեսավարող սուբյեկտի հարկային արտոնության տրամադրումը այլ 
տնտեսավարող սուբյեկտների մոտ առաջացնում է նմանատիպ հարկային 
արտոնություններից օգտվելու սպասումներ կամ պահանջներ, ինչի արդյունքում նվազում է հարկային կարգապահության ընդհանուր մակարդակը, ինչն էլ, իր հերթին, հանգեցնում է պետական բյուջե վճարվող հարկային եկամուտների կրճատման։ Մասնավորապես, խնդրո առարկա դեպքում մարդատար-տաքսի ավտոմոբիլներով ուղևորափոխադրումներ իրականացնող կազակերպություններին հարկային 
արտոնություններ տրամադրելու պարագայում օբյեկտիվ պահանջ կներկայացվի, որպեսզի նույն հարկային արտոնությունները տրամադրվեն օրինակ, ընդհանուր օգտագործման տրանսպորտային միջոցներրով հաշմանդամների 
ուղևորափոխադրումներ իրականացնող կազակերպություններին։ 
Ավելին, առաջարկության ընդունման դեպքում նույն հարկային արտոնություններից օգտվելու իրավունք կարող են պահանջել, օրինակ, անբուժելի հիվանդությամբ տառապողներին կամ միայնակ ծերերին ծառայություններ մատուցողները և այսպես շարունակ:
Ցանկացած հարկային արտոնության տրամադրում ենթադրում է հակումից 
խուսափելու հնարավորությունների ստեղծում, քանի որ հարկային արտոնությունների կիրառության նախորդ տարիների փորձը ցույց է տվել, որ տարբեր հնարքների ու չարաշահումների կիրառությամբ արտոնություններից սկսում են օգտվել նաև այնպիսի շահագրգիռ կողմեր, որոնց համար ի սկզբանե դրանք նախատեսված չեն եղել: Այս առումով, հարկային արտոնությունները, որպես պետական աջակցության գործիքներ, չունեն բավարար հասցեականություն, հետևաբար ծախսերի ու օգուտների համադրմամբ դրանց արդյունավետությունը չի հիմնավորվում այն առումով, որ հարկային արտոնության տրամադրման արդյունքում պետության կորցրած հարկային եկամուտները շատ ավելի մեծ են, քան արտոնության իրական շահառուների օգուտները կարող են լինել։ Մասնավորապես, խնդրո առարկա հարկային արտոնությունների տրամադրման պարագայում մարդատար-տաքսի ավտոմոբիլներով ուղևորափոխադրումներ իրականացնող կազակերպությունները կարող են հանդես գալ որպես հաշմանդամներին ծառայություններ մատուցողներ, փոստացի այդպիսի ծառայություններ չմատուցեն և օգտվեն հարկային արտոնոթյուններից։ Արդյունքում առաջարկվող հարկային արտոնությունը որևէ կերպ չի նպաստի իր նպատակին, բայց փոխարենը կստեղծվեն հարկումից խուսափելու գործուն հնարավորություններ, որոնց դեմ արդյունավետ պայքար մղելը լուրջ մարտահրավեր կլինի հարկային մարմնի համար։ Որպես հետևանք, պետական բյուջեն կունենա հարկային եկամուտների չհիմնավորված կորուստ։
Անհրաժեշտ է հաշվի առնել նաև, որ ցանկացած հարկային արտոնության 
տրամադրում ենթադրում է հարկային եկամուտների կորուստ, հետևաբար նաև՝ առողջապահական, սոցիալական, կրթական, բնապահպանական և այլ հանրօգուտ ոլորտներում չկատարված բյուջետային ծախսեր: Մյուս կողմից, եթե հաշվի առնենք նաև այն հանգամանքը, որ պետության ծախսային քաղաքականության շրջանակներում պետական աջակցության բյուջետային գործիքակազմն ավելի հասցեական ու, հետևաբար, նաև ավելի արդյունավետ է՝ ակնհայտ է դառնում, որ հարկային 
արտոնությունների տրամադրումը պետական աջակցության լավագույն միջոցը չէ, քանի որ հարկային արտոնությունը դրա իրական հասցեատերերի համար որոշակի կոնկրետ արդյունք չերաշխավորելով հանդերձ՝ հանգեցնում է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից։ Այս առումով, գտնում ենք, որ սահմանափակ բյուջետային ռեսուրսների (առավել ևս ներկա պայմաններում) պարագայում  սոցիալապես խոցելի խմբերի, այդ թվում՝ հաշմանդամություն ունեցող անձանց պետական աջակցությունը պետք է կազմակերպվի առավել հասցեական ու արդյունավետ համարվող՝ բյուջետային աջակցության գործիքներով՝ համապատասխան սոցիալական ծրագրերի շրջանակներում և ոչ թե անհասցե ու խիստ կասկածելի արդյունավետություն ունեցող հարկային արտոնությունների տրամադրմամբ։
Մյուս կողմից հարկ է հաշվի առնել նաև այն, որ հարկային արտոնությունների 
շրջանակի ընդլայնումը չի բխում ներկա փուլում իրականացվող հարկային քաղաքականության ուղղություններից, քանի որ ներկա փուլում իրականացվող քաղաքականությունն ուղղված է հարկման բազայի ընդլայնմանը և հարկաբյուջետային կայունության ամրապնդմանը: Այլ կերպ ասած՝ ներկա փուլում խնդիր է դրված ոչ միայն ձեռնպահ մնալ նոր հարկային արտոնությունների տրամադրումից, այլ նաև կիրառությունից հանել բոլոր այն հարկային արտոնությունները, որոնց կիրառությունը չի հիմնավորվում ծախսեր/օգուտներ հարաբերակցության տեսանկյունից։
Միաժամանակ, հայտնում ենք, որ հաշմանդամություն ունեցող անձանց աջակցելու նպատակով գործող հարկային օրենսդրությամբ արդեն իսկ սահմանված են հարկային խթաններ։ Մասնավորապես, ՀՀ հարկային օրենսգրքի 123-րդ հոդվածի 1-ին մասի 6-րդ կետի համաձայն՝ ռեզիդենտ շահութահարկ վճարողի և մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողի հարկման բազայի որոշման նպատակով համախառն եկամտից նվազեցվում են շահութահարկ վճարողի մոտ վարձու աշխատող համարվող (այդ թվում՝ համատեղության կարգով), ինչպես նաև քաղաքացիաիրավական պայմանագրի հիման վրա աշխատանք կատարող կամ քաղաքացիաիրավական պայմանագրի հիման վրա շահութահարկ վճարողին ծառայություն մատուցող յուրաքանչյուր հաշմանդամի համար հաշվարկված աշխատավարձի և դրան հավասարեցված այլ վճարումների, ինչպես նաև քաղաքացիաիրավական պայմանագրից ստացվող եկամուտների հանրագումարի 150 տոկոսը՝ անկախ աշխատավարձը և դրան հավասարեցված այլ վճարումները շահութահարկով հարկման բազայի որոշման նպատակով համախառն եկամտից նվազեցնելու հանգամանքից։ Ընդ որում, նշված արտոնության կիրառության շրջանակը ՀՀ հարկային օրենսգրքի ընդունմամբ էականորեն ընդլայնվել է։ Բացի այդ, կրկին հաշմանդամություն ունեցող անձանց զբաղվածությունը խթանելու և նրանց ներգրավվածությամբ կատարվող աշխատանքների, մատուցվող ծառայությունների կամ արտադրվող և օտարվող ապրանքների մրցունակությունը բարձրացնելու նպատակով ՀՀ հարկային օրենսգրքի 64-րդ հոդվածի 2-րդ մասի 6-րդ կետով սահմանվել է, որ 
նախադպրոցական հիմնարկներում երեխաներին պահելու, տուն-ինտերնատներում, մանկատներում, արատներ ունեցող երեխաներ կամ հաշմանդամներ խնամող հաստատություններում, ծերանոցներում գտնվող անձանց խնամքի հետ կապված ծառայությունների մատուցումը, ինչպես նաև խնամվողների կողմից այնտեղ պատրաստված ապրանքների օտարումը, աշխատանքների կատարումը, ծառայությունների մատուցումը ազատվում է ավելացված արժեքի հարկից։
Հաշվի առնելով վերոգրյալը՝ առաջարկությունը սկզբունքորեն անընդունելի է և առաջարկում ենք «Հաշմանդամություն ունեցող անձանց իրավունքների մասին» ՀՀ օրենքի նախագծից հանել 18-րդ հոդվածի 1-ին մասի 5-րդ կետի «գ» ենթակետը։
	Ընդունվել է։ 18-րդ հոդվածի 1-ին մասի 5-րդ կետի «գ» ենթակետը հանվել է։

	Արդարադատության նախարարության 

	Օրենքի նախագծի (այսուհետ՝ Նախագիծ) 1-ին հոդվածի 1-ին մասից առաջարկում ենք հանել «Հայաստանի Հանրապետության վավերացված միջազգային պայմանագրերով, Հայաստանի Հանրապետության օրենքով և այլ իրավական ակտերով նախատեսված դեպքերում» բառերը:  
	Ընդունվել է։ 

	
	Նախագծի 3-րդ հոդվածի 1-ին մասի 2-րդ կետի համաձայն՝ հաշմանդամություն ունեցող անձը՝ անձ է, որը ֆիզիկական, հոգեկան, մտավոր և զգայական խնդիրների և տարբեր արգելքների փոխազդեցության արդյունքում կարող է ունենալ մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության սահմանափակում: Նշյալ կարգավորման կապակցությամբ հայտնում ենք, որ դրանում օգտագործվող «և» շաղկապն անհրաժեշտ է փոխարինել «կամ» շաղկապով: Հակառակ դեպքում կստացվի, որ անձը կարող է ճանաչվել հաշմանդամություն ունեցող՝ քննարկվող դրույթում բոլոր պայմաններին համապատասխանելու դեպքում: Բացի այդ, նույն կետում «տարբեր արգելքների» բառերն անհրաժեշտ է փոխարինել «միջավայրային արգելքների» բառերով՝ նկատի ունենալով Նախագծում կիրառվող տերմինաբանությունը, այդ թվում՝ նույն հոդվածի 1-ին մասի 1-ին և 4-րդ կետերի դրույթները:
	Ընդունվել է։ Կետը առաջին «և» բառից հետո  լրացվել է «(կամ)» բառով, իսկ «տարբեր» բառը փոխարինվել է «միջավայրային» բառով։ 

	
	Նախագծի 3-րդ հոդվածի 1-ին մասի 7-րդ կետում օգտագործվող «վիրահատությամբ փոխպատվաստած են» ձևակերպումը իմաստային առումով չի համապատասխանում քննարկվող դրույթի բովանդակությանը, ուստի խմբագրման կարիք ունի:
	Չի ընդունվել։ Առկա են տեխնոլոգիաներ, որոնք հարմարեցված կամ հատուկ կերպով նախագծված են հաշմանդամություն ունեցող անձի ֆունկցիոնալությունը բարելավելու համար, սակայն փոխպատվաստվում են վիրահատությամբ (օր.՝ կոխլեար իմպլանտը)։ Միջազգային պրակտիկայում նման միջոցները չեն համարվում աջակցող տեխնոլոգիաներ, ուստ ի և  աջակցող տեխնոլոգիաների կարգավորումները չեն տարածվում դրանց վրա։ 

	
	Նախագծի 4-րդ հոդվածի 4-րդ մասի 9-րդ կետի համաձայն՝ հաշմանդամություն ունեցող անձանց իրավունքների ապահովման, խթանման և պաշտպանության համակարգի հիմնական բաղադրիչներից է՝ քննարկվող մասի 5-րդ կետի «բ» ենթակետում նշված աջակցող ցանցում չընդգրկված, ինչպես նաև նույն մասի 7-րդ կետում չնշված այլ կազմակերպություններ և ֆիզիկական անձինք, որոնք մասնակցում են սույն հոդվածի 3-րդ մասում նշված նպատակների իրականացմանը: Մինչդեռ, քննարկվող մասի 7-րդ կետում խոսվում է միայն մատչելիության հանձնաժողովի մասին: Հետևաբար, Նախագծի նշյալ կարգավումը խմբագրման կարիք ունի: 
	Ընդունվել է:

	
	Նախագծի մի շարք հոդվածներում (օրինակ՝ 8-րդ հոդվածի 1-ին մասի 11-րդ կետ, 37-րդ (22-րդ) հոդվածի 4-րդ մաս) օգտագործվում է «ծառայությունների անհատական ծրագիր» եզրույթը, մինչդեռ Նախագծում դրա հասկացությունը տրված չէ: Չնայած այն հանգամանքին, որ «Անձի ֆունկցիոնալ գնահատման մասին» օրենքի նախագծում տրված է քննարկվող տերմինի հասկացությունը, այնուամենայնիվ, գտնում ենք, որ դրան անհրաժեշտ է անդրադառնալ նաև սույն Նախագծի շրջանակներում
	Ընդունվել է: Նախագծի 3-րդ հոդվածի 1-ին մասը լրացվել է 16-րդ կետով:

	
	Նախագծի 14-րդ հոդվածի 2-րդ մասի 3-րդ կետում և 16-րդ հոդվածի 13-րդ մասում համապատասխանաբար օգտագործվում են «հատուկ ժամանակավոր միջոցներ» և «ընթացակարգային հարմարեցումներ» տերմինները, որոնց էությունը Նախագծում բացահայտված չէ: Ուստի, նշյալ տերմինների կիրառումը խնդրահարույց է «Նորմատիվ իրավական ակտերի մասին» Հայաստանի Հանրապետության օրենքի 15-րդ հոդվածի 3-րդ մասի տեսանկյունից:
	Ընդունվել է մասնակի։ Նախագծի 14-րդ հոդվածի 2-րդ մասի 3-րդ կետի «ընթացակարգային» բառը փոխարինվել է «անհրաժեշտ» բառով։ Նախագծի 16-րդ հոդվածի 13-րդ մասի «հատուկ ժամանակավոր միջոցներ» եզրը հանրահռչակ է, օգտագործվում է Հայաստանի Հանրապետության կողմից վավերացված միջազգային կոնվենցիաներում, իսկ սահմանումը ներառված է «Իրավահավասարության ապահովման մասին» ՀՀ օրենքի նախագծում։ 

	
	Նախագծի 37-րդ (22-րդ)  հոդվածի 2-րդ մասի համաձայն՝ Հայաստանի Հանրապետությունում հաշմանդամություն ունեցող անձանց (երեխաների) համար խնամքի այնպիսի հաստատություններ ստեղծելը, որտեղ հաշմանդամություն ունեցող անձինք մեկուսացած են կամ զրկված են իրենց առօրյա կյանքին վերաբերող որոշումներ կայացնելու իրավունքից արգելվում է: Այս առումով հայտնում ենք, որ նշյալ կարգավորումն իրենից ներկայացնում է արգելող նորմ, սակայն դրանում նախատեսված վարքագծի կանոնները խախտելու համար ոչ ներկայացված նախագծերի փաթեթում, ոչ էլ գործող օրենսդրական կարգավորումներում որևէ պատասխանատվության միջոց նախատեսված չէ:  
	Ընդունվել է ի գիտություն: Օրենքի նախագծի ընդունումից հետո համապատասխան իրավական ակտով կսահմանվեն պատասխանատվության միջոցներ։  


	
	Նախագծի 38-րդ (23-րդ) հոդվածում տրված է միայն դրա վերնագիրը, մինչդեռ բովանդակությունը բացակայում է:
	Ընդունվել է։ Տեխնիկական վրիպակը վերացվել է։ 

	
	Ինչ վերաբերում է Նախագծի 6-րդ գլխին՝ «Մատչելիության վերահսկողության և խթանման պետական մարմինը», ապա հայտնում ենք, որ նկատի ունենալով Մատչելիության հանձնաժողովի (այսուհետ՝ Հանձնաժողով) կարգավիճակը, դրա հետ կապված հարաբերությունները պետք է կարգավորվեն ոչ թե «Հաշմանդամություն ունեցող անձանց իրավունքների մասին» Հայաստանի Հանրապետության օրենքի շրջանակներում, այլ առանձին օրենքով, ինչպես դա արված է այլ ինքնավար մարմինների դեպքում: Որպես օրինակներ կարող ենք նշել «Կոռուպցիայի կանխարգելման հանձնաժողովի մասին» ՀՀ օրենքը, «Հանրային ծառայությունները կարգավորող մարմնի մասին» ՀՀ օրենքը և այլն: 
	Մատչելիության հանձնաժողովին վերաբերող դրույթները նախագծից հանվել են:

	
	Նախագծի 6-րդ գլխում առկա են մի շարք թերություններ: Օրինակ՝ Նախագծի 24-րդ հոդվածի 1-ին մասի 1-ին կետի ա. ենթակետում սահմանվում է, որ Հանձնաժողովն իրավունք ունի ընդունելու որոշումներ՝ «Հաշմանդամություն ունեցող անձանց իրավունքների մասին» օրենքի 17-րդ, 18-րդ և 19-րդ հոդվածների պահանջների հնարավոր կամ փաստացի խախտումների վերաբերյալ, իսկ նույն հոդվածի 4-րդ մասի 6-րդ կետի համաձայն՝ տալու նախազգուշացում՝ խախտումները շտկելու և (կամ) հետագայում բացառելու հանձնարարությամբ, նշանակելու տուգանք՝ խախտումները շտկելու և (կամ) հետագայում բացառելու և տուգանքը վճարելու հանձնարարությամբ՝ սահմանելով հանձնարարության կատարման ժամկետ: Ստացվում է, որ Հանձնաժողովը իրավասու է կիրառելու վարչական տույժեր (նախազգուշացում, տուգանք) «Հաշմանդամություն ունեցող անձանց իրավունքների մասին» օրենքի 17-րդ, 18-րդ և 19-րդ հոդվածների պահանջների խախտման հիմքով: Հետևաբար, Վարչական իրավախախտումնների վերաբերյալ Հայաստանի Հանրապետության օրենսգրքում անհրաժեշտ է կարգավորել հետևյալ հարցերը. հստակ սահմանել այն իրավախախտումները, որոնց առկայության դեպքում Հանձնաժողովը իրավասու է կիրառել վարչական պատասխանատվության միջոցներ, ինչպես նաև սահմանել այդ իրավախախտումների վերաբերյալ գործերի ենթակայությունը՝ համապատասխան լրացումներ կատարելով Վարչական իրավախախտումնների վերաբերյալ Հայաստանի Հանրապետության օրենսգրքի 17-րդ գլխում:
	Մատչելիության հանձնաժողովին վերաբերող դրույթները նախագծից հանվել են:

	
	Նախագծի 24-րդ հոդվածի 1-ին մասի 10-րդ կետում «օրենսդրությամբ» բառն անհրաժեշտ է փոխարինել «օրենքով» բառով՝ նկատի ունենալով ՀՀ Սահմանադրության 6-րդ հոդվածի 1-ին մասի պահանջները: Բացի այդ, նույն կետում «իրավասություններ» բառն անհրաժեշտ է փոխարինել «լիազորություններ» բառով
	Մատչելիության հանձնաժողովին վերաբերող դրույթները նախագծից հանվել են:

	
	Նախագծի 26-րդ հոդվածի 1-ին մասում «ճանաչում» բառն անհրաժեշտ է խմբագրել՝ նկատի ունենալով դրա անորոշությունը:
	Մատչելիության հանձնաժողովին վերաբերող դրույթները նախագծից հանվել են:

	
	Նախագծի 33-րդ հոդվածի 15-րդ մասի համաձայն՝ Հանձնաժողովի որոշումն ուժի մեջ է մտնում հրապարակման պահից և կարող է բողոքարկվել դատական կարգով՝ երեսնորյա ժամկետում: Այս կապակցությամբ հայտնում ենք, որ առհասարակ վարչական իրավախախտումների վերաբերյալ վարույթի արդյունքում ընդունվող որոշումների բողոքարկման ժամկետները և կարգը սահմանված են «Վարչարարության հիմունքների և վարչական վարույթի մասին» Հայաստանի Հանրապետության օրենքում, ուստի Նախագծի քննարկվող դրույթն անհրաժեշտ է խմբագրել:
	Մատչելիության հանձնաժողովին վերաբերող դրույթները նախագծից հանվել են:

	Ամփոփաթերթը կցվում է։
	

	Վարչապետի աշխատակազմի սոցիալական հարցերի վարչություն
	1. Նախագծի նախաբանի և 3-րդ հոդվածի 1-ին մասի 2-րդ կետի միջև առկա է հակասություն: Այսպես, նախաբանում օրենքի նպատակ է հռչակվում հաշմանդամություն ունեցող անձանց՝ այլ անձանց հետ համահավասար հիմունքներով ... հասարակական կյանքում ... հավասար մասնակցության ... ապահովումը, սակայն 3-րդ հոդվածի 1-ին մասի 2-րդ կետի ձևակերպման համաձայն հաշմանդամություն ունեցող անձը ... կարող է ունենալ մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության սահմանափակում:
	Չի ընդունվել։ Հասարակական կյանքին մասնակցության սկզբունքը ամրագրված է Մարդու իրավունքների համընդհանուր հռչակագրի 21-րդ հոդվածում և վերահաստատված է Քաղաքացիական և քաղաքական իրավունքների միջազգային դաշնագրի 25-րդ հոդվածում: Մասնակցությունը, որպես սկզբունք և մարդու իրավունք, ճանաչված է նաև մարդու իրավունքների այլ փաստաթղթերում, ինչպես, օրինակ, Ռասայական խտրականության բոլոր ձևերի վերացման մասին միջազգային կոնվենցիայի 5-րդ հոդվածը, Կանանց նկատմամբ խտրականության բոլոր ձևերի վերացման մասին կոնվենցիայի 7-րդ հոդվածը, Երեխայի իրավունքների մասին կոնվենցիայի 12-րդ և 23-րդ հոդվածները: Հաշմանդամություն ունեցող անձանց իրավունքների մասին կոնվենցիան մասնակցությունը ճանաչում է և՛ որպես պետությունների ընդհանուր պարտավորություն, և՛ մյուս իրավունքների հետ հատվող հիմնախնդիր:
Հաշմանդամություն ունեցող անձանց՝ ֆիզիկական, հոգեկան, մտավոր և (կամ) զգայական տևական խնդիրների և միջավայրային արգելքների փոխազդեցության արդյունքում առաջացած մասնակցության հնարավոր սահմանափակումները չեն կարող պետությանն ազատել մասնակցության իրավունքի ապահովման ընդհանուր պարտավորությունից։ Այդ ազդեցությունների (սահմանափակումների) բնույթը (օր.՝ սահմանափակման աստիճանը, բնական (մարդու կողմից չստեղծած) միջավայրով պայմանավորված լինելը և այլն) չի կարող հարցականի տակ դնել մարդու իրավունքը, այդ թվում՝ քանի որ մասնակցությունը նաև անհատականացված (չստանդարտացված) հանգամանքների ամբողջություն է։ 
Ավելին՝ և՛ անհատական, և՛ միջավայրային գործոններով պայմանավորված ազդեցությունները պետք է պատշաճ ուշադրության արժանանան պետության կողմից իրավունքների և ազատությունների, այդ թվում՝ լիարժեք և արդյունավետ մասնակցության իրավունքի ապահովման գործընթացում։ Ուստի, 3-րդ հոդվածի 1-ին մասի 2-րդ կետի ձևակերպումը անհամատեղելիություն չի առաջացնում օրենքի նախաբանի հետ, այլ հակառակը՝ ուղղված է իրավունքահենք արդի մոտեցումների ապահովմանը, հաշմանդամության բժշկական մոդելից մարդու իրավունքների մոդելին անցում կատարելուն։

	
	2. Նախագծի նախաբանում, 1-ին հոդվածի 3-րդ մասում և 6-րդ հոդվածի 4-րդ մասում խոսվում է օրենքի նպատակների մասին: Անհարկի կրկնություններից զերծ մնալու համար անհրաժեշտ է խմբագրել նշված մասերը:
	Չի ընդունվել։ 1-ին հոդվածի 3-րդ մասը անդրադառնում է սույն օրենքի նախագծի կարգավորման առարկային, որը հնարավորություն է ընձեռում պատկերացում կազմել օրենքով կարգավորվող հարաբերությունների և հարցերի առանցքային ոլորտների մասին։ Առանձին դրույթ ունենալու հիմնավորվածությունը պայմանավորված է օրենքի կարգավորման առարկայի բարդության (բազմազանության) պատճառով, ուստի գործնականում օրենքից օգտվելու դյուրինության ապահովման համար ամփոփ բովանդակությունը նպատակահարմար է նախատեսել առանձին մասով։ Նախագծի 6-րդ հոդվածի 4-րդ մասը կարգավորում է հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական նպատակները։ Այսինքն՝ 1-ին հոդվածի 3-րդ մասը և 6-րդ հոդվածի 4-րդ մասը խիստ տարբեր են բովանդակությամբ, և դրանց առկայությունը չի առաջացնում կրկնություն։ 

	
	3. Նախագծի 1-ին հոդվածի 1-ին մասում առաջարկվում է սահմանել ՀՀ-ում բնակվելու պայման՝ բնակության իրավունք կամ կացության կարգավիճակ ունեցող օտարերկրացիների համար, մինչդեռ, քաղաքացիություն չունեցող և փախuտականի կարգավիճակ ունեցող անձանց դեպքում նման պահանջ առկա չէ:
	Ընդունվել է:

	
	4. Նախագծի 1-ին հոդվածի 2-րդ մասի անհրաժեշտությունը բացակայում է, քանի որ օրենքի կարգավորումները տարածվում են հաշմանդամություն ունեցող բոլոր անձանց վրա, հետևաբար երեխաների մասով առանձին շեշտադրման կարիք չկա:
	Չի ընդունվել։ Օրենքի որոշ հոդվածներ ամբողջությամբ կամ մասնակի վերաբերելի չեն հաշմանդամություն ունեցող երեխաներին (օր.՝ հոդված 16-ը)։ Նախագծի նախնական փուլում առաջարկ էր ստացվել նշել, որ ոչ բոլոր դրույթներն են առնչվում հաշմանդամություն ունեցող երեխաներին, ինչն ընդունվել էր և դիտողություններ չեն ստացվել ՀՀ արդարադատության նախարարությունից։ 

	
	5. Նախագծի 3-րդ հոդվածի 1-ին մասի 3-րդ կետի «ա» պարբերությունում «ֆիզիկական միջավայր» հասկացությունը բնորոշվում է որպես «անձին շրջապատող նյութական աշխարհ», սակայն դրա դրսևորումների թվարկման մեջ ներառված «աշխարհայացքային» բաղադրիչն ակնհայտորեն չի կարող որակվել որպես նյութական աշխարհի տարր:
	Ընդունվել է։ «Աշխարհայացքային» բառը հանվել է հասկացությունից։ 

	
	6. Առաջարկում ենք միավորել նախագծի 4-րդ հոդվածի 1-ին և 2-րդ մասերը, ինչպես նաև 8-րդ հոդվածի 1-ին մասի 4-րդ և 5-րդ կետերը:
	Ընդունվել է։ 4-րդ հոդվածի 1-ին և 2-րդ մասերը և 8-րդ հոդվածի 1-ին մասի 4-րդ և 5-րդ կետերը միավորվել են։ 

	
	7. Նախագծի 7-րդ հոդվածի 1-ին մասն անհրաժեշտ է խմբագրել, մասնավորապես՝ 
1) 5-րդ կետից հանել «և մարդկության» բառերը,
	Ընդունվել է։ Թեև «մարդկային բազմազանություն» և «մարդկություն» հասկացությունները տարբերվում են և դրանց շեշտադրումը կարևոր է, այնուամենայնիվ լայն մեկնաբանմամբ «մարդկային բազմազանություն» եզրը ներառում է «մարդկություն» հասկացությունը։ Ուստի «և մարդկության» բառերը հանվել են կետից։ 

	
	2) 6-րդ կետում նկատի ունենալ, որ «hաշմանդամություն ունեցող անձանց աշխատելու և կրթություն ստանալու իրավունքի նկատմամբ հարգանքի» սկզբունքը կլանվում է նույն մասի 1-ին, 3-րդ, 7-րդ և 9-րդ կետերի մեջ,
	Ընդունվել է ի գիտություն։ Նպատակահարմար է առանձին մատնանշել՝ հաշվի առնելով հասարակության մեջ առկա կարծրատիպերը հաշմանդամություն ունեցող անձանց աշխատելու և կրթություն ստանալու կարողությունների հանդեպ:

	
	3) հանել 8-րդ կետը, քանի որ տղամարդկանց և կանանց միջև հավասարությունն ապահովելը սույն նախագծի կարգավորման շրջանակից դուրս է,
	Չի ընդունվել։ 7-րդ հոդվածի 1-ին մասում ամփոփված են հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական սկզբունքները։ Նպատակահարմար ենք համարում սկզբունքներում առանձնահատուկ կերպով անդրադառնալ կանանց և տղամարդկանց իրավահավասարությունը՝ հետագայում բացառելու քաղաքականության մշակման և իրականացման գենդերային առումով ոչ զգայուն լինելը։ Սկզբունքի պահպանումը նախագծում առանցքային է, քանի որ հաշմանդամություն ունեցող կանայք (ի տարբերություն հաշմանդամություն ունեցող տղամարդկանց) առավել հաճախ են ենթարկվում բռնության (օր.՝ ընտանիքում բռնությունը, սեռական բռնությունների բարձր ցուցանիշը), սեռական և վերարտադրողական առողջությունը և իրավունքների առումով առավել խոցելի են (օր.՝ հաշմանդամություն ունեցող մայրերի համար անհրաժեշտ ծառայությունների անմատչելիությունը, մամոգրաֆիայի և կանանց համար անհրաժեշտ բժշկական սարքավորումների անմատչելիությունը, հաշմանդամություն ունեցող կանանց և աղջիկների շրջանում հիգիենայի պահպանման համար անհրաժեշտ միջոցների բացակայությունը և այլն) և խտրականությունը (այնպես, ինչպես մյուս կանայք և ինչպես հաշմանդամություն ունեցող տղամարդիկ, այս դեպքում՝ համակցված)։ Ուստի, գտնում ենք, որ սկզբունքի պահպանումը բխում է Հաշմանդամություն ունեցող անձանց իրավունքների մասին կոնվենցիայի 6-րդ հոդվածից և դուրս չէ նախագծի կարգավորման շրջանակներից։ 

	
	4) հանել 12-րդ կետը, քանի որ խոսքի ազատության նկատմամբ հարգանքը մարդու համընդհանուր իրավունք է և հաշմանդամների մասով մասնավորեցման կարիք չունի:

	Չի ընդունվել։ Խոսքի ազատության նկատմամբ հարգանքի իրավունքը, ինչպես մյուս համընդհանուր իրավունքները, իրացնելիս հաշմանդամություն ունեցող անձինք (ի տարբերություն հաշմանդամություն չունեցող անձանց) հանդիպում են մի շարք ընդհանուր բնյութի (ինչպես հաշմանդամություն չունեցող մարդիկ) և հաշմանդամությամբ պայմանավորված դժվարությունների (այդ թվում՝ հայերեն ժեստերի լեզվի որպես պետական և պաշտոնական լեզու ճանաչված չլինելու, բրայլի համակարգով հաղորդակցության միջոցների բացակայության, տեղեկություններ ստանալու, փնտրելու և տարածելու համար անհրաժեշտ ծառայությունների բացակայության, տեղեկատվական և հաղորդակցական տեխնոլոգիաների անմատչելիության պատճառով)։ Մասնավորապես՝ նախագծում խոսքի ազատությանն անդրադարձ է կատարվում մի շարք հոդվածներում և նախագծի տրամաբանական կառուցվածքի համաձայն՝ այն իրավունքները, որոնք հատվում են մարդու մյուս իրավունքների հետ, ամրագրված են որպես սկզբունք։ Մասնավորապես՝ խոսքի ազատության նկատմամբ հարգանքի սկզբունքը կարևոր է հաշվի առնել օրենքի մյուս հոդվածները գործնականում կիրառելիս և մեկնաբանելիս։ 

	
	8. Խմբագրման կարիք ունի նախագծի նաև 8-րդ հոդվածը, որի 1-ին մասի՝ 
1) 1-ին կետից հարկ է հանել «անկախ հաշմանդամության առաջացման պատճառից, բնույթից, անձի ֆունկցիոնալության սահմանափակման աստիճանից և այլ հանգամանքներից» բառերը, քանի որ առանց դրանց խնդիրն արդեն իսկ ամբողջական ձևակերպված է,
	Չի ընդունվել։ Առաջարկն անհասկանալի է, քանի որ անխտրականության սկզբունքը և հոդվածը հաշվի առնելով նախագծում պարբարերաբար անհրաժեշտ է համարվել մասնավորեցնել այն հիմքերը, որոնք գործնականում ոչ բարենպաստ միջավայր են ստեղծել հաշմանդամություն ունեցող անձանց որոշ խմբերի նկատմամբ։ Քաղաքականության ընդհանուր մոտեցումները վերլուծելիս ակնհայտ է դառնում, որ որոշակի հիմքեր, ինչպիսիք հաշմանդամության առաջացման պատճառներն են, բնույթը, անձի ֆունկցիոնալության սահմանափակման աստիճանը ազդեցություն են ունեցել քաղաքականության մշակման և գործնականում դրա իրականացման գործում, որը չի բխել հավասարության և անխտրականության սկզբունքներից։ Ուստի, տվյալ հատկանիշների առանձնահատուկ մատնանշումը համարում ենք նպատակահարմար։ 

	
	2) 3-րդ կետով առաջարկվում է սահմանել «համընդհանուր դիզայնի սկզբունքների առավելագույն պահպանումը, դրանց հիման վրա ստանդարտների մշակումը և հաստատումը, հետազոտությունների իրականացումը, կրթական և իրազեկվածության բարձրացման ծրագրերի իրականացումը», սակայն, անորոշ է թե ով է այս ուղղության պատասխանատուն, ով է իրականացնելու մասնավորապես ստանդարտների մշակումը և հաստատումը,
	Չի ընդունվել: Համընդհանուր դիզայնի սկզբունքների հիման վրա ստանդարտներ մշակելու, հաստատելու, հետազոտություններ, իրազեկման և այլ աշխատանքներ իրականացնելու պատասխանատուն չի կարող լինել մեկ մարմին: Ընդհանրապես, նախագծի բովանդակությունը շեշտադրում է, որ հաշմանդամության հիմնախնդիրների կարգավորման գործընթացի լիարժեք իրականացման նախապայման է բոլոր ոլորտների, քաղաքացիալական հասարակության, նույնիսկ անհատի ներգրավվածությունը՝ յուրաքանչյուրն իր պատասխանատվության և լիազորությունների շրջանակում: Հետևաբար, նշված սկզբունքների պահպանելը ոլորտային պատասխանատուների խնդիրն է: Բացի այդ, նախագծի մի քանի դրույթներով հարցը կարգավորված է, մասնավորապես 17-րդ հոդվածի 3-րդ և 4-րդ մասեր, 18-րդ հոդվածի 4-րդ մաս և 19-րդ հոդվածներ և այլն: Համընդհանուր դիզայնը հստակ չափորոշիչ կամ նորմ չէ, այն բխում է մի շարք սկզբունքներից, որոնք պետք է կիրառվեն տարբեր ոլորտների ծրագրեր, ապրանքներ, ծառայություններ և այլն մշակելու և կիրառելու դեպքում, և որի արդյունքում դրանք դառնում են մատչելի և հասանելի բոլոր համար:

	
	3) 6-րդ կետից հարկ է հանել «նրանց առանձնահատուկ կարիքների բավարարման և նրանց մասնակցության ընդլայնման նպատակով» բառերը, քանի որ առանց դրանց խնդիրն արդեն իսկ ամբողջական ձևակերպված է,
	Ընդունվել է։ «՝ նրանց առանձնահատուկ կարիքների բավարարման եւ նրանց մասնակցության ընդլայնման նպատակով» բառերը հանվել են տվյալ կետից։ 

	
	4) 9-րդ կետը հռչակագրային բնույթ է կրում, քանի որ հասկանալի չէ ինչպես է ապահովվելու դրա իրականացումը:
	Ընդունվել է ի գիտություն։ 8-րդ հոդվածով սահմանվել են պետական քաղաքականության հիմնական ուղղությունները, այդ թվում՝ հաշմանդամություն ունեցող անձանց` բնակավայր, կրթություն, մասնագիտություն, աշխատանք, ապրելու և ինքնադրսևորվելու համար անհրաժեշտ միջավայր ընտրելու, որակյալ բժշկական օգնություն և սպասարկում ստանալու իրավունքի իրականացման ապահովումը։ Դրույթը չի սահմանում այդ ուղղությամբ նախատեսված միջոցառումների ցանկը, ինչը այս օրենքի կարգավորման առարկա չէ: Թերևս, եթե անգամ նշված կետն ունի հռչակագրային բնույթ, այնուամենայնիվ, ելակետ է հանդիսանում իրականացվող միջոցառումների, ծառայությունների հիմքում մատչելիության, հասանելիության և հասցեականության ապահովմանը միտված գործողություններ իրականացնելու համար: 

	
	9. Նախագծի 10-րդ հոդվածի 1-ին մասի՝ 
	

	
	1) 4-րդ կետի համաձայն լիազոր մարմնին վերապահում է ոլորտային անորոշ թվով իրավական ակտեր մշակելու և ներկայացնելու լիազորություն, ինչը խնդրահարույց է իրավական որոշակիության սկզբունքի տեսանկյունից, 
	Ընդունվել է: Կետը հանվել է:

	
	2) 5-րդ կետում հստակեցնել «4-րդ հոդվածի 4-րդ մասում նշված այլ կազմակերպությունների և ֆիզիկական անձանց» դրույթը:
	Ընդունվել է: Նշված հոդվածը խմբագրվել է (շտկվել է հղումը):

	
	10. Նախագծի 11-րդ հոդվածի 4-րդ և 12-րդ հոդվածի 3-րդ մասերում «Ազգային հանձնաժողով» բառերից առաջ անհրաժեշտ է լրացնել «սույն օրենքի 13-րդ հոդվածով նախատեսված» բառերը:
	Ընդունվել է: Այնուամենայնիվ, հղումը կարելի է չկատարել, հաշվի առնելով նախագծի 4-րդ հոդվածի 3-րդ մասի 3-րդ կետը:

	
	11. Նախագծի 13-րդ հոդվածի 4-րդ մասի՝ 
	

	
	1) 4-րդ և 8-րդ կետերը Մատչելիության հանձնաժողովի լիազորության ոլորտից են,
	Մատչելիության հանձնաժողովին առնչվող դրույթները նախագծից հանվել են: 

	
	2) 6-րդ կետում նախատեսել համագործակցություն Մատչելիության հանձնաժողովի հետ, 
	Մատչելիության հանձնաժողովին առնչվող դրույթները նախագծից հանվել են:

	
	3) 10-րդ կետի անհրաժեշտությունն անհասկանալի է, քանի որ ցանկացած մարմին կարող է հանդես գալ հայտարարություններով:
	Չի ընդունվել։ Գործնականում այս առումով խնդիրներ են ծագել նախկինում, դրույթը հստակեցնում է նշված գործառույթը:

	
	12. Նախագծի 16-րդ հոդվածի՝ 
1) 10-րդ մասում անհասկանալի է «անցումյալ» բառի նշանակությունը, 
	Ընդունվել է։ Վրիպակն ուղղվել է։ «Անցումյալ» բառը փոխվել է «արտոնյալ» բառով։

	
	2) 11-րդ մասը անհրաժեշտ է հստակեցնել՝ հաշմանդամություն ունեցող անձանց վերաբերելի լինելու առումով, 
	Չի ընդունվել: Սույն նախագիծը ներկայացված է փաթեթով, որի մեջ ընդգրկված է «Անձի ֆունկցիոնալության գնահատման մասին» օրենքի նախագիծը: Վերջինիս համաձայն անձի ֆունկցիոնալության գնահատման արդյունքում անձը ճանաչվում է հաշմանդամություն ունեցող անձ (երեխա) կամ չի ճանաչվում, որոշվում է նրա ֆունկցիոնալության սահմանափակման աստիճանը՝ թեթև, միջին, ծանր, խորը, մշակվում է ծառայությունների անհատական ծրագիրը: Հետևաբար, հաշմանդամություն ունեցող անձանց համար նախատեսվող արտոնությունները սահմանվում են այս համատեքստում: Բացի այդ, անցումային դրույթներով կարգավորվում են անժամկետ առաջին, երկրորդ և երրորդ խմբի հաշմանդամություն ունեցող և հաշմանդամ երեխա ճանաչված անձանց համար սահմանված արտոնությունները: 

	
	3) 13-րդ մասը հանել, քանի որ դրանով նախատեսվող կարգավորումը կապ չունի հաշմանդամության հետ,
	Չի ընդունվել։ Հաշմանդամություն ունեցող անձինք կարող են ենթարկվել խոշտանգումների կամ անմարդկային կամ նվաստացնող վերաբերմունքի կամ պատժի ինչպես հաշմանդամություն չունեցող անձինք, այնպես էլ բացառապես հաշմանդամության հիմքով։ Բացի այդ, նշված դրույթը բխում է հաշմանդամություն ունեցող անձանց իրավունքների մասին ՄԱԿ-ի կոնվենցիայից:

	
	4) 15-րդ մասով և 17-րդ հոդվածի 2-րդ մասով առաջարկվող նորմը ենթադրում է սուբսիդավորում՝ դրանից բխող ֆինանսական գնահատականի անհրաժեշտությամբ,
	Չի ընդունվել։ Նախագծի մի շարք հոդվածներ ենթադրում են պետության կողմից պարտավարությունների ստանձնում տարբեր եղանակներով, այդ թվում՝ սուբսիդավորման միջոցով, սակայն դրա ֆինանսական գնահատականը այս փուլում տալը հնարավոր չէ և նպատակահարմար չէ, քանի որ նորմը չի ենթադրում համընդհանրություն, պահանջում է անհատականացված գնահատում, բացի այդ չի սահմանափակում կառավարության՝ որոշումներ կայացնելու լայն լիազորությունը։ 

	
	5) 18-րդ կետով առաջարկվում է սահմանել, որ հաշմանդամություն ունեցող անձինք ամուսնության և ընտանեկան հարաբերությունները լիարժեքորեն իրականացնելու նպատակով իրավունք ունեն ազատ և լիակատար համաձայնության հիման վրա ամուսնանալ, և այլն: ՀՀ ընտանեկան օրենսգրքի 11-րդ հոդվածի դ) կետով սահմանված է ամուսնության կնքման արգելք՝ այն անձանց միջև, որոնցից թեկուզ և մեկին դատարանը ճանաչել է անգործունակ: Հետևաբար, անգործունակ ճանաչված հաշմանդամություն ունեցող անձանց դեպքում այս նորմը չի կարող գործել:
	Չի ընդունվել։ 18-րդ մասը ամրագրում է հաշմանդամություն ունեցող անձանց ամուսնության իրավունքը։ Դրույթը երաշխավորում է հաշմանդամություն ունեցող անձանց ամուսնանալու իրավունքն իրականացնելիս հաշմանդամության հիմքով խտրականության չենթարկվելու իրավունքը։ Անձին անգործունակ ճանաչված լինելու հիմքով ամուսնանալ արգելելը կապ ունի դրույթի հետ անուղղակիորեն, այնքանով, որքանով պետությունը կարող է սահմանել ամուսնության իրավունքի սահմանափակման այլ հատկանիշներ, որոնք կարող են ունենալ կամ չունենալ հաշմանդամություն ունեցող անձինք։ Հաշմանդամության հիմքով ամուսնության իրավունքի սահմանափակում ՀՀ ընտանեկան օրենսգրքում առկա չէ, ուստի դրույթը հակասության մեջ չէ այլ օրենքների հետ։ 

	
	13. Նախագծի 19-րդ հոդվածը խնդրահարույց է հաշմանդամներին առաջարկվող երաշխիքների իրացման մեխանիզմների բացակայության տեսանկյունից:
	Ընդունվել է ի գիտություն, քանի որ առաջարկությունը հստակ չէ։

	
	14. Նախագծի 19-րդ հոդվածի 6-րդ մասի 1-ին կետով նախատեսվող՝ տեղեկատվության և հաղորդակցության մատչելիությունն ապահովող պահանջները հաստատելու իրավասությունը նպատակահարմար է վերապահել լիազոր մարմնին:
	Ընդունվել է: 

	
	15. Նախագծի 20-րդ հոդվածում նշվում է համընդհանուր դիզայնի սկզբունքների մասին, սակայն անհասկանալի է այս սկզբունքների համընդհանուր պահպանումն ինչպես է ապահովվելու և ով ու ինչպես է որոշելու դրանց պահպանված կամ չպահպանված լինելը և չպահպանելու դեպքում ինչ հետևանքներ են առաջանալու:
	Նախագծի 22-րդ հոդվածի համաձայն, համընդհանուր դիզայնի սկզբունքների ապահովման համար անհրաժեշտ միջավայրի ստեղծումը և զարգացումը, մատչելիության հանձնաժողովի խնդիրներից է: Ինչպես նաև, հանձնաժողովի խնդիրներն են մատչելիության ապահովման նպատակով մատչելիության պաշտպանությունը, մատչելիության ապահովման նկատմամբ վերահսկողությունը, մատչելիության վերաբերյալ հանրային իրազեկվածության բարձրացումը, մատչելիության գործընկերային ցանցի զարգացումը։ Սկզբունքնեի կիրառման համար նպատակահարմար ենք համարում համապատասխան ոլորտների մասնագետների իրազեկվածության բարձրացմանը նպաստելը, որը կօգնի ոլորտային իրավական փաստաթղթեր կամ ծրագրեր ու միջոցառումներ կազմակերպելիս հիմնվել միջազգայնորեն ընդունված մոտեցումների վրա: 

	
	16. Նախագծի 6-րդ գլխով (հոդ. 21-35) նախատեսվող ինքնավար մարմնի՝ Մատչելիության հանձնաժողովի ստեղծումը հանգեցնելու է պետական բյուջեից զգալի ծախսերի, որի ֆինանսական գնահատականն առկա չէ: Այդ կապակցությամբ առաջարկում ենք նկատի ունենալ ՀՀ վարչապետի մոտ 2020թ. հունիսի 23-ին կայացած ՀՀ աշխատանքի և սոցիալական հարցերի նախարարության 2021-2023թթ. ՄԺԾԾ կողմնորոշիչ չափաքանակների մասին խորհրդակցության N Վ/137-2020 արձանագրության 3-րդ կետը, որով հանձնարարվել է ձեռնպահ մնալ ընթացիկ ծախսերի ավելացման նոր նախաձեռնություններից՝ սահմանափակվելով միայն արդեն իսկ ՀՀ Ազգային ժողովի կողմից ընդունված օրենքներով, իսկ ՀՀ կառավարության կողմից ՀՀ Ազգային ժողով ուղարկված նախաձեռնությունների մասով ևս մեկ անգամ քննարկել դրանց նպատակահարմարության հարցը:
17. Այնուամենայնիվ, եթե վերոնշյալ հանձնաժողովի ստեղծումը կճանաչվի նպատակահարմար՝ առաջարկում ենք նախագծում կատարել հետևյալ շտկումները. 
	Մատչելիության հանձնաժողովին վերաբերող դրույթները նախագծից հանվել են:

	
	1) 6-րդ գլխի վերնագիրը շարադրել հետևյալ խմբագրությամբ՝ «ՄԱՏՉԵԼԻՈՒԹՅԱՆ ԽԹԱՆՄԱՆ ԵՎ ՎԵՐԱՀՍԿՈՂՈՒԹՅԱՆ ՊԵՏԱԿԱՆ ՄԱՐՄԻՆԸ»: 
	Մատչելիության հանձնաժողովին վերաբերող դրույթները նախագծից հանվել են:

	
	2) 21-րդ հոդվածի 2-րդ մասում «Մատչելիության հանձնաժողովը» բառերը փոխարինել «Հանձնաժողովը» բառով:
	Մատչելիության հանձնաժողովին վերաբերող դրույթները նախագծից հանվել են:

	
	3) 21-րդ հոդվածի 4-րդ մասով առաջարկվում է Մատչելիության հանձնաժողովի գտնվելու վայրը սահմանել Էջմիածինը, սակայն անհասկանալի է, թե որ գործոններն ու չափանիշներն են հիմք հանդիսացել քաղաքի ընտրության համար:
	Մատչելիության հանձնաժողովին վերաբերող դրույթները նախագծից հանվել են:

	
	4) 22-րդ հոդվածի 1-ին մասի 4-րդ կետով առաջարկվում է սահմանել, որ Մատչելիության հանձնաժողովի խնդիրն է նաև համընդհանուր դիզայնի սկզբունքների ապահովման համար անհրաժեշտ միջավայրի ստեղծումը և զարգացումը, սակայն անհասկանալի է Մատչելիության հանձնաժողովն ինչպես կարող է այս խնդիրը լուծել:
	Մատչելիության հանձնաժողովին վերաբերող դրույթները նախագծից հանվել են:

	
	5) Առաջարկում ենք հանել նախագծի 22-րդ հոդվածի 1-ին մասի 10-րդ կետը, քանի որ հանձնաժողովին վերաբերող այլ օրենք չկա, իսկ սույն օրենքով հանձնաժողովի իրավասությունները սպառիչ թվարկված են: Նույնը վերաբերում է նաև նախագծի 24-րդ հոդվածի 1-ին մասի 10-րդ կետին:
	Մատչելիության հանձնաժողովին վերաբերող դրույթները նախագծից հանվել են:

	
	6) 33-րդ հոդվածում ներառել հեռավար եղանակով նիստերի գումարման հնարավորության մասին դրույթ:
	Մատչելիության հանձնաժողովին վերաբերող դրույթները նախագծից հանվել են:

	
	18. Նախագծի 7-րդ գլխի վերնագրից հանել «ԱՐԴԱՐ ԴԱՏԱՔՆՆՈՒԹՅԱՆ» բառերը, քանի որ սա յուրաքանչյուրի սահմանադրական իրավունքն է և հաշմանդամություն ունեցող անձանց մասով առանձին մասնավորեցնելու կարիք չկա: Բացի այդ նշվածի վերաբերյալ օրենքի նախագծում որևէ դրույթ առկա չէ:
	Ընդունվել է։ 

	ՀՀ վարչապետի աշխատակազմի իրավաբանական վարչություն
	1. Նախագծի 6-րդ հոդվածի 1-ին մասը (Հաշմանդամություն ունեցող անձանց իրավունքների ապահովման, խթանման և պաշտպանության միասնական պետական քաղաքականությունը մշակում և իրականացնում է ՀՀ կառավարությունը) խնդրահարույց է «Կառավարության կառուցվածքի և գործունեության մասին» օրենքի (այսուհետ՝ Օրենք) 7-րդ հոդվածի 1-ին մասի (Նախարարն ինքնուրույն ղեկավարում է նախարարությանը վերապահված գործունեության ոլորտը, ինքնուրույն մշակում և իրականացնում է Կառավարության՝ նախարարությանը վերապահված գործունեության ոլորտի քաղաքականությունը) տեսանկյունից: Սահմանադրության 146-րդ հոդվածի 2-րդ մասի համաձայն՝ Կառավարությունն իր ծրագրի հիման վրա մշակում և իրականացնում է պետության ներքին և արտաքին քաղաքականությունը, սակայն Օրենքով՝ ոլորտային քաղաքականության մշակման և իրականացման պատասխանատուն նախարարն է: 
Հավելենք, որ նախագծի 10-րդ հոդվածի 1-ին մասի 1-ին կետով լիազորված մարմնին, իր իրավասության շրջանակներում, նույնպես վերապահվել է հաշմանդամություն ունեցող անձանց իրավունքների ապահովման, խթանման և պաշտպանության քաղաքականությունը մշակելու և իրականացնելու լիազորություն:
Նշվածը վերաբերվում է նաև նախագծի 9-րդ հոդվածի 1-ին մասի 1-ին կետին, ինչպես նաև «Անձի ֆունկցիոնալության գնահատման մասին» օրենքի նախագծի 5-րդ հոդվածի 1-ին մասի 1-ին կետին: 
	Ընդունվել է:

	
	2. Նախագծի 9-րդ կետով կառավարությանը վերապահվում է մի շարք իրավական ակտեր (օրինակ՝ հաշմանդամություն ունեցող անձանց աջակցող միջոցներ տրամադրելու և դրանց գնային արժեքը որոշելու կարգը) հաստատելու իրավասություն, սակայն նախագծով այդ ակտերի մշակման լիազորությունը չի վերապահվում որևէ մարմնի, ինչն անհրաժեշտ է Սահմանադրության 6-րդ հոդվածի 1-ին մասի համաձայն՝ լիազոր մարմնի իրավասությունների շրջանակը օրենքով հստակ ամրագրելու նպատակով:
Նշվածը վերաբերվում է նաև «Անձի ֆունկցիոնալության գնահատման մասին» օրենքի նախագծի 5-րդ հոդվածով կառավարության հաստատմանը վերապահված իրավական ակտերին:
Բացի այդ, նախագծի 10-րդ հոդվածի 1-ին մասի 4-րդ կետը, որով լիազոր մարմնին վերապահվում է ոլորտային անորոշ թվով իրավական ակտեր մշակելու և ներկայացնելու լիազորություն, խնդրահարույց է իրավական որոշակիության սկզբունքի տեսանկյունից: 

	Ընդունվել է մասնակի: «Կառավարության կառուցվածքի և գործունեության մասին» օրենքի հավելվածի 1-ին մասի համաձայն, Աշխատանքի և սոցիալական հարցերի նախարարությունը մշակում և իրականացնում է աշխատանքի և սոցիալական պաշտպանության, բնակչության զբաղվածության և ժամանակավոր անաշխատունակության դեպքում սոցիալական ապահովության, պետական կենսաթոշակային ապահովության, սոցիալական աջակցության, ինտեգրված սոցիալական ծառայությունների տրամադրման, սոցիալական բնակարանային ֆոնդի ձևավորման, ժողովրդագրական պետական քաղաքականության, ընտանիքի, կանանց և երեխաների սոցիալական պաշտպանության, հաշմանդամություն ունեցող անձանց և տարեցների սոցիալական պաշտպանության ոլորտներում Կառավարության քաղաքականությունը: նախագծի 10-րդ հոդվածի 1-ին մասի 4-րդ կետը հանվել է:


	
	3. Նախագծի 13-րդ հոդվածի 1-ին մասի 1-ին նախադասությամբ և 3-րդ մասով (որոնք կրկնում են միմյանց), որպես Ազգային հանձնաժողովի (խորհրդակցական մարմին) ստեղծման նպատակ նշվում է վերջինիս կողմից հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականությանն աջակցելը, ինչը խնդրահարույց ենք համարում Օրենքի կարգավորումների և տրամաբանության համատեքստում, որով խորհրդակցական մարմիններին վերապահված չէ քաղաքականությանն աջակցելու գործառույթ:

	Չի ընդունվել: Հաշմանդամության ոլորտում քաղաքականության մշակմանն առնչվող հարաբերությունները չեն սահմանափակվում միայն «Կառավարության կառուցվածքի և գործունեության մասին» օրենքի դրույթներով: Հաշմանդամության հիմնահարցերն առնչվում են բոլոր ոլորտներին՝ առողջապահության, սոցիալական պաշտպանության, տրանսպորտի, քաղաքաշինության, հաղորդակցման և այլն: Յուրաքանչյուրն իրականացնում է իր ոլորտային քաղաքականությունը, որից անմասն չեն նաև հաշմանդամության հիմնախնդիրները: Թերևս, 2010 թվականից Հայաստանի Հանրապետությունը վավերացրել է «Հաշմանդամություն ունեցող անձանց իրավունքների մասին» ՄԱԿ-ի կոնվենցիան՝ որդեգրելով այս ոլորտում ամենևին նոր՝ մարդու հիմնարար իրավունքների ապահովման քաղաքականության իրականացման գործընթաց: Հետևաբար, մեկ գերատեսչություն չի կարող զբաղվել այդ ոլորտի հիմնախնդիրների կարգավորմամբ և լուծմամբ: Անհրաժեշտ է սերտ միջգերատեսչական համագործակցություն, համագործակցություն նաև քաղաքացիական հասարակության հետ մեր պետության կողմից որդեգրած քաղաքականությունը լիարժեք իրականացնելու համար: Այս քաղաքականութունը լիրաժեք իրականացնելուն է միտված ազգային հանձնաժողովի ստեղծումը, երբ մեկ սեղանի շուրջ կոլեգիալ հիմունքներով կքննարկվեն և կլուծվեն հաշմանդամություն ունեցող անձանց հիմնախնդիրները: Ոչ պետական կամակերպությունները, մասնավորապես հաշմանդամություն ունեցող անձանց ներկայացուցչական կազմակերպությունները անմիջական մասնակցություն և աջակցություն կունենան հաշմանդամությանն առնչվող օրենսդրության, քաղաքականության, ծրագրերի, ռազմավարությունների ու գործողությունների ծրագրերի մշակմանը:
Հաշմանդամություն ունեցող անձանց իրավունքների հարցերով կոմիտեի (այսուհետ՝ Կոմիտե) «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի վերաբերյալ Հայաստանի սկզբնական զեկույցի վերաբերյալ ամփոփիչ դիտարկումներում 	Կոմիտեն առաջարկում է, որ մասնակից պետությունը ձեռնարկի անհրաժեշտ միջոցներ՝ ապահովելու համար հաշմանդամություն ունեցող անձանց լիակատար եւ հավասար ներգրավվածությունը հաշմանդամությանն առնչվող ամբողջ օրենսդրության, քաղաքականության, ծրագրերի, ռազմավարությունների եւ գործողությունների ծրագրերի վերաբերյալ որոշումների կայացման եւ դրանց մշակման գործընթացին՝ իրենց ներկայացուցչական կազմակերպությունների միջոցով։

	
	4. «Ազգային ժողովի կանոնակարգ» սահմանադրական օրենքի 146-րդ հոդվածի 1-ին մասի համաձայն՝ օրենքով ստեղծված ինքնավար մարմնի անդամի թափուր պաշտոնում թեկնածու առաջադրելու իրավունք ունեն այդ օրենքով նախատեսված մարմինները, սակայն նախագծով որևէ անդրադարձ չի կատարվում Մատչելիության հանձնաժողովի (ինքնավար մարմին) անդամների առաջադրման ընթացակարգին:
	Մատչելիության հանձնաժողովին վերաբերող դրույթները նախագծից հանվել են:

	
	5. Նախագծի 25-րդ հոդվածի 4-րդ մասի համաձայն՝ Մատչելիության հանձնաժողովի (այսուհետ՝ հանձնաժողով) կազմում թեկնածուներ նշանակելիս նախապատվությունը տրվում է հաշմանդամություն ունեցող անձին: Նշենք, որ Սահմանադրության 122-րդ և «Ազգային ժողովի կանոնակարգ» սահմանադրական օրենքի 146-րդ հոդվածների համաձայն՝ ինքնավար մարմնի անդամը նշանակվում է գաղտնի քվեարկությամբ, պատգամավորների ընդհանուր թվի ձայների մեծամասնությամբ, հետևաբար պարզ չէ, թե հաշմանդամություն ունեցող անձին նախապատվություն տալու ընթացակարգը գործնականում ինչպես պետք է ապահովվի:
	Մատչելիության հանձնաժողովին վերաբերող դրույթները նախագծից հանվել են:

	
	6. Նախագծի 26-րդ հոդվածի 1-րդ մասով՝ հանձնաժողովի անդամի նշանակման համար նախատեսված են նվազագույն պահանջներ (ՀՀ քաղաքացի հանդիսացող, բարձրագույն կրթությամբ և հայերենին տիրապետող յուրաքանչյուր ոք, ով ունի առնվազն հինգ տարվա աշխատանքային ստաժ և բարոյական բարձր հատկանիշներ), որոնք, ի համեմատություն այլ ինքնավար մարմինների անդամներին ներկայացվող պահանջների, նվազագույն պահանջներ են առաջադրում, ինչը, մեր կարծիքով, արդարացված չէ, քանի որ հանձնաժողովը, որպես ինքնավար մարմին, ստանձնելու է վերահսկողական և ազդեցության լծակներ, որոնց համար պատասխանատու անձինք նույնպես պետք է տիրապետեն բավարար մասնագիտական և կառավարչական գիտելիքների և հմտությունների: 
Բացի այդ, հանձնաժողովի անդամի պաշտոնում նշանակված անձի համար սահմանվում է նաև բարոյական բարձր հատկանիշներ ունենալու պահանջ, որի ստուգման (բացահայտման) գործնական ընթացակարգերն ամրագրված չեն, հետևաբար այն կարող է դառնալ հռչակագրային նորմ:
Նույն հոդվածի 2-րդ մասով՝ հանձնաժողովի անդամի պաշտոնում չի կարող նշանակվել միայն այն անձը, որը դատապարտվել է հանցագործության կատարման համար` անկախ դատվածությունը մարված կամ հանված լինելու հանգամանքից, որի նկատմամբ քրեական հետապնդումը դադարեցվել է ոչ արդարացնող հիմքերով, որի նկատմամբ իրականացվում է քրեական հետապնդում, ինչը համադրելի չէ «Հանրային ծառայության մասին» օրենքի 14-րդ հոդվածի (Հանրային ծառայության պաշտոն զբաղեցնելու իրավունք չունեցող անձը) 1-ին մասով սահմանված կարգավորումների հետ, որով նախատեսված են նաև այլ գործոններ, որոնք կարող են խոչընդոտ հանդիսանալ հանրային ծառայության պաշտոն զբաղեցնելու համար (օրինակ, դատական կարգով ճանաչվել է անգործունակ կամ սահմանափակ գործունակ, դատական կարգով զրկվել է հանրային ծառայության պաշտոն զբաղեցնելու իրավունքից և այլն):

	Մատչելիության հանձնաժողովին վերաբերող դրույթները նախագծից հանվել են:

	
	7. Նախագծի 27-րդ հոդվածի 1-ին մասի 3-րդ կետով սահմանվում է, որ հանձնաժողովի նախագահը խորհրդակցական ձայնի իրավունքով կարող է մասնակցել կառավարության նիստերին և քննարկվող հարցերի վերաբերյալ հայտնել գրավոր կարծիք, որը ներառվում է նիստի արձանագրության մեջ, ինչը, մեր կարծիքով, հակասում է Օրենքի 10-րդ հոդվածի 7-րդ մասին, որով սահմանված են, թե ովքեր իրավունք ունեն ներկա լինելու Կառավարության նիստերին: Նշված թվարկի մեջ կոնկրետ պաշտոնատար անձանցից բացի սահմանված է, որ վարչապետի հրավիրած անձինք նույնպես կարող են ներկա լինել Կառավարության նիստերին, հետևաբար հանձնաժողովի նախագահը կառավարության նիստերին կարող է մասնակցել միայն համապատասխան հրավերի առկայության դեպքում: Բացի այդ, հիշյալ օրենքի կարգավորման առարկա չի կարող հանդիսանալ կառավարության նիստի արձանագրության մեջ ներառվելիք կարծիքների շրջանակը, քանի որ համապատասխան ընթացակարգը սահմանված է Օրենքով, ինչպես նաև «ՀՀ կառավարության աշխատակարգը հաստատելու մասին» ՀՀ կառավարության որոշմամբ:
	Մատչելիության հանձնաժողովին վերաբերող դրույթները նախագծից հանվել են:

	
	8. Նախագծի 29-րդ հոդվածը բավարար չափով չի անդրադառնում այն պաշտոնատար անձանց և կառուցվածքային միավորներին, որոնց միջոցով կազմակերպվելու է հանձնաժողովի աշխատանքը (օրինակ՝ գլխավոր քարտուղար, կառուցվածքային ստորաբաժանումներ և այլն): Բացի այդ, մյուս ինքնավար մարմինների մասով համապատասխան օրենքներում շեշտադրվում է, որ հանձնաժողովի աշխատակիցների թիվը համաձայնեցվում է ՀՀ վարչապետի հետ, ինչն, այս դեպքում, բացակայում է:
	Մատչելիության հանձնաժողովին վերաբերող դրույթները նախագծից հանվել են:

	
	9. Նախագծի 32-րդ հոդվածում (Հանձնաժողովի անդամի լիազորությունների դադարումը և դադարեցումը) առկա չեն կարգավորումներ «Ազգային ժողովի կանոնակարգ» սահմանադրական օրենքի 153.1-րդ հոդվածի (Ինքնավար մարմնի անդամի լիազորությունների դադարեցման կարգը) 1-ին մասի հիմքով դադարեցման վերաբերյալ (Ազգային ժողովի նշանակած ինքնավար մարմնի անդամի լիազորություններն օրենքով սահմանված հիմքերի առկայության դեպքում կարող են դադարեցվել այդ ինքնավար մարմնի եզրակացության հիման վրա):
	Մատչելիության հանձնաժողովին վերաբերող դրույթները նախագծից հանվել են:

	
	10. Նախագծով չի սահմանվում հանձնաժողովի կողմից արտահերթ նիստեր անցկացնելու ընթացակարգ, ինչը լրացուցիչ հիմնավորման կարիք ունի:
	Մատչելիության հանձնաժողովին վերաբերող դրույթները նախագծից հանվել են:

	
	11. Նախագծի 33-րդ հոդվածի՝
1) 13-րդ մասի համաձայն՝ որոշման (եզրակացության) ընդունումից հետո հինգ օրվա ընթացքում դրա պատճենը տրամադրվում է այն ֆիզիկական կամ իրավաբանական անձին, ինչը խնդրահարույց է «Վարչարարության հիմունքների և վարչական վարույթի մասին» օրենքի 59-րդ հոդվածի տեսանկյունից, ըստ որի՝ վարչական ակտն է տրամադրվում վարույթի մասնակիցներին, այլ ոչ թե՝ դրա պատճենը.

	Մատչելիության հանձնաժողովին վերաբերող դրույթները նախագծից հանվել են:

	
	2) 14-րդ մասի համաձայն՝ էթիկայի կանոնների, անհամատեղելիության պահանջների, այլ սահմանափակումների խախտումների, իրավիճակային շահերի բախման հարցերով, ինչպես նաև «Հանրային ծառայության մասին» օրենքով նախատեսված մարմիններում ստեղծված էթիկայի հանձնաժողովների եզրակացությունների վերանայման արդյունքում հանձնաժողովն ընդունում է եզրակացություններ: Գտնում ենք, որ նշվածը համադրելի չէ նախագծի 22-րդ և 24-րդ հոդվածներով սահմանված հանձնաժողովի խնդիրների, լիազորությունների և գործառույթների հետ, բացի այդ, դուրս է նախագծի կարգավորման առարկայի շրջանակներից և գտնվում է Կոռուպցիային կանխարգելման հանձնաժողովի իրավասությունների դաշտում: 
Հաշվի առնելով վերոգրյալը՝ առաջարկում ենք վերանայել նախագծով հանձնաժողովին եզրակացություններ ընդունելու իրավասություն վերապահելու հարցը (եթե այլ հարցերի մասով եզրակացություններ չեն կայացվելու). 
	Մատչելիության հանձնաժողովին վերաբերող դրույթները նախագծից հանվել են:

	
	3) 15-րդ մասում անհասկանալի է հանձնաժողովի որոշման բողոքարկմանը կարգը (հանձնաժողովի որոշումը (…) կարող է բողոքարկվել «Վարչարարության հիմունքների և վարչական վարույթի մասին» օրենքին համապատասխան` դատական կարգով), ինչից բխում է, որ նշված օրենքի հիման վրա ակտը կարող է բողոքարկվել միայն դատական կարգով:
	Մատչելիության հանձնաժողովին վերաբերող դրույթները նախագծից հանվել են:

	
	12. Նախագծի 36-րդ (21-րդ) հոդվածի (Խելամիտ հարմարեցումների ապահովումը) 4-րդ մասով կառավարությանն իրավասություն է վերապահվում խելամիտ հարմարեցումների ապահովման կարգը և պայմանները սահմանելու, սակայն նույն հոդվածի 1-ին, 2-րդ մասերով սահմանվում է աշխատավայրում կամ ուսումնական հաստատությունում հաշմանդամություն ունեցող անձի կամ նրա օրինական ներկայացուցչի դիմումի հիման վրա համապատասխան պայմանագրերով խելամիտ հարմարեցումներին առնչվող հարցեր սահմանելու և օբյեկտիվ հիմնավորմամբ խելամիտ հարմարեցումներ չիրականացնելու հնարավորությունը, ինչը ներքին տրամաբանական հակասություն է առաջացնում, քանի որ, եթե որևէ իրավահարաբերություն պայմանագրային կարգով ենթակա է կարգավորման երրորդ անձանց միջև, ապա պարզ չէ պետության միջամտության կարգավորիչ դերը: 
Հիշյալ հոդվածում գործատուն կամ ուսումնական հաստատության ղեկավարը դիտակվում են որպես պարտականություն կրողներ, սակայն պարտականության բովանդակությունը (պայմանները) ամրագրվելու է ՀՀ կառավարության որոշմամբ, ինչի հետ կապված անհրաժեշտ ենք համարում հիշատակել Սահմանադրության 39-րդ հոդվածը, համաձայն որի՝ ոչ ոք չի կարող կրել պարտականություններ, որոնք սահմանված չեն օրենքով: 
	Չի ընդունվել: Նախագծի 21-րդ հոդվածի 5-րդ մասով խելամիտ հարմարեցումներ ապահովելու կարգը և պայմանները սահմանելը վերապահվել է Կառավարությանը, իսկ նույն հոդվածի 2-րդ մասի համաձայն, աշխատողի կամ ուսանողի հետ կնքվող համապատասխան պայմանագրերում կնախանշվեն խելամիտ հարմարեցումների ապահովման ժամկետները: 



	
	13. Նախագծի 3-րդ հոդվածի 13-րդ կետի և 37-րդ (22-րդ) հոդվածի 4-րդ մասի համադրման արդյունքում, ստացվում է հետևյալ պատկերը՝
1) հաշմանդամություն ունեցող անձը կարող է ունենալ անձնական օգնական՝ անհատույց կամ վճարովի հիմունքներով, որը ծառայություններ է տրամադրելու հաշմանդամություն ունեցող անձին (երեխային) ծառայությունների անհատական ծրագրով սահմանված լինելու դեպքում.2) ծառայությունը մատուցվելու է անձնական օգնականի և հաշմանդամություն ունեցող անձի (նրա օրինական ներկայացուցչի) միջև կնքված պայմանագրի հիման վրա, որում ներառվում են կողմերի իրավունքներն ու պարտականությունները, իսկ նշված պայմանագիրը կարող է լինել եռակողմ՝ ներառելով նաև անձնական օգնականի և (կամ) դրան ուղղակիորեն առնչվող ծառայություններ մատուցող պետական և համայնքային ոչ առևտրային կազմակերպություններին, հասարակական կազմակերպություններին: Միաժամանակ անձնական օգնականի ծառայություն տրամադրելու կարգը և պայմանները սահմանելու է ՀՀ կառավարությունը:
Վերոնշյալից օրինաչափորեն ծագում են հետևյալ հարցադրումները՝
1) անձնական օգնականի կողմից հաշմանդամություն ունեցող անձին (վերջինիս համաձայնությամբ) ծառայությունների անվճար հիմունքներով մատուցման դեպքում (առանց քաղաքացիաիրավական պայմանագրի կնքման ինչ հիմքով և ինչպես է պետությունը միջամտելու կողմերի ազատ կամահայտնությանը, եթե անձը հրաժարվի վճարովի հիմունքներով անձնական օգնական ունենալուց.
2) ՀՀ կառավարության սահմանած՝ անձնական օգնականի ծառայություն տրամադրելու կարգը և պայմանները տարածվելու են արդյոք վերոնշյալ դեպքի վրա, թե ոչ:
	Ընդունվել է ի գիտություն։ Նախագծով նախատեսված է անձնական օգնականի ծառայություն տրամադրելու կարգը և պայմանները հաստատելը վերապահել ՀՀ կառավարությանը: Կառավարության որոշմամբ կսահմանվեն անձնական օգնականի ծառայության չափանիշները, թիրախային խմբերը, ընթացակարգերը: Թերևս, անվճար ծառայություններ ստանալու թիրախային խմբեր կդիտարկվեն որոշակի չափանիշների բավարարող անձիք: Վճարովի ծառայությունների կարգավորումը նշված որոշման կարգավորման առարկա չի կարող հանդիսանալ: 

	
	14. Նախագծի վերաբերյալ առկա են նաև իրավական տեխնիկային առնչվող նկատառումներ, մասնավորապես՝
1) նախագծի 1-ին հոդվածի 1-ին մասի համաձայն՝ (…) օրենքի գործողությունը տարածվում է ՀՀ-ում բնակության իրավունք կամ կացության կարգավիճակ ունեցող և բնակվող օտարերկրացիների, քաղաքացիություն չունեցող անձանց, փախuտականի կարգավիճակ ունեցող անձանց վրա: Հարկ է նշել, որ կացության կարգավիճակ տալն արդեն իսկ հիմք է հանդիսանում ՀՀ-ում բնակվելու իրավունք ձեռք բերելու համար, ուստիև անհասկանալի է երկուսը միասին նշելու և բնակվելու փաստը շեշտադրելու իմաստը: Բացի այդ, անդրադարձ չկա այն անձանց մասով, որոնց օրենքով սահմանված կարգով ապաստան է տրամադրվել:
	Նշված մասը խմբագրվել է սոցիալական հարցերի վարչության առաջարկության հիման վրա:

	
	2) նախագծի 2-րդ հոդվածի 2-րդ կետը սահմանելու անհրաժեշտությունը բացակայում է, քանի որ վերաբերելի օրենքներով արդեն իսկ նշված հարաբերությունները կարգավորված են և գործում են:
	Չի ընդունվել: Նախագծում հղում է արված վերաբերելի օրենքներին, այլ ոչ թե կրկնում են այդ օրենքներով սահմանված հարաբերությունները:

	
	3) նախագծի 5-րդ հոդվածի 1-ին մասի 3-րդ կետը, որով իրավաբանական եւ ֆիզիկական անձանց հատկացրած միջոցները դիտարկվում են որպես ֆինանսավորման աղբյուր, առաջարկում ենք դիտարկել օրենսդրությամբ չարգելված այլ միջոցների ներքո:

	Ընդունվել է:

	
	4) նախագծում «որոշում» և «եզրակացություն» եզրույթները նույնականացված են, այն դեպքում, երբ դրանք բովանդակային և հետևանքների առումով տարբեր փաստաթղթեր են (նախագծի 33-րդ հոդված):
	Ընդունվել է:

	Վարչապետի աշխատակազմի տեսչական մարմինների աշխատանքների համակարգման գրասենյակ
	1. Նախագծով առաջարկվում է ստեղծել մատչելիության հանձնաժողով, որին նախատեսվում է վերապահել վերահսկողության իրականացման գործառույթ՝ օրենքի մի շարք պահանջների նկատմամբ, այդ թվում՝ ֆիզիկական միջավայրի մատչելիությանը ներկայացվող պահանջների նկատմամբ։ Նախագծով նախատեսվում է նաև սահմանել, որ Հաշմանդամություն ունեցող անձանց սոցիալական ներառմանը նպաստող ֆիզիկական միջավայրի մատչելիությունն ապահովող ընդհանուր պահանջները, ստանդարտները և կանոնները մշակում և հաստատում է քաղաքաշինության ոլորտում ՀՀ կառավարության լիազորած պետական կառավարման մարմինը։ Միաժամանակ, «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով նախատեսվում է սահմանել պատասխանատվություն նախագծողի, կառուցապատողի, համայնքի ղեկավարի նկատմամբ՝ բնակավայրերի նախագծման ու կառուցապատման, բնակելի, հասարարակական արտադրական նշանակության շենքերի և շինությունների, տրանսպորտային համակարգերի նախագծման, շինարարության և վերակառուցման (հանրային նշանակության շենքերի և շինությունների դեպքում նաև հիմնանորոգման) դեպքում հաշմանդամություն ունեցող անձանց մատչելիության նորմերը չպահպանելու համար։ Նշված գործը քննող մարմիններ նախատեսվում է սահմանել քաղաքաշինության բնագավառում վերահսկողություն իրականացնող տեսչական մարմնին և Մատչելիության հանձնաժողովին, ինչը, կարծում եմ, խնդրահարույց է։
	Մատչելիության հանձնաժողովին վերաբերող դրույթները նախագծից հանվել են:

	
	2. Վերոգրյալի համատեքստում՝ հստակեցման կարիք ունի նաև, թե քաղաքաշինության ոլորտում ՀՀ կառավարության լիազորած պետական կառավարման մարմնի կողմից սահմանվող ֆիզիկական միջավայրի մատչելիությունն ապահովող ընդհանուր պահանջները, ստանդարտները և կանոնները ինչ սկզբունքով են հաստատվելու։ Եթե այդ պահանջները, ստանդարտները և կանոնները նախատեսվում է սահմանել որպես քաղաքաշինական նորմեր, ապա առաջարկում եմ դա հստակեցնել և օրենքների նախագծերից հանել դրան վերաբերող վարչական պատասխանատվությունը ու մատչելիության հանձնաժողովի կողմից դրա նկատմամբ վերահսկողության գործառույթը՝ հետևյալ հիմնավորմամբ.
ՀՀ կառավարության 2019 թվականի օգոստոսի 22-ի N 1071–Ա որոշման և ՀՀ վարչապետի 2018 թվականի հունիսի 11-ի N 730-Լ որոշմամբ հաստատված ՀՀ քաղաքաշինության, տեխնիկական և հրդեհային անվտանգության տեսչական մարմնի կանոնադրության համաձայն՝ վերջինս վերահսկողություն և օրենքով սահմանված այլ գործառույթներ իրականացնող մարմին է, որն օրենքով սահմանված կարգով կիրառում է պատասխանատվության միջոցներ, ի թիվս այլ բնագավառների, քաղաքաշինության բնագավառներում։ Միաժամանակ, «Տեսչական մարմինների մասին» ՀՀ օրենքի 19-րդ հոդվածի 4-րդ մասի համաձայն՝ համապատասխան բնագավառում տեսչական մարմնի ստեղծումից հետո տվյալ բնագավառում վերահսկողություն իրականացնող այլ մարմին գործել չի կարող։
Ընդհանուր առմամբ, պետք է բացառել հանրային իշխանության տարբեր մարմինների կողմից գործառույթային կրկնորդումները, քանի որ այն մի կողմից պարունակում է ոլորտի բացթողումների պարագայում կոլեկտիվ անպատասխանատվության ռիսկ, իսկ անձնանց իրավունքների պաշտպանության տեսանկյունից՝ նույն արարքի համար կրկնակի պատասխանատվության չենթարկվելու արգելքի խախտման ռիսկ։ Ուստի, որպեսզի վերահսկողության գործառույթները չկրկնվեն և համապատասխան բնագավառում իրականացվեն արդյունավետ, անհրաժեշտ է դրանք վերապահել միայն համապատասխան բնագավառում վերահսկողություն իրականացնող մասնագիտացված մարմնին։
	Մատչելիության հանձնաժողովին վերաբերող դրույթները նախագծից հանվել են:

	
	3. Նախագծի 9-րդ հոդվածի 1-ին մասի 2-րդ կետի ա. պարբերության համաձայն՝ Կառավարությունը հաստատում է համալիր ծրագիրը։ Հաշվի առնելով, որ համանման համալիր խնդիրների լուծման ռազմավարական ծրագրերը, ՀՀ գործող իրավակարգավրումների համաձայն, հաստատում է Ազգային ժողովը, իսկ տարեկան ծրագրերը՝ Կառավարությունը, առաջարկում ենք միևնույն մոտեցումը կիրառել նաև այս դեպքում։
	Չի ընդունվել: Համալիր ծրագրում նախատեսված միջոցառումներն արտացոլվում են հաշմանդամություն ունեցող անձանց սոցիալական ներառման յուրաքանչյուր տարվա տարեկան ծրագրում: Վերջինս պետական բյուջեի կազմում ներկայացվում է Հայաստանի Հանրապետության Ազգային ժողով: 

	
	4. Նախագծի 10-րդ հոդվածի 1-ին մասի 3-րդ կետի համաձայն՝ լիազոր մարմինը իր իրավասությունների շրջանակներում վերահսկողություն է իրականացնում հաշմանդամություն ունեցող անձանց իրավունքների պաշտպանության և սոցիալական ներառման ոլորտում Հայաստանի Հանրապետության օրենսդրությամբ սահմանված պահանջների կատարման նկատմամբ, ինչի առնչությամբ ևս հարկ է ընդգծել, որ շահերի բախման և գործառույթների կրկնորդման բացառման նպատակով նպատակահարմար չէ հաշմանդամություն ունեցող անձանց իրավունքների պաշտպանության ոլորտի քաղաքականությունը մշակող մարմնին վերապահել նաև նույն ոլորտի վերահսկողությունը։ Գտնում ենք, որ անհրաժեշտ է ոլորտի համապատասխան բնագավառները վերհանելով (առողջապահություն, աշխատանք, քաղաքաշինություն, տրանսպորտ և այլն) յուրաքանչյուր տեսչական մարմին վերապահել համապատասխան իրավակարգավորումների նկատմամբ վերահսկողական գործառույթների իրականացումը։
	Չի ընդունվել: Լիազոր մարմնի կողմից իր իրավասությունների շրջանակում օրենսդրությամբ սահմանված պահանջների կատարման նկատմամբ հսկողությունը չի հակասում կամ խոչընդոտում տեսչական մարմինների կողմից համապատասխան իրավակարգավորումների նկատմամբ վերահսկողական գործառույթների իրականացմանը: Դրանք իրար փոխլրացնում են։

	
	5. Նախագծի 16-րդ հոդվածի 5-րդ մասի համաձայն՝ ընդունելության քննությունները դրական գնահատականներով հանձնած և (...) ուսումնական հաստատությունների վճարովի համակարգերի համար առնվազն անցումային միավորներ հավաքած՝ ֆունկցիոնալության ծանր և խորը, իսկ երեխաների դեպքում՝ նաև միջին աստիճանի սահմանափակում ունեցող անձինք ընդունվում են համապատասխան ուսումնական հաստատությունների անվճար համակարգեր: Հարկ է հստակեցնել՝ արդյո՞ք վերոնշյալ անձինք անվճար համակարգ են ընդունվում մրցույթի առկա անվճար տեղերի շրջանակում, թե՞ այդ անձանց համար պետությունը երաշխավորում է առանձին անվճար տեղերի առկայությունը։ Գտնում ենք, որ նախընտրելի է երկրորդ տարբերակը, որի պարագայում չի խախտվի նաև ֆունկցիոնալ սահմանափակում չունեցող անձանց իրավունքները։ Նույն հոդվածի 10-րդ մասում անհրաժեշտ է փոխել «անցումյալ» բառը։
	Ընդունվել է: Նախագծի 16-րդ հոդվածի 5-րդ մասը խմբագրվել է: 

	
	6. Հաշվի առնելով վերոնշյալ հիմնավորումները, ինչպես նաև իրավական որոշակիության սկզբունքը՝ առաջարվում է վերանայել Նախագծի 24-րդ հոդվածով հանձնաժողովի լիազորությունները։
	Մատչելության հանձնաժողովին վերաբերող դրույթները նախագծից հանվել են:




